
ሕግን ማክበር... ወደ ገጽ 4 ዞሯል

መዓዛ ማሞ

ሀዋሳ፡- በሲዳማ ክልል በሚጀመረው የአጀንዳ 
ማሰባሰብ የምክክር መድረክ ከአንድ ሺህ 800 በላይ 
ተወካዮች እንደሚሳተፉ ሀገራዊ የምክክር ኮሚሽን 
አስታወቀ። በክልሉ የአጀንዳ ማሰባሰብ የምክክር መድረክ 
ዛሬ ይጀመራል።

የሀገራዊ የምክክር ኮሚሽነር  አምባዬ ኦጋቶ (ዶ/ር) 
ትናንትና እንደተናገሩት፤ በሲዳማ ክልል ሀዋሳ ከተማ 
የሚያደርገው የአጀንዳ ማሰባበብ  የምክክር መድረክ 
ከዛሬ ጀምሮ ለሰባት ተከታታይ ቀናት ይከናወናል። 

በአጀንዳ ማሰባሰብ የምክክር መድረኩ በሲዳማ 
ክልል ከሚገኙ 45 ወረዳዎች የተመረጡ ከ900 በላይ  
የማህበረሰብ ተወካዮች ፣ በክልሉ የሚገኙ የፖለቲካ 
ፓርቲዎች፣ ሦስቱ የመንግሥት አካላት ተወካዮች፣ 
የተለያዩ ተቋማትና ማህበራት ተወካዮች እንዲሁም 
የታዋቂና ተፅዕኖ ፈጣሪ ግለሰቦች ተወካዮች እንደሚሳተፉ 
ገልጸዋል።

ከአምስቱ  ባለድርሻ አካላት በአጠቃላይ ከአንድ 
ሺ 800 በላይ ተወካዮች በመድረኩ እንደሚሳተፉ  
የተመላከተ ሲሆን፤ ተወካዮቹ አጀንዳዎቻቸውን 
ከወከሉት ማህበረሰብ ሰብስበው በመድረኩ 
እንደሚያቀርቡ ጠቁመዋል። በሲዳማ ክልል... ወደ ገጽ 4 ዞሯል የልማትና የሰላም... ወደ ገጽ 4 ዞሯል

በሲዳማ ክልል የአጀንዳ ማሰባሰብ መድረክ 
ከ1 ሺህ 800 በላይ ተወካዮች ይሳተፋሉ

-በክልሉ የአጀንዳ ማሰባሰብ የምክክር መድረክ ዛሬ ይጀመራል

ሳሙኤል ወንደሰን

ዜና ትንታኔ
የፖለቲካ ውዥንብርና አለመረጋጋት በሚታይበት 

ዓለም ሕግንና ሕገመንግሥታዊ ተቋማትን የማክ 
በር አስፈላጊነት አያጠያይቅም። ወደብጥብጥ 
ከተሸጋገሩ ሰላማዊ ተቃውሞዎች እስከ የዴሞክራሲ 

ሕግን ማክበር ምርጫ ወይስ ግዴታ?
ተቋማት መሸርሸር፤ ሕግን አለማክበርና ችላ ማለት 
የሚያስከትለውን መዘዝ አጉልተው ያሳዩ  በርካታ 
ክስተቶች አሉ። 

የውጭ ኃይሎች ስውር ደባ ታክሎበት በሰሜን 
አፍሪካዋ ሊቢያ ሕግን ያለማክበርና ያለማስከበር 
ያስከተለው ውጥንቅጥ፣ ግብጽን ጨምሮ በተለያዩ 
የሰሜን አፍሪካ ሀገራትም ያጋጠሙ ሥርዓት 

አልበኝነቶች ያስከተሏቸው ቀውሶች የሚዘነጉ አይደሉም።  
ከ14 ዓመታት በፊት በአይቮሪኮስት ሎራን ባግቦ 

በፕሬዚዳንታዊ ምርጫ በአላሳን ዋታራ መሸነፋቸውን አልቀበልም 
ካሉ በኋላ የተቀሰቀሰውን ብጥብጥና ሕግን አለማክበር ያደረሰውን 
ሰፊ ጉዳት ዳፋው ለበርካቶች ነበር የተረፈው። 

 መድረኩ ከዛሬ  ጀምሮ  ለተከታታይ ሰባት ቀናት ይካሄዳል

አዲሱ ገረመው

ዜና ሐተታ
ደመናው ጥጥ መስሎ በወረደበት የደቡብ 

ወሎ ዞን ወረባቦ ወረዳ ፀጥ ያሉ ኮረብታዎች 
ይታያሉ። በዚያ ያለው የልማትና የሰላም ጠረን 
ደግሞ ከሩቅ ቦታ ተጉዞ የደረሰን ሳይቀር በቶሎ 
ይማርካል። 

አካባቢው ከዚህ ቀደም እንደ አብዛኛው 
የአማራ ክልል  አካባቢዎች የጸጥታ ችግር  
ገጥሞት ነበር። ሆኖም ዛሬ ላይ፣  የጸጥታው 
ችግር እንደ ጉም ተኖ የቀዬው ሕዝብ የልማትና 
የሰላም ዘር መዝራትን ተያይዞታል። መሬቱን 
እያለማ ሰላሙንም እየጠበቀ ይገኛል።

የልማትና 
የሰላም እጆች 
የተዘረጉባት- 

ወረባቦ 

መርሀ-ግብሩ የሲዳማ ክልል የማህበረሰብ 
ተወካዮችና ባለድርሻ አካላት ሀገራዊ መግባባት 
ሊደረግባቸው ይገባል የሚሏቸውን እጅግ መሠረታዊ 
አጀንዳዎች በሕዝባዊ ውይይት የሚሰበስቡበት ወሳኝ 
ምዕራፍ መሆኑም አመላክተዋል። 

የኢትዮጵያ ሀገራዊ ምክክር ኮሚሽን ከሰኔ 21 ቀን 2016 ዓ.ም 
ጀምሮ የክልሎችና የከተማ አስተዳደሮች የምክክር መድረኮችን 
በተከታታይ እያካሄደ እንደሚገኝ በመግለጫው ተናግረዋል። 



ዜና

ታደሠ ብናልፈው

አዲስ አበባ፡- በመጪው የ2017 ዘመን መለወጫ በዓል 
ከ60ሺህ በላይ ኩንታል ጤፍ ለማህበረሰቡ ለማቅረብ 
መዘጋጀቱን የአዲስ አበባ ከተማ አስተዳደር ህብረት ሥራ 
ኮሚሽን አስታወቀ። የምርት አቅርቦት ችግርና የዋጋ ጭማሪ 
እንዳይከሰት እንደሚሠራም ጠቅሷል። 

የኮሚሽኑ ምክትል ኮሚሽር ሀብተየስ ዲሮ ለኢፕድ 
እንደገለጹት፤ ኮሚሽኑ የ2017 ዓ.ም በዘመን መለወጫ በዓል 
በመዲናዋ  የምርት አቅርቦት ችግርና የገበያ  አለመረጋጋት 
እንዳይፈጠር በስፋት እየሠራ ነው። ለዚህም ከ60ሺህ በላይ 
ኩንታል ጤፍም ለማህበረሰቡ ለማቅረብ ተዘጋጅቷል። 

በዘመን መለወጫ በዓል የምርት የዋጋ መጨመርና 
የአቅርቦት ችግር እንዳይከሰት የግብርናና የኢንዱስትሪ 
ምርቶችን የማከማቸት ስራ እየሰራ መሆኑን በመጥቀስ፤ 
እየተሰራ ባለው ስራም በቂ የሆነ ምርት በሕብረት ስራ 
ማህበራትና በሸማች ህብረቶች ከፍተኛ ምርት  ተከማችቶ 
እንደሚገኝ አመልክተዋል። በዓሉ ከመድረሱ በፊት 
የተከማቸው ምርትን በተመጣጣኝ ዋጋ ለማህበረሰቡ 
ተደራሽ እንደሚደረግ ገልፀዋል።

በበዓልም ሆነ በአዘቦት የሚገጥመውን የምርት 
የዋጋ ጭማሪና የአቅርቦት ችግር ለመፍታት የግብርናና 
የኢንዱስትሪ ምርቶችን በቀጥታ ለማህበረሰቡ ተደራሽ 
የማድረግ ስራ በስፋት እየተከናወነ መሆኑን ጠቅሰዋል። 

በባለፈው የዘመን መለውጫ በዓል ለማህበረሰቡ 
ተደራሽ የተደረገውን የአንድ ሺህ ኩንታል የጤፍ ምርት 
በ2017 ዓ.ም ከ60 ሺህ በላይ ኩንታል የማድረስ ስራ 
ተሰርቷል ያሉት ምክትል ኮሚሽነሩ፤ ይህም በግብርና ምርት 

ኮሚሽኑ ለበዓል ከ60 ሺህ በላይ ኩንታል ጤፍ  
ለማህበረሰቡ ለማቅረብ ተዘጋጅቷል

ላይ የዋጋ ጭማሪና የአቅርቦት ችግር እንዳይከሰት በይበልጥ 
እየተሰራ መሆኑን የሚሳይ ነው ሲሉ አስረድተዋል።

ለቀጣይ የዘመን መለወጫ በዓል የማህበረሰቡን ፍላጎት 
የሚያሟላ  የሰብልና የኢንዱስትሪ ምርት፤ እንስሳትና 
የእንስሳት ተዋጽኦ፤ የስንዴ፤ የበቆሎ፤ የጥቁርና የሰርገኛ 
ጤፍ ዱቄት  በአስተማማኝ ሁኔታ በመዘጋጀቱ ማህበረሰቡ 
ተረጋግቶ መሸመት እንደሚችል ጠቁመዋል።

የተከማቸውን የኢንዱስትሪና የግብርና ምርት በ132 
የእሁድ ገበያና 246 የሸማች ስጋ ቤቶች የበሬ ስጋን 
በተመጣጣኝ ዋጋ  የማቅረብ ስራ እንደሚሰራ ጠቁመዋል። 

በበዓል ወቅት ነጋዴው የሚያሳየውን አላስፈላጊ የዋጋ 
ጭማሪና ምርትን የመደበቀ ሴራ ለመከላከል የተለያዩ 
የቁጥጥር ስራዎች እየተሰሩ ነው ሲሉ ተናግረዋል።

ኮሚሽኑ ምርትን ከአምራቹ ማህበረሰብ  በቀጥታ 
ለሸማቹ እንዲደርሱ በማድረግ ገበያን የማረጋጋትና 
የአቅርቦት ችግርን የመፍታት ስራ እየተሰራ መሆኑንም  
ገልጸዋል። ከክልሎች የተለያዩ የግብርና ምርቶችን በቀጥታ 
ወደ መዲናዋ በማስገባት አላስፈላጊ የዋጋን ንረትን 
የመከላከልና የአቅርቦት ችግርን የመፍታቱ ስራ ተጠናክሮም 
ይቀጥላል ብለዋል።

ሞገስ ጸጋዬ

አዲስ አበባ፡- ተወዳዳሪና ብቁ የሰው ኃይል 
ለማፍራት በመላ ሀገሪቱ ለሚገኙ ለ23 ሺህ 957 
የቴክኒክና ሙያ አሰልጣኞች ከዛሬ ጀምሮ ስልጠና 
እንደሚሰጥ የሥራና ክህሎት ሚኒስቴር አስታወቀ፡፡

የሥራና ክህሎት ሚኒስትር ሙፈሪሃት ካሚል 
ትናንትና በሰጡት ጋዜጣዊ መግለጫ እንዳስታወቁት፤ 
‹‹ብቃት ለቴክኒክና ሙያ ልህቀት›› በሚል መሪ ሃሳብ 
ለቴክኒክና ሙያ አሰልጣኞች ወይም መምህራን 
የሚሰጠው ስልጠና ከነሐሴ 22 እስከ ጳጉሜን ሶስት 
ቀን 2016 ዓ.ም ድረስ ለተከታታይ 12 ቀናት ይቆያል።  

ከጊዜው ጋር የሚሄድ አሰልጣኝ ያስፈልጋል 
ያሉት ሚኒስትሯ፤ በዓለም ደረጃ ያሉ አዳዲስ 
ክህሎቶች ለማፍራት ስልጠናው አስፈላጊ ነው ሲሉ 
ተናግረዋል። 

ለ23 ሺህ 96 የቴክኒክና ሙያ አሰልጣኝ 
መምህራንና ለ8 መቶ 61 የግብርና ኮሌጅ አሰልጣኞች 
በድምሩ ለ23 ሺህ 957 አሰልጣኖች የሚሰጠው 
ስልጠናው ተወዳዳሪና ብቁ የሰው ኃይል ለማፍራት 
ያለመ ነው ብለዋል።

እንደ ሚኒስትሯ ገለጻ፤ ስልጠናው በመላ ሀገሪቷ 
በሚገኙ 17  ማዕከላት ይሰጣል። ሀገር አቀፍ ንቅናቄ 
በመፍጠር የቴክኒክና ሙያ ዘርፍን ለማሳደግ የስራና 
ክህሎት ሚኒስቴር በአዳዲስ እሳቤዎች እየሰራ 
ይገኛል።

የአሰልጣኞች ሚና በትምህርትና ስልጠና 
ፖሊሲ ይዘቶች፣ ለኢንተርፕሩነርሺፕ ትምህርት፤ 
ለቴክኒክና ሙያ አሰልጣኞች፣  የክህሎትና የስልጠና 
ጥራት በቴክኒክና ሙያ በሚሉ የተለያዩ ዘርፎች 
የሚቀርበው ስልጠናው ከትምህርት ሚኒስቴርና ጋር 
በመቀናጀት በተመረጡ ዩኒቨርሲቲዎች  እንደሚሰጥ 
አመላክተዋል።  

በስልጠናው የቴክኒክና ሙያ አመራርና 
አሰልጣኞች በክህሎት ልማት ዘርፍ ያሉ አዳዲስ 
የለውጥ እሳቤዎች በቀጥታ የሚተገበሩበት ይሆናል 
ብለዋል፡፡ 

አዳጊ ቴክኒካዊና ባህሪያዊ ስልጠናዎችን 
በማቅረብ የአሰልጣኞች አቅም ለመገንባት ስልጠናው 
ወሳኝ ድርሻ እንዳለው አስረድተዋል። 

በመንግሥት የቴክኒክና ሙያ ስልጠና ተቋማት 
የሚሰሩ አሰልጣኞችን በቴክኒክና ሙያ ፖሊሲዎች፣ 
በአዳዲስ ለውጥ እሳቤዎች፣ ቴክኒካዊና ባህላዊ 
ብቃቶች ላይ ያተኮሩ ስልጠናዎች እንደሚሰጡ 
ጠቁመዋል። የአቅም ግንባታ ስልጠናው በዘርፉ 
ተቀራራቢ ግንዛቤ እንዲፈጠር በማድረግ ለላቀ 
ውጤት ማዘጋጀትን ያለመ መሆኑን ሚኒስትሯ 
አብረርተዋል፡፡

እንደ ወይዘሮ ሙፈሪሃት ማብራሪያ፤ ስልጠናው 
በርካታ ሀገራዊ ግቦች አሉት፡፡ በዘርፉ የተቀረጹ 
ፖሊሲዎችንና አዳዲስ እሳቤዎችን በማስረጽ 
ተቀራራቢ ግንዛቤ እንዲፈጠር ማድረግ፣ አዳጊ 
የቴክኒክና ባህሪያዊ ብቃትን በመላበስ የአሰልጣኞችን 
አቅም መገንባትና በቴክኒክና ሙያ ዘርፍ በሚፈጠረው 
ሀገር አቀፍ ንቅናቄ የዘርፉን ገጽታ ማሳደግ ዋነኛ 
ግቦቹ ናቸው።

ስልጠናውን ለተከታታይ ለሶስት ዓመታት 
በመስጠት እንደ ሀገር ብቃት ያለው ሰው ኃይል 
ለማፍራት እንደሚሰራ አመላክተዋል።  

24 ሺህ ለሚጠጉ 
የቴክኒክና ሙያ 

አሰልጣኞች ከዛሬ 
ጀምሮ ስልጠና 

ይሰጣል

ወይዘሮ ሙፈሪሃት ካሚል

ማህሌት ብዙነህ

ኢትዮጵያ የመስጠት፣ የመተባበርና የመረዳዳት 
ባህል እንዲሁም እሴት ያላት ሀገር እንደመሆኗ በጎ ፈቃድ 
አገልግሎት በየትኛው እድሜ፣ ብሔርና ጾታ ላይ የሚገኙ 
ዜጎቿን አስተባብራ በርካታ ስራዎችን እያከናወነች 
ይገኛል።

በጎ ፈቃድ በመልካም ይሁንታ ላይ በተመሰረተ 
አግባብ ጊዜን፣ ገንዘብን ፣ጉልበትን፣ እውቀትን እንዲሁም 
በጐ አመለካከትን በመጠቀም ካለምንም ምላሽ የነጻ 
አገልግሎት የሚበረከትበት ተግባር ነው።በዚህ የበጎ 
ፈቃድ አገልግሎት በመላ ሀገሪቱ ክፍል የሚገኙ 
ወጣቶች በተለያዩ የበጎ ፍቃድ ዘርፎች በስፋት ሲሳተፉ 
ይስተዋላሉ።

የአዲስ አበባ ወጣቶች ማህበር ልበ ቅኖችን 
በማስተባበር በሚጫወተው የላቀ ሚና እና የበጎ ፈቃድ 
አማካኝነት በቀደምትነት ይጠቀሳል፡፡

እንደ ኢትዮጵያ በማደግ ላይ ባሉ ሀገራት በኑሮ 
ጫና ይበልጥ ሊጎዳ የሚችለውን ማህበረሰብ ለማገዝና 
ለመደገፍ የበጎ ፈቃድ አገልግሎት ወሳኝ ድርሻ አለው 
የሚለው የአዲስ አበባ ወጣቶች ማህበር ዋና ፀሐፊ 
ወጣት ይሁኔ መሀመድ ነው።

ደካማ የኢኮኖሚ አቅም ባለው ማህበረሰብ 
ውስጥ መደጋገፍ አስፈላጊ ነው ያለው ወጣት ይሁኔ 
፤ በመደጋገፍ ውስጥ መንግሥት ሊደርስባቸው 
የማይችላቸውን ተግባራቶች በበጎ ፍቃደኞች አማካኝነት 
ማቅረብ ይቻላል ይላል። 

ወጣት ይሁኔ እንደሚያስረዳው፤ በጎ ፈቃድ 
የተትረፈረፈ ሀብትና አቅም ያላቸው ሰዎች ብቻ 
የሚያሳትፍ  ሳይሆን ማንኛውም ፍላጎት ያለው ሰው 
በጎ ፈቃደኛ ሆኖ እንዲያገለግል የሚጋብዝ አገልግሎት  
ነው። ጤነኛ ሰው ደም በመለገስ፤ ጤናው የተጓደለ ሰው 
ደግሞ ደም ለጋሾችን ሊያበረታታና ሊያነቃቃ ይችላል፤ 
ሌላው የትራፊክ ደንብ በማስከበር፣ አረጋውያንን 
በመንከባከብና በመሰል ተግባራት ማሳለፍ የሚችልበት 
ዕድል አለ፡፡

ወጣቱ በዚህ የበጎ ፈቃድ ማዕቀፍ ውስጥ 
ሲንቀሳቀስ ጊዜውንና ጉልበቱን በአልባሌ ቦታ ከማሳለፍ 
ከመቆጠቡም በላይ እራሱን መግለጽ፤ ከሰዎች ጋር 
ለመገናኘት፣ በሃሳቡ  ባደርግ የሚለውን ተግባራዊ 
ለማድረግና የሌሎች ደስታ የእኔ ደስታ ነው የሚል 
አስተሳሰብ እንዲኖረው ይረዳዋል ይላሉ፡፡

በተለይም በክረምት ወራት በአብዛኛው የወጣቱ 

ክፍል የእረፍት ወቅት ከመሆኑ ጋር ተያይዞ ያለውን 
ጊዜ ተማሪዎችን በማስጠናት፣ አረጋዊያንን በማገልገልና 
በማገዝ ከህሊና እርካታ በተጨማሪ የሕይወት ልምድ 
የሚያዳብሩበት አጋጣሚ መኖሩንም ወጣት ይሁኔ 
ያብራራል፡፡

ሙሉነት የሚረጋገጠው በበጎ ፍቃድ ነው ያለው 
ወጣቱ፤ ደም ለሚያስፈልገው ደም በመለገስ ሕይወት 
ማዳን መቻል የጤና ሙሉነት ማረጋገጥ የሚቻልበት፣ 
ማየት የተሳነውን አስፓልት ማሻገርና ለተማሪዎች 
የክረምት ትምህርት መስጠት የመማራችንና ማየት 
የመቻላችን ሙሉነት የሚረጋገጥበት መንገድ ነው ሲል 
ያስረዳል። 

ይህ በጎ ፍቃድ አገልግሎት የእርስ በእርስ ትስስርና 
አንድነት በማጠናከር ለሌሎች መትረፍ የሚቻልበት 
ተግባር ሲሆን ፤ከህብረተሰቡ አልፎ መንግሥት ጉዳይ 
በማድረግ ጽህፈት ቤት ማቋቋሙ አንዱ የማህበሩ 
ውጤታማነት ውጤት ማሳያ ነው ይላል፡፡

ማህበሩ በበጋና በክረምት የበጎ ፍቃድ አገልግሎቶችም 
ከ100 ሺህ በላይ ንቁ ተሳትፎ የሚያደርጉትን አባላቶችን 
ጨምሮ በመደበኛ ፣የክብር አባል፣እና የክብር ተቋማት 
በመለየት በአጠቃላይ 290 ሺህ አባላት የሚሳተፉ 
መሆኑን ይገልጻል፡፡

የአረጋውያንን ቤቶች በመጠገን፣ ችግረኛ ተማሪዎችን 
በመርዳት፣ ደም በመለገስ የማጠናከሪያ ትምህርት 
በመስጠትና በመንገድ ትራፊክ ቁጥጥር ሥራዎች ላይ 
የሚሳተፉ ሲሆን፤ ላለፉት በርካታ ዓመታት የተደረጉ 

የወጣቶች የበጎ ፈቃድ አገልግሎቶችም ልማታዊ ሥራዎችን 
ከማስፋፋት አንጻር ከፍተኛ ሚና እንዳበረከቱ ጥሪ 
ያቀርባል፡፡

በመሆኑም ይህ የበጎ ፍቃድ አገልግሎት ወጣቶች 
ቀጣይነት ባለው መልኩ በመሳተፍ ለከተማው ብሎም 
ለሀገር የጋራ እድገት ሚናውን ሊወጣ ይገባል ሲሉ 
መልዕክቱን አስተላልፏል።  

የማህበሩ ምክትል ፕሬዚዳንት ወጣት ፎሊ ንጉሴ  
በበኩሏ፤ ወጣቶች በበጎ ፍቃድ ላይ ማሳተፋቸው በአልባሌ 
ባታ ከመዋል ይልቅ ባላቸው ጊዜ እና ጉልበት ለሌሎች 
መኖር የሚችሉበትን መንገድ የሚያመላክት ነው ትላለች። 

በወጣትነት ያካበትነውን እውቀት፣ ጉልበትና ጊዜ 
ለተቸገሩት በማካፈል ለቀጣይ ህይወት ምእራፍ የዳበረ 
ማንነት እንዲኖር ያስችላል ሲሉ ትናገራለች።

በጎነት የሚጀምረው ከራስ በሚመጣ ተነሳሽነት ለህሊና 
እርካታ ሲባል ብቻ የጎደላቸውን የምንሞላበት፣ከጎናችን 
ያሉትን የምንደግፍበት ብሎም ማህበራዊ ትስስርና 
አንድነትን የሚያጠናክር መሆኑንም ትጠቁማለች። 

ጽንሰ ሀሳቡን በማህበረሰቡ ማስረጽ መቻሉ እስካሁም 
ማህበሩ የሄደበትን መንገድ ውጤት የሚያመላክት ነው 
ያለው ምክትል ፕሬዚዳንቱ፤ በቀጣይም ይህ የበጎ ፍቃድ 
አገልግሎት ተዳራሽ እንዲሆን ይሠራል ብላለች።

የአዲስ አበባ ወጣቶች ማህበር “በጎነት ለጠንካራ 
ማህበረሰብ ትስስር” በሚል መሪ ቃል የአምስት ቀናት 
የክረምት በጎ ፍቃድ አገልግሎት ዘመቻ አስጀምሯል፤ 
በዘመቻው በርካታ ወጣቶች እየተሳተፉ ይገኛሉ። 

ለበጎነት የታጨ ወጣትነት

ወጣት ይሁኔ መሀመድ ወጣት ፎሊ ንጉሴ  



አዲስ ዘመን   ረቡዕ ነሐሴ 22 ቀን 2016 ዓ.ም

ዜና

ገጽ 3

ዳግማዊት አበበ

አዲስ አበባ፡- የጤና ተቋማትን የቀጣናው የሕክምና 
ቱሪዝም መዳረሻ እንዲሆኑ የሚያስችሉ ሥራዎች 
እየከተከናወኑ መሆኑን የጤና ሚኒስቴር አስታወቀ። 
ሦስተኛው የሕክምና ጥራት ጉባዔ እየተካሄደ ነው።

የጤና ሚኒስቴር ሚኒስትር ዴኤታ አየለ ተሾመ 
(ዶ/ር) ለኢትዮጵያ ፕሬስ ድርጅት እንደገለጹት፤ በቀጣይ 
ዓመታት ሆስፒታሎች  የእውቅና ሥርዓት ውስጥ እንዲገቡ 
በማድረግ ለቀጣናው የሕክምና ቱሪዝም አማራጭ መዳረሻ 
እንዲሆኑ የሚረዳ ስራ እየተሰራ ነው።

በሀገር ውስጥ የሚሰጡ የሕክምና አገልግሎቶች  
የእውቅና ሥርዓት ውስጥ እንዲገቡ በማድረግም  የዘርፉን 
ጥራት ከፍ ለማድረግ ሚኒስቴር መስሪያ ቤቱ ከሕክምና 

ተቋማት ጋር በቅርበት እየሰራ ይገኛል ብለዋል። 
የተሳለጠ፣ ጥራቱን የጠበቀ እንዲሁም ፍትሐዊነት 

ያለው የሕክምና አገልግሎት እንዲኖር ለማስቻል በየወቅቱ 
ክትትል እየተደረገ መሆኑን ተናግረዋል።

የሕክምና አገልግሎት ጥራቱን ከፍ ለማድረግና 
በዘርፉ እየተሰሩ ያሉ ስራዎችን ለመለካት የተለያዩ 
ሕክምና ተቋማት የእውቅና ስርዓት ውስጥ መግባታቸውን 
አስታውቀው፤ የእውቅናና የሰው ሀብት ልማት ስራዎች 
ጠንካራ የስራ ባህል ለመፍጠር የሚረዱ መሆናቸውን 
ሚኒስትር ዴኤታው ገልጸዋል።  

የአሰራራ ባህልን ለማሻሻል የሚረዳው የሕክምና 
ጥራት ጉባኤ እየተካሄደ መሆኑን ሚኒስትር ዴኤታው 
አስታውሰው፤ ከጉባኤው የሚገኙ ግብዓቶችንና የጥናት 
ውጤቶችን ለይቶ ወደተግባር ለማስገባት ዝግጅት 
መደረጉንም አንስተዋል።  

በቅዱስ ፓውሎስ ሆስፒታል ሚሊኒየም ሜዲካል 
ኮሌጅ የጥራት ዳይሬክተር አብዱ አደም (ዶ/ር) 
በበኩላቸው፤ የሕክምና ጥራት ጉባኤ መካሄዱ የሕክምና 
ተቋማት የአገልግሎት ጥራትን ባህላቸው እንዲያደርጉ 
ያግዛል ብለዋል። 

ተመሳሳይ ጉባዔዎችም በሕክምና ዘርፉ አገልግሎት 
እየሰጡ የሚገኙ ተቋማትና ግለሰቦች አቅማቸውን 
እንዲያሳድጉና ሌሎች አቻ ተቋማት ምን አይነት 
ማሻሻያዎችን እያከናወኑ ነው የሚለው ጉዳይ ላይ ግብዓት 
እንዲያገኙ ያግዛቸዋል ሲሉ አስረድተዋል። 

በቅዱስ ፓውሎስ ሆስፒታል ሚሊኒየም የሕክምና 
ኮሌጅ አዘጋጅነት እየተካሄደ የሚገኘው  ሦስተኛውን 
የሕክምና ጥራት ጉባዔ ነሐሴ 20 ቀን 2016 ዓ.ም የተጀመረ 
ሲሆን፤ ጉባኤው እስከ ነሐሴ 24 ቀን 2016 ዓ.ም ድረስ 
ይቀጥላል። 

ልጅዓለም ፍቅሬ

አዲስ አበባ፡- በተያዘው የ2017 በጀት ዓመት 
በመዲናዋ  የተገኘው አስተማማኝ ሰላም ዘላቂ 
ለማድረግ ትኩረት ተሰጥቶ እየተሰራ መሆኑን የአዲስ 
አበባ ከተማ ሰላምና ጸጥታ አስተዳደር  ቢሮ ገለጸ። 
ለ22 ሺህ የሰላም ሠራዊት አባላት አዲስ ምልመላ 
ይደረጋል። 

የአዲስ አበባ ከተማ ሰላምና ጸጥታ አስተዳደር 
ቢሮ የ2016 የእቅድ አፈጻጸም እና የ2017 በጀት 
ዓመት መሪ እቅድ ላይ ከሰላም ሠራዊት አባላት ጋር 
ትናንት ውይይት አካሂዷል።

የአዲስ አበባ ከተማ ሰላምና ጸጥታ አስተዳደር 
ቢሮ ኃላፊ ወይዘሮ ሊዲያ ግርማ በወቅቱ እንደገለጹት፤ 
በመዲናዋ  የተገኘው የሰላም ሁኔታ አስተማማኝና  
ዘላቂ ማድረግ የሚቻለው ተከታታይነት ያለው 
የጸጥታ የመረጃ ሥርዓት ማጠናከር ሲቻል ነው።

የሰላም ሠራዊቱ በየዘርፉ ከሚገኘው የጸጥታ 
መዋቅር ጋር እንደ ከዚህ ቀደሙ እጅና ጓንት ሆነው 
መስራት አለባቸው ያሉት ወይዘሮ ሊዲያ፤ በቀጣይ 
የሚከበሩ የአደባባይ በዓላት በሰላም እንዲጠናቀቁ 
ከመቼውም  ጊዜ በላይ መትጋት ያስፈልጋል ብለዋል።

በከተማዋ ወንጀሎች መቀነስ ቢቻልም አሁንም 
ወንጀሎች  ቅርጻቸውን  እየቀየሩ የሚከሰት  በመሆኑ 
ሙሉ በሙሉ ከደህንነት ስጋት ነጻ ለማድረግ 
በትኩረት መስራት ይገባልም  ሲሉ ተናግረዋል። 

ወይዘሮ ሊዲያ አክለውም፤ በከተማዋ የተለያዩ 
የጸጥታ መዋቅሮች በጋራ እንዲሰሩና የሰላም ሠራዊት 
አባላት በስልጠና የማብቃት እንዲሁም በስነ-
ምግባር የታነጹ እንዲሆኑ ለማድረግ  እቅድ መያዙን  
ጠቁመዋል።

እንደ ወይዘሮ ሊዲያ ገለጻ፤ በተጠናቀቀው በጀት 
ዓመት ህብረተሰቡ በሰላምና ጸጥታ ጉዳዮች በንቃት 
በመሳተፉና የጸጥታ መዋቅሩ በቅንጅት በመሰራቱ 
በመዲናዋ አስተማማኝ ሰላም እንዲረጋገጥ 
አስችሏል። በተጨማሪም ህብረተሰብን ማዕከል 
ያደረገ የሰላምና ጸጥታ ስራዎች ተሰርተዋል።

በ2016 በጀት ዓመት ሁሉም የጸጥታ መዋቅሩ 
በቅንጅት እንዲሁም በትጋት በመስራቱ የተሻለ 
ውጤት ተመዝግቧል ያሉት ወይዘሮ ሊዲያ፤ በተለይ 
የሚከሰቱ ችግሮችን ቀድሞ  መከላከል መቻሉ 
ከፍተኛ ሚና እንደነበረው አብራርተዋል።

በቀጣይ የሚከበሩ የአደባባይ በዓላት በሰላም 
እንዲጠናቀቁ የሰላም ሠራዊቱ ይበልጥ መትጋት 
እንዳለባቸው መልዕክት አስተላልፈው፤ በከተማው 
ሰላምና የደህንነት ዘርፍ የተገኘውን ውጤት 
አጠናክሮ መቀጠል ያስፈልጋል ብለዋል።

በቀጣይም ቢሮው ለግጭት መንስኤ የሆኑና 
የመልካም አስተዳደር ችግር የፈጠሩ ጉዳዮችን ቀድሞ 
በመለየት እንደሚሰራ አመላክተዋል። 

የሰላም ሠራዊት አባላት ለከተማው ዘላቂ ሰላም 
መረጋገጥ እያበረከቱ ያለውን አስተዋጽኦ አጠናክረው 
እንዲቀጥሉም ጥሪ አድርገዋል።

በተያዘው በጀት ዓመት 22 ሺህ የሰላም ሠራዊት 
አባላት አዲስ ምልመላ እንደሚከናወን በመድረኩ 
ተገልጿል። የሰላም ሠራዊት አባላቱ ከፀጥታ ኃይሎች 
ጋር በመቀናጀት የመዲናዋን ሰላም ለማስጠበቅ 
እንደሚሰሩ ተመላክቷል። 

አማን ረሺድ 

አዲስ አበባ፡- በስልጤ ዞን በተከሰተው የጎርፍ አደጋ 
ለተጎዱና ከአካባቢው ለተፈናቀሉ ድጋፍ እየተደረገ 
መሆኑን የማዕከላዊ ኢትዮጵያ ክልል አደጋ ስጋት ሥራ 
አመራር ኮሚሽን አስታወቀ። 350 ኩንታል በላይ 
የሚሆን እህል መቅረቡም ተመላክቷል።

የክልሉ አደጋ ስጋት ሥራ አመራር ኮሚሽን 
ኮሚሽነር አቶ ማዕረጉ ማትዮስ ለኢትዮጵያ ፕሬስ 
ድርጅት እንደገለጹት፤ በስልጤ ዞን ስልጢ ወረዳ ሁለት 
ቀበሌዎች፣ በምሥራቅ ስልጢ ወረዳ ስድስት ቀበሌዎቸ 
እንዲሁም ማረቆ ወረዳ ላይ በጣለው ከባድ ዝናብ የጎርፍ 
አደጋ የተከሰተ ሲሆን፤ ለአደጋው በተቀናጀ ሁኔታ ምላሽ 
ለመስጠት የአስቸካይ ጊዜ ምላሽ ማስተባበሪያ ማዕከል 
ተቋቁሞ ድጋፍ እየተደረገ ነው።

እንደ አቶ ማዕረጉ ገለጻ፤ የተጎጂዎች ቁጥር እየጨመረ 
ሲሆን፤ እስከሁን በሶስቱም ወረዳዎች የሚኖሩ ከሰባት 
ሺህ በላይ ዜጎች በአደጋው ተፈናቅለዋል።

ክልሉ ላጋጠመው ጉዳት በአይነት፣ ምግብና ምግብ 
ነክ ያልሆኑ ድጋፎች እያቀረበ ሲሆን፤ እስካሁን ድረስ 
ለሶስቱም ወረዳዎች 350 ኩንታል የበቆሎ ዱቄት፣ 
አልባሳት፣ የንጽህና፣ መመገቢያና ማብሰያ ቁሳቁሶችን 
የማቅረብ ሥራ እየሠራ እንደሚገኝ ጠቁመዋል።

ወራቤ ዩኒቨርሲቲ ለመኝታ የሚያስፈልጉ ቁሳቁሶች 

የጤና ተቋማት  የቀጣናው የሕክምና ቱሪዝም 
መዳረሻ እንዲሆኑ እየተሠራ ነው

የመዲናዋን 
አስተማማኝ ሰላም 

ዘላቂ ለማድረግ 
ትኩረት ተሰጥቷል

ወይዘሮ ሊዲያ ግርማ

በስልጤ  ዞን በጎርፍ አደጋ ለተፈናቀሉ ዜጎች 
ድጋፍ እየተደረገ ነው

ድጋፍ እያደረገ ይገኛል ያሉት ኮሚሽነር ማዕረጉ፤ 
በተጨማሪም የስልጤ ዞን እንዲሁም የተለያዩ አካላት 
ድጋፍ እያደረጉ መሆናቸውን አስታውቀዋል።  

ከክልሉ ውሃ ስራዎች ጋር በመቀናጀት በማሽነሪዎች 
በመታገዝ በጎርፍ የተያዙ ቀበሌዎችን ለማላቀቅ 
የሚያስችሉ ስራዎች እየተሰሩ ናቸው ብለዋል። 

ክልሉ በአሁኑ ወቅት ከአደጋው የተፈናቀሉ 
ወገኖችን በአካባቢው በሚገኙ ደረቃማ አካባቢዎች 
እንዲሁም በተለያዩ የመንግሥት ተቋማትና ትምህርት 
ቤቶች በጊዜያዊነት የማሰልጠን የዕለት ደራሽ ምግብ 
የማቅረብ ሥራ እየተሠራ እንደሚገኝ አቶ ማዕረጉ 
ጨምረው ተናግረዋል። 

መሰል ጉዳቶች በተደጋጋሚ በአካባቢው 

እንደሚያጋጥም የገለጹት ኮሚሽነር ማዕረጉ፤ 
ህብረተሰቡ ተጨማሪ አደጋ እንዳያጋጥመው 
ከኢትዮጵያ ሜቲዎሮሎጂ ኢንስቲትዩት የሚተላለፉ 
መልዕክቶች ተቀበሎ ጥንቃቄ ሊያደርግ እንደሚገባው 
አስረድተዋል። 

በአካባቢዎቹ ላይ ለሚያጋጥመው የጎርፍ አደጋ ዘላቂ 
መፍትሄ ለመስጠት ኮሚሽኑ ጉዳዩ ከሚመለከታቸው 
አካላት ጋር በቅንጅት ይሰራል ብለዋል። 

በአካባቢው ተጨማሪ ጉዳት እንዳይከሰት 
ጥንቃቄ እንዲደረግም ለህብረተሰቡ ግንዛቤ የመፍጠር 
ሥራ እየተሠራ መሆኑንም አውስተው፤ በቀጣይ 
ድጋፉ ተጠናክሮ ሊቀጥል ይገባል ሲሉ መልዕክት 
አስተላልፈዋል። 

 - ኮሚቴ ተዋቅሮ ተጨማሪ ድጋፍ የማሰባሰብ ሥራ ተጀምሯል

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ኢትዮጵያም በተለያዩ ጊዜያት ሕገ-መንግሥታዊ 
ሥርዓትን ባለማክበር በተለይም በጉልበት ስልጣን 
ለመያዝ በሚልና በየአካባቢው በሚፈጠሩ በነፍጥ በታገዙ 
ግጭቶች ምክንያት የበርካቶች ሕይወት ጠፍቷል፤ ከፍተኛ 
የኢኮኖሚያዊ ጉዳትም ደርሷል።

በዚህ ረግድ ሕግንና ሕገመንግሥዊ ተቋማትን 
ያለማክበር መዘዙ እስከምን ድረስ ነው፤ ሥርዓት 
አልበኝነትን በዘላቂነት ማስወገድ ምን ጠቀሜታ አለው? 
ጠንካራ ሕገ-መንግሥታዊ ተቋማትን የማቋቋሙ 
አስፈላጊነት እስከምን ድረስ ነው?  በሚሉና በተያያዥ 
ጉዳዮች ዙሪያ የዘርፉን ምሁራን አነጋግረናል። 

የሕዝብ አመራርና የፖሊሲ ጥናት ምሁር እንዳለ 
ኃይሌ (ዶ/ር) እንደገለጹት፤ ኢትዮጵያ በዋናነት በተጻፈ 
ሕግ የምትመራ ሀገር እንደመሆኗ ሕገ-መንግሥቱ 
በመሠረታዊነት ለሕግ አውጭ፣ ለሕግ አስፈፃሚና 
ለሕግ ተርጓሚ አካላት ስልጣን የሚሰጥ ሰነድ ነው። 
ይህም በዜጎችና በመንግሥት መካከል ያለውን ግንኙነት 
ይወስናል።

በኢትዮጵያ የሕግ ማዕቀፍ ከሕጎች ሁሉ የበላይ በሆነው 
ሕገ መንግሥት መሠረት ሁሉም አካላት የተሰጣቸውን 
ስልጣን ማክበርም ሆነ ማስከበር እንዳለባቸው አንስተው፤ 
ከዚህ አንፃር ሁሉም አካላት በተሰጣቸው ስልጣን ልክ 
ሥራቸውን ማከናወን እንዲችሉ የክትትልና የቁጥጥር 
ሥርዓት ሊኖር እንደሚገባ ያስረዳሉ። 

ከዚህ አንፃር ሦስቱ የመንግሥት አካላት ማለትም 
ሕግ አውጭ፣ ሕግ አስፈፃሚና ሕግ ተርጓሚ የተሰጣቸውን 
ስልጣንና ኃላፊነት ተግባራዊ ለማድረግ የሚጠቀሙት 
ሕገ መንግሥታዊ ተቋማትን ነው፤ እነዚህ ተቋማት ሕገ 
መንግሥቱን መሰረት አድርገው የሚቋቋሙ መሆናቸውን 
ያብራራሉ።

የኢትዮጵያ ብሔራዊ ምርጫ ቦርድ፣ የኢትዮጵያ 

ሰብዓዊ መብቶች ኮሚሽን፣ የኢትዮጵያ ሕዝብ እንባ ጠባቂ 
ተቋምና  ሌሎችም ተጠቃሽ ሕገ መንግሥታዊ  ተቋማት 
መሆናቸውን ይገልጻሉ፤ የእነዚህ ተቋማት ስልጣንና 
ተግባር የሚመነጨውም ከሕገ መንግሥቱ መሆኑን ነው 
የተናገሩት።

እንደ እንዳለ (ዶ/ር) ገለጻ፤ ሕግን አለማክበርም ሆነ 
ተቋማቱን ሳያከብሩ መንቀሳቀስ እንደሀገር የሚፈጥረው 
ችግር እስከ መገዳደል ሊያደርስ ይችላል። ሕገ-መንግሥቱ 
ባልፈቀደ መልኩ የሚንቀሳቀስ ሁሉ ሥርዓት አልበኝነትን 
ያባብሳል፤ ሕገ መንግሥቱን ከሚያስከብረው አካል ጋር 
አላስፈላጊ ግጭቶችን ይፈጥራል። 

ሕገ-መንግሥቱን ብቻ ሳይሆን መመሪያዎችና ደንቦችን 
በመጋፋት የሚፈጠሩ ችግሮች ሀገርን አደጋ ላይ የሚጥሉ 
ግጭቶችን ሊያባብሱ እንደሚችሉ አስገንዝበዋል። 

ሕግና ሥርዓት ሲጠፋ የደቦ ፍርድ የሚነግስበት ሁኔታ 
እንደሚፈጠር ገልጸው፤ አሁን ላይ ሱዳንን ከዚህ ቀደም 
ደግሞ ሶማሊያና ሶሪያን ብንመለከት ሕገ መንግሥቱን 
መሰረት ያደረገ ርምጃ ባለመወሰዱ ሀገር የማፍረስ ደረጃ 
ደርሰዋል ይላሉ።  

ከዚህ አንፃር ሕገ-መንግሥታዊ ተቋማትን አለማክበር 
የሚያስከትለው ጉዳት ከባድ መሆኑን እያንዳንዱ ዜጋ 
መረዳት ይገባዋል፤ የሕግ አስፈጻሚ አካላትም ሕግ 
በሚፈቅደው ልክ ሥርዓት አልበኝነትን ከእንጭጩ 
በመከላከል የሀገርን ደህንነት በዘላቂነት ማስጠበቅ 
እንደሚገባ ነው የገለጹት። 

የኢትዮጵያ ታሪክ በግጭት የተሞላ ነው ያሉት እንዳለ 
(ዶ/ር)፤ በዚህም በኢኮኖሚና በፖለቲካ ከኢትዮጵያ ኋላ 
የነበሩት ቻይና እና ደብቡ ኮሪያ አሁን ላይ በዓለም ትልቅ 
ቦታ ይዘዋል። የፖለቲካል ውይይት ባለመደረጉ የመጣው 
የሰሜኑ ጦርነት በበኩሉ ወደአልተፈለገ ችግር አስገብቶናል 
ይላሉ።

በመሆኑም የሠራነውን እንዳናፈርስ ብሎም የዕድገት 
ጅሟሯችንን ለማጠናከር ሕግ መከበርና ከሥርዓት 
አልበኝነትን መራቅ እንደሚገባ ነው ያስገነዘቡት። 

አብዛኛውን ጊዜ ተጠያቂነትና የግልጸኝነት ጥያቄ 
የሚነሳው ሕገ መንግሥቱን መሰረት በማድረግ ነው። 
ከዚህ አንፃር ሕገ መንግሥታዊ ተቋማት ፍትሐዊ 
ሆነው የሚያስተላልፉትን ውሳኔ አለማክበር እንዲሁም 
ሕግን እያወቁም ሆነ ሳያውቁ መጣስ ለተጠያቂነትን 
እንደሚያጋልጥ አውቆ መንቀሳቀስ ከማንኛውም አካል 
ይጠበቃል ሲሉ አስረድተዋል። 

ኢትዮጵያ በዓለም ክብሯን የሚመጥን ቦታ ላይ 
እንድትገኝ ሕግና ሕገመንግሥታዊ ተቋማትን ማክበር 
የመጀመሪያው መስፈርት መሆኑን ገልጸው፤ ከሌሎች 
ሀገራት ልምድ በመማር ነግበኔ የሚለውን ብሂል ይዞ 
ሕግና ሕገመንግሥታዊ አካሄድን ምንጊዜም ማስቀደም 
እንደሚያስፈልግ አንስተዋል።  

በአዲስ አበባ ዩኒቨርሲቲ የሕግ መምህር የሆኑት 
ሙራዶ አብዶ (ዶ/ር) በበኩላቸው፤ በአንድ ሀገር ውስጥ 
የሕግ የበላይነትን ለማረጋገጥ ሕግ ከማበጀት ባለፈ ጠንካራ 
ሕገ መንግሥታዊ ተቋማትን ይቋቋማሉ።   

ሥርዓት እንዲኖርና የሕግ የበላይነት እንዲሰፍን 
ሕገመንግሥታዊ ተቋማት ያስፈልጉናል ብለው ዜጎች 
ያቋቋሟቸው ተቋማት በመሆናቸው ሥርዓት አልበኝነት 
እንዳይሰፍን፣ በምርጫና ፖለቲካ፣ በሰብዓዊ መብትና 
ሌሎች ጉዳዮች ላይ መንገድ በመምራት እንዲሁም 
ጥፋቶችን በመቆጣጠር የሚሰሩ ሕገ-መንግሥታዊ 
ተቋማትን አክብሮ መሥራት እንደሚገባም አጽንኦት 
ሰጥተዋል።

እንደ ሕግ መምህሩ ገለጻ፤ ዜጎች ለተቋማቱ 
አስፈላጊውን ሁሉ አስተዋጽኦ  ያደርጋሉ፤ አስተዋጽኦው 
የተሟላ የሚሆነው ደግሞ የሀገሪቷን ብሎም ዓለም 

አቀፍ ሕግጋትን አክብሮ በሰላም ለመኖር እያንዳንድ ዜጋ 
የሚጠበቅበትን ኃላፊነት ሲወጣ ነው። 

የሕግ የበላይነት አልሰፈነም ማለት በተለያዩ ጉዳዮች 
ላይ ውዝግብ በሚነሳበት ወቅት ሰዎች በሥርዓት 
ከመመራትና ወደ ሕገ መንግሥታዊ ተቋማት ከመሄድ 
ይልቅ እርስ በእርስ ግጭት እንዲፈጥሩ በር የሚከፍት 
ችግር ነው ያሉት መምህሩ፤ ዜጎች ኃይል በተቀላቀለበት 
ሁኔታ በራሳቸው ፍርድ ችግሮችን ለመፍታት ጥረት 
የሚያደርጉበትን እኩል መንገድ ለመከላከል ሕግ ማክበርና 
ሕገ-መንግሥታዊ ተቋማትን ማክበር ካሁኑ በትውልዱ 
ዘንድ ሊሰርጽ የሚገባው ጉዳይ ነው ይላሉ።

ሥርዓት አልበኝነት የእርስ በእርስ ጦርነትና ግጭት 
እንዲበራከት ከማድረጉም በላይ ጉልበት ያለው  ሁሉ 
እየተነሳ ወንጀል የሚፈጽምበት ሁኔታ ይፈጠራል ያሉት 
ሙራዶ አብዶ (ዶ/ር)፤ ይህም ቅቡልነት ያላቸው መብቶች 
እንዲሸረሸሩና ሀገር እንዲበተን ያደርጋል ሲሉ ተናግረዋል። 

በየመንና በሶማሊያ የተፈጠሩ ሀገር ያፈረሱ 
ግጭቶችንና የሰላም እጦቶችን አንስተው፤ በኢትዮጵያም 
ሊፈጠሩ የሚችል የተባባሱ ችግሮችን ቀድሞ ለመከላከል 
ሕግና ሕገ-መንግሥታዊ ተቋማትን ውሳኔዎች ማክበር 
ምንጊዜም ችላ ሊባል የማይገባው ጉዳይ መሆኑን 
ገልጸዋል።

ምሁራኑ እንዳስታወቁት፤ ሀገርን ከከፋ ቀውስ 
ለመከላከል፣ የደቦ ፍርድን ለማስቀረት፣ ፍትሐዊ ፍርድና 
ሰላማዊ ሕይወትን ለመምራት ሕግና ሕገመንግሥታዊ 
ተቋማትን አክብሮ መሥራት እንደሚገባ ሃሳባቸውን 
ሰጥተዋል። ሕግና ሥርዓትን ካለማክበር በመነጨ ግርግር 
የሰሜንና የምሥራቅ አፍሪካ እንዲሁም የተወሰኑ የአረብ 
ሀገራት የደረሰባቸውን ውጥንቅጥ በመረዳት ሥርዓት 
አልበኝነት እንዳይነግስ ሕገ-መንግሥታዊ ሥርዓትን 
ማክበር የምንጊዜም ተግባር ሊሆን ይገባል።   

በሲዳማ 
ክልል...

በአዲስ አበባ፣ በቤንሻንጉል ጉሙዝ፣ 
በጋምቤላ ፣ በሐረሪ ክልሎች እንዲሁም 
በድሬዳዋ ከተማ አስተዳደር የአጀንዳ 
ማሰባሰብ የምክክር መድረክ በማካሄድ 
ከባለድርሻ አካላት የተሰበሰቡ አጀንዳዎችን 
መረከቡንም ገልጸዋል። 

በመግለጫው የሀገራዊ የምክክር 
ኮሚሽነሮች፤ መላው የሲዳማ ክልል ነዋሪ 
በክልሉ ከዛሬ  ጀምሮ  ለተከታታይ ሰባት ቀናት 
በሚደረገው የአጀንዳ ማሰባሰብ የምክክር 
ሂደት በንቃት እንዲሳተፍ ጥሪ አቅርበዋል።  

በስፍራው ቆሞ ላስተዋለ፤ በአረንጓዴ የልማት ባህር 
ውስጥ ያለውን ማህበረሰብ ፅናት በአይኑ ላይ አይረሴ 
ትዝታን ይጥልበታል፡፡ መሬቱ ለም ብቻ አረንጓዴነቱ 
ያስቀናል። በሰዎች የሰላም ቁርጠኝነት የተገኘ የልማት 
አሻራ ጎልቶ ይታያል፡፡ 

ወጣቱ በተከላቸው ችግኞች መካከል ሲራመዱ 
ቅጠሎቻቸው በእርጋታ ነፋሻማ አየር ውስጥ 
ሲያብረቀርቁ፣ አየሩን ዘልቆ የገባው ጥልቅ ሀገራዊ የዓላማ 
ስሜት ይንጸባረቃል፡፡ ይህ ስለ አረንጓዴ ልማት ብቻ 
አልነበረም።ይህ ብዙዎች የተፈተኑበትን የጸጥታ ችግር 
በመቅረፍ  ሰላምን ስለመመለስ የተገለጸ ውጤትም ጭምር 
ነው። 

በአንዳንድ የአማራ ክልል አካባቢዎች ያለው የጸጥታ 
ጉዳይ ልማትን ለማከናወን ቢያስቸግርም ወረቦቦ ላይ 
ቆራጥነት ፣ አንድነት ፣ ሰላምና ልማት የማይነጣጠሉ 
በመሆናቸው ሌላ ታሪክ እየተጻፈ ነው፡፡ 

ወይዘሮ አይሻ ኢብራሂም በአማራ ክልል ደቡብ 
ወሎ ዞን ወረባቦ ወረዳ 01 ቀበሌ ነዋሪ ናቸው፡፡ “የፀጥታ 
ችግሮች አልፎ አልፎ ቢታዩም እጃችን ከልማትና ከሰላም 
አልተመለሰም” ሲሉ ቅንነትን ፍንተው አድርጎ በሚያሳየው 
ገጽታቸው ታጅበው ይናገራሉ፡፡

ባለትዳርና የአራት ልጆች እናት የሆኑት  ወይዘሮ 
አይሻ ፤ ለረጅም ዓመታት ጀምሮ የችግኝ ተከላን ጨምሮ 
በአካባቢው በሚከናወኑ ዘርፈ ብዙ የልማት ሥራዎች ላይ 
ሲሳተፉ መቆየታቸውን ያነሳሉ።ቁርጠኝነታቸው እንደ 
ዜጋ ለሀገሬ በልማቱም ሆነ በሰላሙ የራሴን ዐሻራ ማሳረፍ 
አለብኝ ከሚል ስሜት እንደሚመነጭም ይናገራሉ፡፡ 

በጎ እሳቤያቸው ደግሞ ከራሳቸው አልፎ ልጆቻቸው 

ላይ የተስተጋባ መሆኑን አንስተው፤ “በእርግዝናዬ ወቅት 
ዛፍ ለመትከል ወጣሁ፣ ዛሬ ደግሞ ዛፍ የምትተክል 
ሴት ልጅ አለችኝ” ይላሉ አይኖቻቸውን በኩራት ወገግ 
አድርገው፡፡ 

የልማት ሥራዎቻቸውን እየሠሩ በሌላ በኩል ደግሞ 
ዘላቂ ሰላም እንዲሰፍን ወጣቶችን እየመከሩና ለሰላሙ 
ዘብ በመቆም አርዓያነታቸውን እንደሚያስቀጥሉ ነው  
የተናገሩት፡፡ ይህ የሕይወት ተሞክሮ ሰላምን ለሚሻ 
ማንኛውም ዜጋ ትምህርት የሚሰጥ ነው ሲሉ ይገልጻሉ።

በራስ መተማመን በተሞላበት መንፈስ “በዚህ ልማት 
ውስጥ ያለኝ ተሳትፎ መቼም አይቆምም፡፡ ሰላም እንዲሰፍን 
የበኩሌን እወጣለሁ” በማለት ነው የሰላምና የልማት አካል 
የመሆን ቁርጠኝነታቸውን ያስረዱት፡፡ 

በወረባቦ ወረዳ 01 ቀበሌ  ውስጥ  ነዋሪ የሆኑት 
ወይዘሮ አሚና ሰይድ በበኩላቸው፤ ትዳር፣ ልጅ፣ 
ማህበራዊ ሕይወት የመሳሰሉ የሕይወት ስንክሳሮች 
ልማትን ከማከናወን አላገዳቸውም፡፡ በልማትና ሰላም 
ጉዳይ ያላቸው አመለካከት ግልጽና ጥልቅ ነበር፡፡ “ሰላምና 
ልማት የአንድ ሳንቲም ሁለት ገጽታዎች ናቸው” በማለት 
ነው የሚገልጹት፡፡ 

በዓመታት የሕይወት ልምድ ላይ የተመሰረተው 
ልማትን የመከወን ጉዟቸው በአባቢው የጸጥታ ችግር 
ባጋጠመበት ወቅት እንኳን እንዳልተስተጓጎለ ይናገራሉ።

“ከዚህ ቀደም የጸጥታው ሁኔታ የልማት ስራዎችን 
ለመሥራት አስጊ ነበር፤ በእያንዳንዱ  የልማት ተነሳሽነት 
ባለው ልብ ላይ  መጥፎ ጥላ አሳርፎ ነበር፤  የወረባቦ ሕዝብ 
ግን ባለው ጽናት ሰላሙን  አረጋግጧል፤ አሁን ኅብረተሰቡ  
ለልማትና ለሰላም እጁን ዘርግቷል” ይላሉ። 

በተለይም የአረንጓዴ ዐሻራ መርሀ-ግብርን በመሳሳሉ 
ሁነቶች ላይ በመሳተፍ ችግኞችን እንደሚተክሉ የገለጹት 
ወይዘሮ አሚና፤ “ችግኞች፣ በአንድ ወቅት ይተካላሉ፤ 
እንክብካቤ ሲደረግላቸውም ይበቅላሉ፤ ሰላምም እንዲሁ 
ኅብረተሰቡ ከልቡ ከፈለገው ሰላምን ዘርቶ ከሰላም ፍሬ 
ይመገባል” በማለት፤  ሃሳባቸውን ሰጥተዋል።

ወጣቶች ከልማቱ ጎን ለጎን የጀመሩትን የሰላም ሥራ 
አጠናክረው ሊቀጥሉ እንደሚገባም ነው የሰላምን ክብደት 
በተረዳው አንደበታቸው የተናገሩት።ሰላም የሁሉም 
መሠረት እንደመሆኑ ሁሉም ሊጠብቀው ይገባል ሲሉም 
ይመክራሉ፡፡ 

ከወረባቦ ነዋሪዎች መካከል አንዱ የሆኑት አቶ ፋንታው 
መሀመድ፤ ሰላም ከልማት ጋር ጥልቅ ግንኙነት ያለው ነው 
ይላሉ፡፡ “በልማት ሥራዎች ችግኞችን በመትከል አፈሩን 
ከመሸርሸር ታድገናል” ሲሉ የሥራቸውን ተጨባጭ ፋይዳ 
ይገልጻሉ።የኅብረተሰቡ ጥረት አካባቢውን ከማስዋብ 
ባለፈ ከድርቅና ከአፈር መሸርሸር አስከፊ  ችግር  መታደጉን 
ይጠቁማሉ፡፡ 

“ሰላምና ልማትን ሁልጊዜ ለየብቻ አንመለከትም፡፡ 
ሁለቱንም እንደ አይናችን ብሌን እንይዛቸዋለን”  የሚሉት 
አቶ ፋንታው፤ ሌሎችም በዚህ መርህ በመገዛታቸው 
የወረባቦንና አካባቢውን የሰላም ሁኔታ አስተማማኝ  
ማድረግ እንደቻለ ያስረዳሉ፡፡

አቶ ፋንታው እንደሚሉት፤ ሰላም በጥንቃቄ እንደሚን 
ከባከቡት ችግኝ የማያቋርጥ እንክብካቤና ትኩረት ይሻል፡፡ 
የወረባቦ ሕዝብም ችግር ቢያጋጥመውም ተቋቁሞ በማለፍ 
ሰላም መፍጠር እንዲሁም አልምቶ መለወጥ እንደሚቻል 
በተግባር አሳይቷል፡፡ 

ሕግን ማክበር...

የልማትና የሰላም...

ቃልኪዳን አሳዬ 

አዲስ አበባ፦ ሰነድ ላይ ተንተርሶ እየተሰራ ያለውን 
የኦዲት ምርመራ ሙሉ በሙሉ በቴክኖሎጂ ታግዞ 
ለማከናወን ጥረት እየተደረገ መሆኑን የፌዴራል ዋና ኦዲት 
መሥሪያ ቤት አስታወቀ።      

የፌዴራል ዋና ኦዲት መሥሪያ ቤት ምክትል ኦዲተር 
አቶ አበራ ታደሰ እንደተናገሩት፤ ሰነድ ላይ ተንተርሶ 
እየተሰራ ያለውን የኦዲት ስራ በቴክኖሎጂ የተደገፈ 
እንዲሆን ለማድረግ ጥረት እየተደረገ ነው።

ዘመናዊ የኦዲት አሰራሮችን በመተግበር ነጻና ገለልተኛ 
በሆነ መንገድ በመስራት ዓለም አቀፍ የኦዲት ደረጃዎችና 

አሰራሮች ተግባራዊ እንዲደረጉ ጥረት እየተደረገ ይገኛል 
ብለዋል፡፡

የቴክኖሎጂ አሰራሮችን ተግባራዊ በማድረግ 
በአፈጻጸም፣ በፕሮጀክት፣ በተጠያቂነትና በሌሎችም 
የኦዲት አይነቶች ላይ ትኩረት በማድረግ ሀገራት የደረሱበት 
ደረጃ ለመድረስ እየተሰራ ነው ሲሉ አስረድተዋል።

ኦዲት ተደራጊ ተቋማት አሰራራቸውን በቴክኖሎጂ 
እያሳደጉ የሚሄዱ ከሆነ ሙሉ በሙሉ ቴክኖሎጂን ተግባራዊ 
ለማድረግ ምቹ አጋጣሚ እንደሚፈጠር የገለጹት አቶ 
አበራ፤ የዋና ኦዲት መሥሪያ ቤት ከጊዜው ጋር በመራመድ 
ስራውን ለማሻሻል ጥረት እያደረገ መሆኑን አንስተዋል።

በኦዲት ማንዋሎች ላይ ያሉ ክፍተቶችና ተግዳሮ ቶችን 

በመፈተሽ በቀጣይ የሚሻሻሉበት አቅጣጫዎች ተግባራዊ 
እንደሚደረጉ ጠቁመው፤ ከዚህ ቀደም በዘርፉ የሚታዩ 
ክፍተቶችን ለመሙላት በአንድነት ይሰራ የነበረውን 
የፋይናንስና የህጋዊነት ኦዲት በአሁን ወቅት ለየብቻ 
እንዲሰራ መደረጉን አስረድተዋል። 

የዋና ኦዲተር መስሪያ ቤቶች የራሳቸው አደረጃጀት 
ኖሯቸው በመልካም አስተዳደር የታነጹ፣ነጻና ገለልተኛ 
መሆን እንዳለባቸው ያመላከቱት ምክትል ኦዲተሩ፤ አንድ 
የኦዲት ተቋም ውጤታማ ሊሆን የሚችለው ባገኛቸው 
የኦዲት ግኝቶች ላይ ርምጃ ሲወሰድ እንደሆነ ጠቁመዋል።

በኦዲት ሙያ የበቃ የሰው ኃይል በብዛት አለመ 
ገኘቱ በኢትዮጵያም ሆነ በአፍሪካ አህጉር ደረጃ ተግዳሮት 

መሆኑን ጠቁመው፤ የፌዴራል ዋና ኦዲት መሥሪያ ቤት 
የሚያስፈልገው ከአንድ ሺህ በላይ ሙያተኛ ቢሆንም 
ተቋሙ 670 የሚደርሱ ሙያተኞችን ብቻ በመያዝ ስራውን 
በማከናወን ላይ ይገኛል ብለዋል፡፡

ከዚህ ቀደም ከደመወዝና ጥቅማጥቅም ጋር  በተያያዘ 
ሰራተኞችን በተቋሙ ለረጅም ጊዜ ማቆየት አስቸጋሪ  
እንደነበር አስታውሰው፤  አሁን ላይ ችግሩን በተወሰነ 
መልኩ መቅረፍ መቻሉን አንስተዋል። 

መስሪያ ቤቱን ይበልጥ ለማዘመንና በሰው ኃይል፣ 
በቴክኖሎጂና በሌሎች ግብአቶች ዓለም አቀፍ ደረጃውን 
የጠበቀ ለማድረግ የተለያዩ ፕሮጀክቶች ተነድፈው 
እየተሰራባቸው እንደሚገኝ አስታውቀዋል።

የኦዲት ምርመራን ሙሉ በሙሉ በቴክኖሎጂ ለማከናወን ጥረት እየተደረገ ነው

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ሀገራት የኢኮኖሚ እድገታቸውን ማረጋገጥ የሚችሉት ኢንዱስትሪዎች በቂ ምርት ማምረት ሲችሉና 
ዜጎችም የራሳቸውን ምርት መጠቀም ሲችሉ ነው። በቂ ምርት ማምረት የማይችሉ፤ የራሳቸውን ምርት 
የማይጠቀሙና በራሳቸው ምርት የማይኮሩ ሀገራት በኢኮኖሚ እድገታቸው ወደኋላ ከመቅረታቸውም 
በላይ በውጭ ሀገራት ተፅዕኖ ስር መውደቃቸው አይቀሬ ነው።

በራስ ምርት መኩራት የሀገር ውስጥ አምራቾችን ከማበረታታት ባሻገር ለሀገርም ትልቅ ክብርና 
ኩራት የሚያጎናጽፍ ነው። ከዚህ አንፃር ኢትዮጵያም ኢንዱስትሪዎቿ በቂ ምርት እንዲያመርቱና ዜጓቿም 
እንዲሸምቱ ለማስቻል በርካታ የማነቃቂያ ሥራዎችን በመሥራት ላይ ትገኛለች። 

የሀገሪቱን የምጣኔ ሀብት መዋቅር ከግብርና መር ወደ ኢንዱስትሪ መር ኢኮኖሚ ለማሸጋገር የሚያግዙ 
በርካታ መልካም አጋጣሚዎችና እድሎች እንዳሉ ይታወቃል። እነዚህንም እድሎች ለመጠቀምም 
መንግሥት ከግብርናው ዘርፍ ባልተናነሰ መልኩ  ለኢንዱስትሪው ዘርፍ ትኩረት ሰጥቷል።

መንግሥት በቀየሰው የኢንዱስትሪ ስትራቴጂ አምራች ኢንዱስትሪዎች ምርታማ እንዲሆኑና  ከውጭ 
የሚገቡ የኢንዱስትሪ ግብዓቶችን በሀገር ውስጥ ለመተካት ትኩረት አድርጓል። በዚህም ሀገሪቱ  በአሁኑ 
ወቅት 40 በመቶ የሚሆነውን ፍላጎቷን በሀገር ውስጥ ምርት መሸፈን ችላለች። 

ይህም ሆኖ  ከሀገራዊ ፍላጎት አንጻር ይህ ቁጥር ወደ 80 በመቶ ማደግ የሚገባው በመሆኑ መንግሥት 
ይህንን ትልም ለማሳካት የሚያስችለውን ስትራቴጂ ነድፎ  በመንቀሳቀስ ላይ ይገኛል። በተለይም 
የኢንዱስትሪ ዘርፉ ምርትና ምርታማነትን ሊጨምሩ የሚችሉ ግብዓቶችን በማቅረብና የኃይል እርቅቦትን 
ተደራሽ በማድረግ የኢንዱስትሪ ዘርፉ ለጥቅል ሀገራዊ ምርት ከፍ ያለ አስተዋጽኦ እንዲያደርግ ምቹ 
ሁኔታዎችን በመፍጠር ላይ ይገኛል።

በዚህም  የኢንዱስትሪዎች የማምረት አቅም እያደገ መጥቷል። በአማካኝም የኢንዱስትሪዎች 
የማምረት እቅም 56 በመቶ ደርሷል። እስከ 70 በመቶ ድረስ አቅማቸውን የሚጠቀሙ አምራች 
ኢንዱስትሪዎችም ተፈጥረዋል። ከእነዚህ ውስጥ ደግሞ አብዛኞቹ ከውጭ የሚመጡ ምርቶችን 
የሚያመርቱ ኢንዱስትሪዎች ናቸው። 

በተለይም በአሁኑ ወቅት ተግባራዊ የተደረገው የውጭ ምንዛሪ አስተዳደር ማሻሻያው ከውጭ 
የሚገቡ ምርቶችን በሀገር ውስጥ የሚያመርቱ ኢንዱስትሪዎችን  ስለሚበረታታ  የማምረት ሥራቸውን 
እንዲያስፋፉና የገበያ ድርሻቸውን እንዲያሳድጉ ይረዳቸዋል። በኢንዱስትሪና በፍጆታ ዕቃዎች ምርት 
ዘርፎች የተሠማሩ ተኪ ኢንዱስትሪዎች፣ ያለባቸውን  ችግሮች  አስወግደው በቂ ምርት እንዲያምርቱ 
ዕድል ይሰጣል።

በተለይም በዘርፉ የሚስተዋሉ ፤ የፋይናንስ አቅርቦት ውስንነቶች ፣ የሃይል አቅርቦት መቆራረጦች፣ 
የጸጥታ ችግሮች  ለአምራች ኢንዱስትሪያዊ ፈተና ሆነው እንዳይቀጥሉ    መንግሥት ትኩረት ሰጥቶ  
በመሥራት   ለዘርፉ ዘላቂ ልማትና ተወዳዳሪነት ምቹ ሁኔታዎችን መፍጠር ይጠበቅበታል።

በሌላም በኩል በዘርፉ ያለውን የሥራ ባህል ማሻሻልና የኢንዱስትሪ ምርቶችን ጥራትና ተወዳዳሪነት 
በማሳደግ ገቢ ምርቶችን የመተካት ሽፋንን ማሳደግ  በኢንዱስትሪው ውስጥ የሚሳተፉ ባለሀብቶችና 
አምራቾች ሚና ሊሆን ይገባል። ኢንቨስትመንትን ለማቀላጠፍ የሚያስችለውን የአንድ መስኮት 
አገልግሎት በአግባቡ መስጠትና የተንዛዛ እና ውጣ ውረድ የበዛበትን አገልግሎት ማስወገድ ደግሞ 
የተቋማት ኃላፊነት ሊሆን ይገባል።

 ኢትዮጵያውያንም በሀገራቸው ምርት በመኩራት ሀገር በቀል ኢንዱስትሪዎች ያመረቱትን ምርት 
መሸመት የዜግነት ግዴታችን መሆኑን መረዳት ይጠበቅብናል። ይህ ሲሆን ሀገራዊ የማምረት አቅም  
ይጎለብታል፤ የኑሮ ውድነትን ይቀንሳል፤ ተጨማሪ የሥራ እድሎች ይፈጠራሉ፤ የውጭ ምንዛሬ እጥረት 
ይቃለላል፤  ተወዳዳሪ ሀገራዊ ምጣኔ ሀብት ለመገንባት ያስችላል።

ኢትዮጵያም  በዓለም አቀፍ ገበያ ተወዳዳሪ የሆኑ የኢንዱስትሪ ምርቶችን አምርታ ለመሸጥ 
እንዲሁም ከውጭ የሚገቡ የኢንዱስትሪ ግብዓቶችን በሀገር ውስጥ ለመተካት ያስችላታል። ይህም  
የውጭ ምንዛሬ እጥረትን ለመቅረፍ የምታደርገውን ጥረት ወደ ወሳኝ ምዕራፍ የሚያሻግር ይሆናል። 
የኢትዮጵያም ብልጽግና ይረጋገጣል።

የኢትዮጵያ ብልጽግና የሚረጋገጠው 
ኢንዱስትሪዎች ሲያመርቱ ዜጎችም ሲሸምቱ ነው!

የዓለም አቀፍ ሥልጣኔ  ተነሳሽነት /Global 
Civilization Initiative (GCI) /ሃሳብ ለመጀመሪያ ጊዜ 
በቻይው ፕሬዚዳንት ዢ ጂንፒንግ    እ.ኤ.አ. መጋቢት 15 
ቀን 2023 በቻይና ኮሚኒስት ፓርቲ እና በዓለም የፖለቲካ 
ፓርቲዎች መካከል በከፍተኛ ደረጃ ተካሂዶ በነበረው 
ውይይት ላይ ቀረበ።

በፕሬዚዳንቱ የቀረበው ይህ መልካም ውጥን ቻይና 
በሺዎች ለሚቆጠሩ ዓመታት ያዳበረችውን የሥልጣኔ ፍቺና 
ከዓለም ሀገራት ጋር ያላትን የወዳጅነት መስተጋብር፤ በዓለም 
አቀፍ ግንኙነት ላይ ያላትን የጎለበተ ልምድ መሠረት ያደረገ 
ነው።

የዓለም አቀፍ የሥልጣኔ ተነሳሽነትን ከሚያጠናክሩ 
የተለያዩ ተግባራዊ ተሞክሮዎች መካከል በቻይና እና 
በአፍሪካ ሥልጣኔዎች መካከል ያለው የጋራ መማማር 
አርአያነት ያለው ነው።

ተዛማጅ የታሪክ  የጽሁፍ መዛግብት እንደሚያመለክቱት 
፤ የቻይና እና የአፍሪካ ሥልጣኔዎች በሰፊ የጂኦግራፊያዊ 
ርቀት ላይ የሚገኙ ቢሆኑም፤  ግንኙነታቸው  ከጥንት   ከታን 
ሥርወ መንግሥት ጊዜ ጀምሮ ነበር፡፡

በቅኝ ግዛት ሥር የነበሩ የአፍሪካ ሀገራት ነፃነታቸውን 
ከተቀዳጁ በኋላ የቻይና-አፍሪካ ግንኙነት በዕኩልነት እና 
በጋራ ተጠቃሚነት  ትብብር ላይ ተመስርቶ  ቀጥሏል፡፡  
ሁለቱ ወገኖች ለዓለም ሥልጣኔ ብዝሃነት እና በሥልጣኔዎች 
መካከል ሊኖር ለሚገባው እኩልነት  እውቅና  በመስጠት  
ለዓለም  ተምሳሌት ሆነዋል ፡፡

ቻይናውያን  እና አፍሪካውያን  ተመሳሳይነት ያላቸው 
ባህላዊ እሴቶች እና ፍልስፍናዎች አሏቸው፤ ሁለቱም 
የጋራ ጥንካሬን እና በሰላም እና በስምምነት አብሮ መኖርን 
ያበረታታሉ።

የአፍሪካ ሀገራት የተለያዩ የትብብር አጋሮችን አጥብቀው 
ከመሻታቸውም በላይ ከተፅዕኖ ነፃ የሆነ የልማት ጥያቄ 
አላቸው። ጥያቄያቸው  ራስን በራስ የማስተዳደር  እና  
ብዝሃነትን የሚያስተናግድ ነው። የሕዝባቸውን  ከውጭ 
ልምዶች ተጠቃሚ የመሆንን ፍላጎት የሚንጸባረቅበት ነው። 
ይህ ደግሞ ሁሉን አቀፍ ባህል ካለው ከቻይና ሥልጣኔ ጋር 
ይስማማል።

ከዚህም ባለፈ ፤ የዓለም አቀፍ ሥልጣኔ ተነሳሽነት 
በቻይና እና በአፍሪካ ሥልጣኔዎች መካከል ያሉትን የረጅም 
ጊዜ የጋራ የመማማር መርሆዎችን የሚያረጋግጥ ነው፤ 
ንቀትን፣ ማንቋሸሽን፣ የሥልጣን/የሃይል የበላይነትንና ጫናን 
የሚቃወም እና በእኩልነት ላይ የተመሠረተ ግንኙነትን 
የሚደገፍ ነው።

የዓለም አቀፍ ሥልጣኔ ተነሳሽነት የሥልጣኔን ቅርስ እና 
ፈጠራ አስፈላጊነት አጉልቶ የሚያሳይ ከመሆኑም በላይ፤ 
በቻይና እና በአፍሪካ ሥልጣኔዎች መካከል ቀጣይነት 
ያለውን የጋራ መማማር ቁልፍ ሚናን የሚጠቁም ነው።

በቻይና እና በአፍሪካ መካከል የሚኖረው መልካም በሆኑ 
ባህላዊ እሴቶች ላይ የተመሠረተ አዳዲስ ሃሳቦችን የሚደግፍ 
፤  ሁለቱ ወገኖች   በአዲሱ ዘመን የየራሳቸውን የባህል 
ጎዳናዎች የሠመሩ ለማድረግ ምቹ ሁኔታን የሚፈጥርላቸው ፤ 
የቻይና-አፍሪካ የባህል ትብብር አሁን ካለው በበለጠ መልኩ 
አርዓያነት እንዲኖረው    የሚረዳ ነው፡፡

ሴኔጋላዊው ምሁር Cheikh Anta Diop (1923-1986) 
“ታሪካዊ ተነሳሽነትን የሚወስድ ሕዝብ ብቻ ለራሱ ህልውና 
አስፈላጊ የሆኑትን ቁሳዊ እና ቁሳዊ ያልሆኑ ሁኔታዎችን 
መፍጠር እንደሚችል ያምን ነበር፡፡ ይህም የፈጠራ ችሎታን፣ 
የፈጠራ ተነሳሽነትን እና የአዲስ ነገር ፈጠራን ይጠይቃል፡፡
” ይላሉ፡፡

የዓለም አቀፍ የሥልጣኔ ተነሳሽነት በቻይና እና በአፍሪካ 
ሥልጣኔዎች መካከል እርስ በርስ ለመማማር አዲስ ተግባራዊ 
መንገዶችን ከፍቷል። በመጪው ጊዜ ቻይና እና አፍሪካ 
በፍልስፍና ሃሳቦች እና ንድፈ ሃሳቦች ግንባታ ላይ የጋራ 
መማማርን ማጠናከር፣ የሃሳብ ልውውጥ እና የርዕዮተ ዓለም 
ጥምረት መፍጠር ፤ዓለም አቀፋዊ የሥልጣኔ ውይይቶችን 
ማስተዋወቅ እንዲችሉ የሚያግዛቸው ነው ።

ቻይና እና አፍሪካ የባህል ትብብር መስኮችን በንቃት 

የዓለም አቀፍ የሥልጣኔ ተነሳሽነት (GCI)  
የቻይና-  አፍሪካ ሥልጣኔዎች መካከል 

ያለውን ወዳጅነት ያበረታታል

መመርመርና ማጥናት እንዲችሉ ፤ ቻይና የአፍሪካ 
ስትራቴጂካዊ አጋር እንደመሆኗ ለባህላዊ መሠረተ ልማት 
ግንባታ፣ ለባህላዊ ቅርሶች ጥገና እና እድሳት እንዲሁም 
በአፍሪካ የባህል ሥራዎችን ለማደራጀት ድጋፍ እንድትሰጥ 
የተመቻቸ ሁኔታ መፍጠር የሚያስችል ነው ። 

በቻይና እና በአፍሪካ የባህል ልውውጥ ረገድ በስፋትና 
በጥልቀት ሊሻሻል የሚገባው  ብዙ ሥራ እንዳለ ቢታመንም 
፤ ተነሳሽነቱ  ወደፊት  ቻይና ለአፍሪካ ዘላቂ የባህል ልማትና 
ዕድገት ባህላዊ ተሰጥኦችን በማበረታታት፣ በቴክኒክ ሙያ 
ሥልጠና እና በአስተዳደር ልምድ ትብብሯን አጠናክራ 
እንድትቀጥል ይረዳታል ።

በአሁኑ ጊዜ፣ የተለያዩ ግጭቶች ዓለም አቀፉን በሰላም 
አብሮ የመኖርን መርህ እና እድገትን ያበላሻሉ። ከዚህ አንጻር 
በቻይና እና በአፍሪካ መካከል ያለውን ወዳጅነት ለማጠናከር 
የተለያዩ ክፍሎችን እና ቡድኖችን ተሳትፎ ማሰባሰብ እና 
አካባቢያዊ ሚዛንን ግምት ውስጥ ማስገባት አስፈላጊ ነው፡
፡ ይህንን  አቅም ለመፍጠር ተነሳሽነቱ የሚኖረው ሚና የጎላ 
ነው። 

የዓለም አቀፍ ሥልጣኔ ተነሳሽነት በታሪክ እና በእውነታ 
ላይ የተመሠረተ፣ የዓለምን የሥልጣኔ ብዝሃነት የሚያከብር፣ 
የሰው ልጆችን ሁሉ የጋራ እሴቶችን የሚያስተዋውቅ፣ 
የሥልጣኔን ቅርስ እና ፈጠራ አስፈላጊነትን የሚደግፍ 
እና ዓለም አቀፍ የባህል ልውውጦችን እና ትብብሮችን 
የሚያጠናክርና የሚደግፍ ነው፡፡

በተጨማሪም ልዩነቶችን ለማስወገድ እና ጥላቻን 
ለመቀነስ ሃሳቦችን ያቀርባል፡፡  በቻይና እና በአፍሪካ 
ሥልጣኔዎች መካከል ሰላምና ልማትን ለማስፈን ቀጣይነት 
ባለው ሁኔታ አዲስ መነሳሳትን ይጨምራል፡፡

በዚህ መልኩ በቻይና እና በአፍሪካ ሥልጣኔዎች 
መካከል እየተፈጠረ ያለው   የጋራ መግባባት፣ መደጋገፍ እና 
የጋራ ልማት በዓለም ላይ ያሉ የተለያዩ ሥልጣኔዎችን አብሮ 
የመኖርን መርህ የሚያበረታታና ጥሩ ምሳሌ መሆን የሚችል 
ነው፡፡

ሊሆንግ ፌንግ-  የቤጂንግ የውጭ ጥናት ዩኒቨርሲቲ የአፍሪካ ጥናት ኮሌጅ ዲን

ዣንግ ቹንጋይ- የቤጂንግ የውጭ ጥናት ዩኒቨርሲቲ የአፍሪካ ጥናት ኮሌጅ መምህር

  በአሁኑ ጊዜ፣ የተለያዩ ግጭቶች 
ዓለም አቀፉን በሰላም አብሮ 

የመኖርን መርህ እና እድገትን 
ያበላሻሉ። ከዚህ አንጻር በቻይና እና 
በአፍሪካ መካከል ያለውን ወዳጅነት 

ለማጠናከር የተለያዩ ክፍሎችን 
እና ቡድኖችን ተሳትፎ ማሰባሰብ 
እና አካባቢያዊ ሚዛንን ግምት 

ውስጥ ማስገባት አስፈላጊ ነው፡፡ 
ይህንን  አቅም ለመፍጠር ተነሳሽነቱ 

የሚኖረው ሚና የጎላ ነው

ፍረዱኝ

ወደ ገጽ 7 ዞሯል

የዛሬው የፍረዱኝ ዓምድ ዝግጅታችን ወደ 
ምስራቁ የሀገራችን ክፍል የሚወስደን  ሲሆን፣ 
በሐረሪ ክልል የውሀ ቢሮ እና በድሬደዋ ዲስትሪክት 
የኤሌክትሪክ   አገልግሎት መካከል የተፈጠረ 
ውዝግብ ያስመለክተናል። 

የሐረሪ ክልል ውሀ እና ፍሳሽ ባለስልጣን 
ስራ አስኪያጅ አቶ ዲኒ ረመዳን   ‹‹የድሬደዋ 
ሪጅን የኤሌክትሪክ አገልግሎት መስራት ያለበትን 
ባለመስራቱ የሐረር ሕዝብ በውሀ እጥረት 
እየተሰቃየ ነው።  የድሬደዋ ዲስትሪክት የኤሌክትሪክ  
አገልግሎት እያደረሰ ያለውን በደል ተመልከቶ   
የኢትዮጵያ ሕዝብ ይፍረደን›› ሲሉ ለኢትዮጵያ 
ፕሬስ ድርጅት የመልካም አስተዳደር እና ምርመራ 
ቡድን አቤት ብለዋል። 

የኢትዮጵያ ሕዝብ የግራ ቀኙን ሀሳብ አይቶ 
መፍረድ ይችል ዘንድ  የመልካም አስተዳደር እና 
ምርመራ ቡድኑ ከሰዎች እና ከሰነድ ያገኛቸውን  
ማስረጃዎች እንዲህ ሸክፎታል።  
የሐረሪ ክልል ውሃ እና ፍሳሽ ባለስልጣን ቅሬታ  

ቅሬታ አቅራቢው አቶ ዲኒ ረመዳን ይባላሉ፤ 
የሐረሪ ክልል  የውሀ ቢሮ ኃላፊ ናቸው። አቶ ዲኒ 
እንደገለጹት፤ ሐረር ከፍተኛ የሆነ የመጠጥ ውሀ 
ችግር ያለባት ከተማ ናት። ይህን ችግር ለመቅረፍ 
በረጅም፣ በመካከለኛ እና በአጭር ጊዜ የሚሰሩ 
ስራዎችን እያከናወኑ ነው።  

ከተማዋ  ውሀ የምታገኘው ከሁለት ቦታዎች 
ነው። አንደኛው ከሐረር ከተማ 72 ኪሎ ሜትር 
ርቀት ላይ ከድሬደዋ አካባቢ ሲሆን፤ ሁለተኛው 
ደግሞ ከሐረር ከተማ ከ26 ኪሎ ሜትር ርቀት ላይ 
ከምትገኘው ኤረር ተብላ ከምትጠራው  የክልሉ 
ገጠራማ አካባቢ ነው። 

እንደ ኃላፊው ከሆነ፤ የሐረር መልካምድራዊ 
አቀማመጥ ከፍተኛ ቦታ ላይ ከመሆኑ ጋር ተያይዞ 
በከተማዋ አቅራቢያ የከርሰ ምድርም ሆነ የገጸ 
ምድር የውሀ አማራጮችን ማግኘት አልተቻለም። 
በመሆኑም  የክልሉ መንግስት እና ውሀ ቢሮ የሐረር 
ከተማን እና የአካባቢዋ ሕዝብ ውሀ ለማጠጣት 
በርካታ ጥናቶች ተካሂደዋል።

ጥናቶችን መነሻ በማድረግ ከድሬደዋ እና 
ከኤረር ጉድጓዶችን በመቆፈር ወደ ከተማዋ   ውሀ 
እንዲመጣ ማድረግ ተችሏል። ይሁን እንጂ አሁንም 
ከተማዋ ላይ በቂ  የውሀ አቅርቦት የለም።   ይህን 
ችግር ለመቅረፍ  ሲባል የአጭር ጊዜ እቅድ እና 
ጥናት በማካሄድ ከድሬደዋ አካባቢ ከሐረር ከተማ 
ከ72 ኪሎ ሜትር ርቀት ላይ ከሚገኝ ቦታ ጉድጓድ 
በመቆፈር የሐረርን ሕዝብ ውሀ ለማጠጣት ጥረት 
እየተደረገ ነው። 

ውሀ የተገኘበት ቦታ በጣም ሩቅ በመሆኑ 
የተመረተውን ውሃ ወደ ሐረር  መግፋቱ በራሱ 
ከፍተኛ የሆነ የኤሌክትሪክ ጉልበት የሚፈልግ ነው።  
ከ72 ኪሎ ሜትር ላይ የሚመጣው ውሀ  ከ1000 
ሜትር ጥልቀት ካለው ጉድጓድ የተገኘ በመሆኑ  
ውሀውን ወደ ላይ ለመግፋት እጅግ ከፍተኛ ገንዘብ  
እና  የኤሌክትሮ መካኒካል እቃዎች ማሟላት የጠየቀ  
ነው። 

በዚህ ሁሉ ፈተናም ውስጥ ቢሆን ከአጭር 
ጊዜ እቅድ አንጻር ቢሮው  ውሀ የማቅረብ ስራውን 
አላቆመም። ማድረግ ያለበትን ሁሉ እያደረገ ለሕዝቡ  
አገልግሎት እየሰጠ ነው።   አሁን ላይ ያለው የውሀ 
ምርት በከተማዋ ካለው ከአጠቃላይ የሕዝቡ የውሀ 
ፍላጎት 50  በመቶ ነው። ይህም ቢሆን  በቅርቡ በሰኔ 
ወር 2016 ዓ.ም የሆነ ነው። ከዚያ በፊት አጠቃላይ 
የነበረው የውሀ ምርት ከሕዝቡ ፍላጎት አንጻር 20 
በመቶ ብቻ ነበር።   

እንደ አቶ ዲኒ ገለጻ፤ በሀገራችን  ካሉ ከተሞች 
አንጻር በዚህ ደረጃ የተወሳሰበ ኤሌክትሮ መካኒካል 
እቃዎች ያሏቸው የውሀ አግልግሎቶች የሉም።  አንድ 

በሐረር የተከሰተው የውሃ እጥረት በኤሌክትሪክ  አገልግሎት እና በክልሉ 

ውሃና ፍሳሽ ባለስልጣን መካከል ያስከተለው ውዝግብ
በመልካም አስተዳደር እና ምርመራ ቡድን

ሺህ ሜትር ወደላይ ውሀ ስትገፋ የኤሌክትሪክ 
ኃይል ፍጆታ  በጣም ከፍተኛ ነው።  ከድሬደዋ 
ወደ ሐረር የሚመጣው ውሀ በአራት ቅብብሎሽ 
የሚያልፍ ነው። ይህም በጣም ውድ ነው። የዚህ 
ሙሉ ወጭ የሚሸፈነው  በክልሉ መንግስት ነው። 

የውሀ አግልግሎቱ  ወጭ በከፍተኛ ደረጃ 
የሚደጎመውም  በክልሉ መንግስት ነው። አንድ 
ሜትር ኪውቢክ ውሀ ከድሬደዋ ለማምጣት 104 
ብር አካባቢ ይፈጃል። የውሀ ቢሮው ደግሞ አንድ 
ሜትር ኪውቢኩን ለከተማዋ ነዋዎች የሚሸጠው  
15 ብር ብቻ ነው።  የተቀረውን የሚደጉመው 
የክልሉ መንግስት ነው። ይህም ሆኖ ወደ ከተማዋ 
በቂ ውሀ ባለመግባቱ ከፍተኛ የሆነ ጫና አለ።  

አሁን ላይ የውሀ አግልግሎት እየሰጠን ያለነው 
ለከተማችን ብቻ ሳይሆን  ከሐረር በድሬደዋ 
መስመር ለሚገኙ አራት ከተሞች ጭምር ነው 
የሚሉት፤ አቶ ዲኒ   ሐረር ውሀ የምትጠጣው  
በኦሮሚያ ክልል የሚገኙትን የደንጎ፣ የአዲሌ፣ 
የሐሮማያ እና የአወዳይን  ከተሞችን ካጠጣች  
በኋላ ነው።

 እዚህ አካባቢ ላይ የሚኖረው የሕዝብ ብዛት 
ደግሞ በየጊዜው እያደገ በመምጣቱ ሳቢያ በአራቱ 
ከተሞች ያለው የውሀ ፍላጎቱ ይጨምራል። ይህም 
በየጊዜው ወደ ከተማዋ  የሚገባውን ውሀ በእጅጉ 
እየቀነሰው መሆኑን ያስረዳሉ።  

የከተሞቹን የውሀ ችግር ለማቃለል የአጭር፣ 
የመካከለኛ እና የረጅም ጊዜ እቅዶችን ይዘው 
እየሰሩ ቢሆንም፤    በአካባቢው  በከፍተኛ 
ሁኔታ የኤሌክትሪክ መቆራረጥ ስለሚያጋጥም 
ባሰቡት  ልክ መስራት እንዳይችሉ እንቅፋት 
እንደተፈጠረባቸው ይገልጻሉ። 

መብራት ከሌለ በፍጹም ውሀ አይኖርም። 
በከፍተኛ ኃይል አንድ ሺ ሜትር ወደ ላይ 
ተገፍቶ የወጣው ውሀ መብራት ሲጠፋ ወደኋላ 
ይመለሳል። ይህ ደግሞ በርካታ ጉዳቶችን 
ያስከትላል።  ለአብነት ብንጠቅስ እንኳን  ከፍተኛ 

የኤሌክትሪክ እና የውሀ ብክነት ያመጣል። 
መብራት ተቋርጦ ውሀ ወደኋላ ሲመለስ 

በከፍተኛ ገንዘብ የተገዙ የኤሌክትሮ መካኒካል 
ማሽነሪዎችን ለከፍተኛ ብልሽት ይዳርጋል። ይህም 
ችግሩን በ‹‹እንቅርት ላይ ጆሮ ደግፍ›› ያደርገዋል። 
በዚህ የተነሳም የመብራት መቆራረጡ በሚፈልገው 
ደረጃ ውሀ አምርተው  ከተማቸውን ለማጠጣት 
እክል እንደፈጠረባቸው ያመለክታሉ።  

ይህ ችግር ዛሬ ብቻ የተከሰተ ሳይሆን ባለፉት 
ዓመታትም የነበረ መሆኑን የሚናገሩት አቶ ዲኒ፤ 
ለአብነት ያህል ባለፈው በ2015 ዓ.ም ብቻ ከጠቅላላ 
የዓመቱ ቀናት ውስጥ በ104 ቀናት ውስጥ መብራት 
አልነበረም። ይህም በዓመቱ ውስጥ 104 ቀናት ውሀ 
ማምረት እንዳይቻል አድርጓል።   ከተማዋ ውስጥ 
ያለውን የውሀ ችግር በከፍተኛ ደረጃ አባብሶታል። 

ይህንም ችግር ለመቅረፍ ከውሀ አገልግሎቱ ጋር 
ብቻ የተገናኘ የኤልክትሪክ ኃይል እንዲዘረጋለት 
ለማድረግ እና ክፍያ ለመክፈል እቅድ ተይዞ እሱን 
ወደ ትግበራ  ገብቶ  ነበር።  ነገር ግን አሁንም ቢሆን 
ድሬደዋ መብራት ኃይል አካባቢ ላይ  ያልተጠናቀቁ 
ጉዳዮች በመኖራቸው ምክንያት በሙሉ አቅማቸው  
ወደ ስራ መግባት አልቻሉም። 

አሁንም ከፍተኛ የሆነ የኃይል መቆራረጥ 
እያጋጠመ ነው፤ ይህን ችግር በዘላቂነት ለመፍታት  
ከድሬደዋ መብራት ኃይል የኤሌክትሪክ አገልግሎት 
ጋር  ደጋግመው ተነጋግረዋል። ንግግሩም ቢሆን  
ዛሬ ላይ የተጀመረ ሳይሆን ላለፉት በርካታ ዓመታት 
የተደረገ ነው። ነገር ግን አሁንም መፍትሔ ያላገኘ 
ችግር ሆኖ ቀጥሏል።

 ገንዘብ ከፍለው ለውሀ አገልግሎቱ ብቻ 
የሚውል ሕዝብ ከሚጠቀምበት መስመር  የተለየ  
የመብራት ኃይል መስመር  እንዲዘረጋላቸው   
የክልሉ መንግስት በጀት መድቧል።  ለማኅበረሰቡ 
ጥቅም ከሚሰጠው  የኤሌክትሪክ ኃይል ተሸካሚ 
መስመሮች ጋር የማይገናኝ መስመር እንዲሰጧቸው 



አዲስ ዘመን   ረቡዕ ነሐሴ 22 ቀን 2016 ዓ.ም     ገጽ 7

ከ6ኛ ገፅ የዞረ

ፍረዱኝ

ያቀረቡት ጥያቄ  አገልግሎት መሆኑን አስታውሰው፤ 
የተጠየቀው አገልግሎትም  በነጻ እንዲሰጣቸው 
እንዳልጠየቁ አመላክተዋል። 	

ማንኛውም ፋብሪካ የሚከፍላቸውን ዋጋ 
ከፍለው  አገልግሎት ማግኘት ይፈልጋሉ፤ ነገር 
ግን ብር ከፍለው አገልግሎት ለማግኘት ጥረት 
ቢያደርጉም አጥጋቢ ምላሽ አላገኙም።  ይህን 
ችግር የክልሉ ውሀ ቢሮ ብቻ ሳይሆን ከላይ ያሉ 
አመራሮች ጭምር የሚያውቁት ነው የሚሉት  
የቢሮ ኃላፊው፤ አሁንም ከበላይ አመራሮች ጋር  
በመቀናጀት ችግሩን ለመፍታት ከሚመለከታቸው 
አካላት ጋር እየተነጋገሩ ነው። 

‹‹በአጠቃላይ ለዚህ ችግር   ዋነኛ ችግር 
የሆነው የድሬደዋ ኤሌክትሪክ ኃይል አገልግሎት 
ነው፤ ከቁርጠኝነት ማነስ ውጭ ምንም ምክንያት 
የለውም›› ሲሉ ሀሳባቸውን ቋጭተዋል።
 የሐረሪ ክልል የኤሌክትሪክ አገልግሎት ስራ 

አስፈጻሚ ምላሽ
አቶ ፈሪድ አብዱልሰላም  የሐረሪ ክልል 

የኤሌክትሪክ አገልግሎት ስራ አስፈጻሚ  ናቸው። 
እንደ አቶ ፈሪድ ገለጻ፤ በሐረር ከተማ የውሀ ችግር 
እንዳለ ይታወቃል። ይህን ችግር ለመፍታት በውሀ 
ቢሮ በኩል በርካታ ስራዎች ሲሰሩ ቆይተዋል፤ 
እየተሰሩም ነው። 

በሐረር ከተማ የተፈጠረውን የውሀ ችግር 
መገንዘብ እንዲቻል በመጀመሪያ ደረጃ ሐረር 
ውሀ የምታገኘው ከየት ነው? የሚለውን መረዳት 
ያስፈልጋል።   የሐረር ከተማ ውሀ የምታገኘው 
ከሁለት ቦታዎች ነው።  አንደኛው  በክልሉ ውስጥ 
ከሚገኝ የኤረር ከሚባል ቦታ ሲሆን ሁለተኛው 
ደግሞ  ከድሬዳዋ ከተማ ወጣ ብሎ ከሚገኝ የውሀ 
ጉድጓድ ነው። ከነዚህ ጉድጓዶች ትልቁን ድርሻ 
የሚወስደው ከድሬዳዋ የሚመጣው ነው። 

ከእነዚህ ሁለት የውሀ መገኛዎች  ለሐረር ከተማ 
ውሀ ለማምጣት ከተለያዩ  ሶስት ሰብስቴሽኖች 
የኤሌክትሪክ ኃይል ይቀርባል። በክልሉ ከሚገኘው 
ኤረር እየተባለ ከሚጠራው ቦታ ላይ ለሚገኘው 
የውሀ ጉድጓድ ከአንድ   ሰብስቴሽን ብቻ 
የኤሌክትሪክ የሚቀርብ ሲሆን ይህም ከሐረር ክልል 
የሚነሳ ስለሆነ ያለምንም መቆራረጥ ለኅብረተሰቡ 
ውሀ ለማቅረብ አስችሎናል። 

ይህ በመስመር  ያን ያህል የጎላ ችግሮች 
የለበትም።  ከዚህ በፊት አነስተኛ ችግሮች 
አጋጥመው የነበረ ቢሆንም በቀላሉ መፈታት 
ተችሏል።  በተለይ ከቮልቴጅ ጋር ተያይዞ የነበረውን 
ችግር በቀላሉ መቅረፍ ተችሏል። አሁን ላይ ከፍተኛ 
ችግር የሚስተዋልበት ድሬዳዋ ከሚገኘው የውሀ 
ጉድጓድ ውሀ ወደ ሐረር ለማምጣት በሚደረገው 
ጥረት ነው።

ከድሬደዋ ውሃ ለመሳብ ከሁለት የተለያዩ 
ሰብስቴሽኖች የኤሌክትሪክ ኃይል እንጠቀማለን። 
አንደኛው ከውሀ ጉድጓዱ ውሀውን ‹‹ፓምፕ›› 
ለማድረግ የሚያገለግል ሲሆን ሁለተኛው ከድሬዳዋ 
ወደ ሐረር ውሀ ገፍቶ ለማምጣት የሚያስችል ነው። 

እነዚህን ሰብስቴሽኖችን የሚመግበው 
የስብስቴሽን ኃይል ሐሮማያ እና አዲሌ ይገኛል። 
በተለይም ከድሬዳዋ ወደ ሐረር ውሀ የሚገፉትን 
አራት ፓምፖችን የሚመግበው ሰብስቴሽን አዲሌ 
ላይ ያለው ሰብስቴሽን ነው። ይህ የኃይል መስመስር 
ልክ እንደ ሐረሩ ለውሀ አገልግሎቱ ብቻ የሚውል 
(dedicated) ነው። 

ከዚህ በፊት ከሌሎች መስመሮች ጋር በተያያዘ 
ጊዜ የሚመጣ ችግር ነበር። ይህም መስመሩ ላይ 
ኃይል እንዲቆራረጥ መንስኤ ይሆን ነበር። አሁን ላይ  
ችግሩን ለማየት ከዋናው መስሪያ ቤት  ባለሙያዎች 
መጥተው  ተስተካክሏል። ነገር ግን መስመሩ ታወር 
ስለሆነ አልፎ አልፎ ስርቆትና ጉዳት የሚያስተናግድ  
በመሆኑ የኃይል መቆራረጥ ሁኔታ ይኖራል። 

በተገቢው መንገድ መታየት ያለበት፤ ችግር 
የሚስተዋልበት   ለድሬዳዋው የውሀ ጉድጓድ  ኃይል 
የሚመግበው መስመር ነው። መስመሩ እንደሌሎቹ 

በሐረር የተከሰተው የውሃ እጥረት በኤሌክትሪክ  አገልግሎት...

መስመሮች ለውሀ አገልግሎቶች ብቻ የሚውል እና 
ከሕዝብ አገልግሎት የተነጠለ አይደለም።  መስመሩ 
ከኅብረተሰቡ ጋር በጋራ አገልግሎት የሚሰጥ ነው። 
ስለዚህ ይህን መፍትሔ ለመስጠት የተወሰደው 
አማራጭ   መስመሩን ለሁለት መክፈል የሚል  ነው። 

ከዚህ በፊት  የተጠቀሱ ችግሮችን ለመፍታት 
የሐረር ክልል የኤሌክትሪክ አገልግሎት ስራ 
አስፈጻሚና ባለሙያዎች፣  የድሬዳዋ  ኤሌክትሪክ 
አገልግሎት ስራ አስፈጻሚና ባለሙያዎች፣  የውሀ ቢሮ  
ኃላፊዎች  እንዲሁም የኢትዮጵያ ኤሌክትሪክ ኃይል  
የምስራቅ ሪጂን ኃላፊ ባሉበት ውይይት ተደርጓል። 
በውይይቱም  የመካከለኛና  የረጅም ጊዜ  ዕቅድ 
በማስቀመጥ  ወደ ስራ ተገብቷል። 

ስራ አስፈጻሚው እንደሚሉት፤ ድሬዳዋ ላይ 
ያለውን ችግር ለመፍታት በየዘርፉ የተከፋፈልናቸው 
የቤት ስራዎች ነበሩ።  አንደኛው የውሀው መስመር 
ከኅብረተሰቡ መለየት አለበት የሚል ነው። መስመሩ 
ለውሀ ብቻ ሳይሆን ለበርካታ የገጠር ከተሞች 
አገልግሎት ስለሚሰጥ፤ ረጅም ኪሎ ሜትር ስለሚጓዝ 
የውሀው መስመር ላይ ጫና  ያስከትላል። ቅድሚያ 
ይህ ችግር ሳይፈታ ሌሎቹ መስመሮች ቢሰሩ ትርጉም 
አይኖረውም።

ችግሩን ለመፍታት  ግምት ወጥቶ ለሐረሪ ውሀ 
ቢሮ እንዲደርስና ቢሮው አስፈላጊውን ክፍያ ፈጽሞ 
የመስመር ዝርጋታው እንዲሰራ ለማድረግ  ሁሉም 
የድርሻውን ኃላፊነትወስዷል። 

 አሁን ባለኝ መረጃ የድሬደዋ  ሪጂን ኤሌክትሪክ 
አገልግሎት የመስመር ግምት አውጥቶ ለሐረሪ ክልል 
የውሃ ቢሮ ሰጥቶ ክፍያ እየተጠባበቀ ነው። ከዚህ ጎን 
ለጎንም መስመሩን የማጠናከር ስራዎች እየተሰሩ ነው። 

በአጠቃላይ  ችግሩ አንድ ሳይሆን፤   ዘርፈ ብዙ 
መልስ የሚፈልጉ  የተለያዩ ችግሮች የያዘ  ችግሮቹን 
በአንድ  ማእቀፍ  አድርጎ  መፈታት ይፈልጋል። 
ለዚህም  ለሁሉም የስራ እቅድ ተከፋፍሏል። የሐረሪ 
ክልል፣ የድሬዳዋ ሪጅን የኤሌክትሪክ አገልግሎት፤ 
የኢትዮጵያ ኤሌክትሪክ ኃይልና ውሀ ቢሮ 
የሚወስዷቸው ስራዎች  አሉ። 

ችግሩ እስከመቼ ይፈታል? ተብሎ ለተነሳቸው 
ጥያቄ አቶ ፈሪድ  በምላሻቸው፤ የተወሰኑት 
ችግሮች ተፈተዋል። አሁን ላይ በዋናነት የቀረው  
የድሬዳዋውን መስመር መስራት ነው።  ለዚህም 
ክፍያውን የሚሸፍነው የክልሉ ውሀ ቢሮ ነው።  ባለኝ 
መረጃ ግምት ቀርቦላቸዋል።  ክፍያው እንደተከፈለ  
መስመሩን በመዘርጋት ችግሩ ይፈታል። 

የመስመሩ ግመታ መቼ ነው የተከናወነው?  
ተብሎ ጥያቄ የተነሳላቸው  ኃላፊው ግመታውን 
የሰራው ድሬዳዋ ሪጂን  በመሆኑ የግመታ  ቀኑን 
በእርግጠኝነት እንደማያስታውሱት፤ ነግር ግን ግመታ 
እንደተሰራለት እንደሚያውቁ አስታውቀዋል።  

የድሬዳዋ ሪጅን ኤሌክትሪክ አገልግሎት ስራ 
አስፈጻሚ ምላሽ 

የአዲስ ዘመን የምርመራና የመልካም አስተዳደር 

ቡድን ከሐረሪ ክልል ውሀና ፍሳሽ ባለስልጣን 
የቀረበለትን አቤቱታ መሰረት በማድረግ የሐረር 
የውሀ ችግር እንዲፈጠር ምክንያት የሆነው 
የኤሌክትሪክ መቆራረጥ ነው የሚል ቅሬታን 
በመያዝ የድሬዳዋ ኤሌክትሪክ አገልግሎት ስራ 
አስፈጻሚ የሆኑትን አቶ ፍቅረማርያም አለማየሁ 
አነጋግሯል። ለሐረሪ ክልል የውሀ መቆራረጥ 
መንስኤ ምንድነው ብለው ያምናሉ?   ስንልም 
ጥያቄ አንስተንላቸዋል። 

ለቀረበላቸው ጥያቄ ምላሽ ሲሰጡ፤ ከሐረር 
ውሀ ጋር ያለው ችግር ብዙ ነው። ሁሉንም ችግሩን 
በየዘርፉ ከፋፍሎ ማየት ያስፈልጋል። የራሳቸውም 
ችግር ይኖራል (የሐረሪ ክልል ውሃና ፍሳሽ 
ባለስልጣን)፤ ከውጭ የመጣ (External) ችግርም 
ይኖራል። በኤሌክትሪክ አገልግሎቱም በኩልም 
ከዚህ ቀደም ይስተዋሉ የነበሩ አንዳንድ ችግሮች 
ነበሩ። 

 መስመሩም ድንበር ተሻጋሪ መስመር 
ነው። የተለያዩ ቦታዎችን ነክቶ ነው እነሱ ጋር 
የሚደርሰው። አብዛኛውን ከዚህ በፊት በታወር 
የተሳበ መስመር ነው። የተወሰነው አካባቢ ደግሞ 
በእንጨት ምሶሶ የተተከለ ነው። የነበረውም ስኒ 
ተሰባሪ ስኒ ነበር። በዚህም ብዙ ግዜም ኃይል 
ይቆራረጥ ነበር። ይህን ችግር ለመቅረፍ የኢትዮጵያ 
ኤሌክትሪክ ኃይል (EEP) ለረጅም ግዜ ጥገና ላይ 
ነበር። 

ሌላው ችግር ደግሞ መስመሩ በሌቦች 
በተደጋጋሚ መዘረፍ አጋጥሞታል።   የተዘረፈውን 
ደግሞ በጥገና ማስተካከል ያስፈልጋል። 
እንደሚታወቀው መስመሩ የሚያልፈው አስቸጋሪ 
በሆኑ ተራራማ ቦታ ላይ ነው። በመሆኑም ወደ 
ቦታው ተሽከርካሪ መግባት አይችልም።   ለጥገና 
በምንቀሳቀስበት ወቅት የጥገና እቃዎችን በሰው 
ጉልበት ለመውሰድ እንገደዳለን። ይህ ደግሞ 
በጣም አድካሚ እና ከፍተኛ ጊዜን የሚወስድ 
ነው።  አንዳንድ ጊዜ የጥገና ስራዎችን ለመጨረስ 
ከሳምንት እስከ 10 ቀናት ሊወስድ ይችላል።   

እንደዚህ አይነት ችግሮች ሲያጋጥሙ  ከክልሉ 
መንግስት ጋር እንነጋራለን። በነገራችን ላይ 
ከሌቦች ጋር ተያይዞ የሚፈጠረውን ችግር  እነሱም 
ያውቃሉ። እረኞችም ሲኒ ሲሰብሩ የተወሰነ ግዜ 
ቴክኒካል ችግሩን  ማግኘት ያስቸግራል።   እነዚህን 
ችግሮች ለመለየት ከውሃ ቢሮ ኃላፊዎች  እና ሌሎች 
ከሚመለከታቸው ባለድርሻ አካላት ጋር  መፍትሔ 
ለማምጣት የተለያዩ ስራዎችን እንሰራለን። 

ለችግሩ በዘላቂነት መፍትሄ የሚሆነው ለውሀ 
አገልግሎቱ ለብቻው የኤሌክትሪክ ኃይል መስመር 
ለመዘርጋት የሚያስችሉ አማራጭ መንገድ  
ማሰብ ያስፈልጋል። በጊዜያዊ መፍትሔነት 
ደግሞ በራሳችን ወስደን የሚሰባበሩ ስኒዮችን 
በማይሰባበሩ ስኒዎች ቀይረናል። በተደጋጋሚ 
የሚወድቁትን ውስን የእንጨት ፖሎችንም ወደ 
ኮንክሪት ፖል ቀይረናቸዋል። 

መስመሩ ድንበር ተሻጋሪ ነው። በመሆኑም 
የኃይል መቆራረጥን ለማስቀረት የሚቀንሱትን  
የተለያየ ፕሮቴክሽን ማቴሪያሎችን አሟልተናል።   
አሁን ባለው ሁኔታ በሲስተም ላይ ማየት 
እንደሚቻለው በርካታ ችግሮችን መቅረፍ 
ችለናል። 

ዘላቂ መፍትሔውን ለመተግበር ግን ለክልል 
ውሀ ቢሮ ከአንድም ሁለት ጊዜ  ደብዳቤ 
ጽፈናል። የዋጋ ግመታውን እንዲከፍሉ ጠይቀን 
አልከፈሉም። ለማስታወስም ሁለተኛ ደብዳቤ 
ጽፈን ነበር። እኛ ለሐረር ውሀ ልዩ ትኩረት ነው 
የምናደርገው። ምክንያቱም ተጠቃሚውም ብዙ 
ነው። ሐረር ብቻ አይደለም የሚጠቀመው፤ 
መሀል የሚገኙ  ኦሮሚያ ክልል ከተሞች ተጠቃሚ 
ናቸው።  

የድሬደዋ ሪጅን በምልከታው እንደተገነዘበው 
አንዳንድ ጊዜ በሐረር የቧንቧ መስመሮች 
ይሰበራሉ:: በዚህም ሳቢያ ከ15 ቀን በላይ  ውሀ 
እንዳላገኙ እናውቃለን። ይሄም በመብራት 
ምክንያት ሊባል ይችላል።   15 ቀን ሙሉ 

አልተሰራም። እነዚህን እና ሌሎችንም  ምክንያቶች  
የሐረር ሕዝብ  ውሀ እንደሚቸግር እናውቃለን።

ከዚህ ውስጥ የመብራት ችግር አንዱ ቢሆንም 
አሁን ግን ከዚህ በፊት እንደሚቆራረጠው 
አይቆራረጥም።  በአዲሌ መስመር ላይ ‹‹የሴቲንግ›› 
ችግር ነበር። እሱንም በማጥናት ችግሩ ተፈቷል። 
ይሄንን ስል ሙሉ በሙሉ አይቆራረጥም እያልኩ 
አይደለም። ከሌላ አካባቢ ግን የተሻለ ነው።

 ምሶሶዎችን ወደ ኮንክሪት ስንቀይር 
መቆራረጦች ነበሩ። አንዳንድ ስራዎችንም 
ለመጠገን ሲባል መቆራረጦች ሊፈጠሩ ይችላሉ። 
እኛ ከውሀ ቢሮ ጋር ተቀራርቦ በመስራት ችግሮችን 
እየፈታን ነው። እንደመንግስት ተቋማት ችግሩን 
በመነጋገር መፍታትን ነው የምናስቀድመው። 

የድሬዳዋ ኤሌክትሪክ አገልግሎት መስጠት 
ካለበት አገልግሎት ባለፈ  ቴክኒካል ድጋፍ 
እንደሚያደርጉ የሚናገሩት ቢሮ ኃላፊው፤ ከዚህ 
ቀደም የነበሩ ችግሮችን ለመቅረፍ ከሁለት ቢሊየን 
ብር በላይ ወጭ ማድረጋቸውን አመላክተዋል።  

በኢትዮጵያ  ኤሌክትሪክ አገልግሎት እና 
በኢትዮጵያ ኤሌክትሪክ ኃይል በኩል ስራዎች 
ሲኖሩ የሚኖረውን መቆራረጥ ለመቀነስ በጋራ 
ለመንቀሳቀስ የሚያስችል አሰራር ለመፍጠር   
እየተሰራ ነው።   በተቀናጀ ሁኔታ ፕሮግራም 
አድርገው ለመስራት ጥረት እያደረጉ ነው። 

በሐረሪ ክልል ውሃና ፍሳሽ ባለስልጣን 
የተጠየቀው ክፍያ ከተፈጸመ በናንተ በኩል 
መስመሩን ለመዘርጋት ፍቃደኞች ናችሁ? ተብለው 
የተጠየቁት አቶ ፍቅረማርያም ፤‹‹የግመታ 
ክፍያውን ከፈጸሙ በእኛ በኩል የውሀ አገልግሎት 
መስመሩን ከሕዝብ መስመር ለይተን ለማስተናገድ   
ዝግጁ ነን›› ሲሉ መልሰዋል።  የመንግስት መስሪያ 
ቤት ሆኖ መገፋፋት ጥሩ እንዳልሆነም ጠቁመዋል። 

በድሬዳዋ ሪጅን ኤሌክትሪክ አገልግሎት በኩል   
ግዜያዊ መፍትሔ ነው የሚሉትን ሁሉ አሟጠው 
መጠቀማቸውን ጠቁመው፤ ለችግሩ  ዘላቂ 
መፍትሄ  ለመስጠት ግን የውሀ ቢሮ የተገመተውን 
ክፍያ መክፈል እንደሚጠበቅበት አመላክተዋል።   

ከሰነዶች የተገኙ ማስረጃዎች
ሰነድ አንድ፡- የሐረሪ ውሃ እና ፍሳሽ ባለስልጣን 

ችግሩ እንዲቀረፍ በ2015 ዓ.ም በቀን 23/07/2016 
በቁጥርሐ/ው/ፍ/01/36/33/284 ለኢትዮጵያ 
ኤሌክትሪክ አገልግሎት ግመታ እንዲሰራላቸው 
የጠየቁበት ደብዳቤ ነው። 

ሰነድ ሁለት፡- የኢትዮጵያ ኤሌክትሪክ 
አገልግሎት በቀን 08/10/16 ዓ.ም በቁጥር 
ድ66/17/130/016 በድጋሚ የዋጋ ግምትን 
ስለማሳወቅ በሚል ለሐረሪ ክልል ውሃ እና ፍሳሽ 
ባለስልጣን ደብዳቤ ጽፏል። ይህም የሐረሪ ክልል 
ያገጠመውን ችግር ለመቅረፍ አንድ ርምጃ መሄዱን 
የሚያመላክት ሰነድ ነው። 

ሰነድ ሶስት፡- የሐረሪ ክልል ውሃና ፍሳሽ 
ባለስልጣን በቀን 18/01/2015 ዓ.ም በቁጥርሐ/
ው/ፍ/01/36/ 25634 የኤሌክትሪክ መቆራረጥ 
ችግር ጥናት ሪፖርት ይመለክታል በሚል 
በኢትዮጵያ ኤሌክትሪክ አገልግሎትለድሬዳዋ 
አስተዳደር ኤሌክትሪክ አገልግሎት ጥናት 
መደረጉን የሚያሳይ ሪፖርት ጽፈዋል። 

የምርመራ ቡድኑ  ትዝብት 
የሐረሪ ውሃ እና ፍሳሽ ባለስልጣን የሐረሪን 

ሕዝብ የውሃ ችግር ለመቅረፍ በከፍተኛ ደረጃ 
እየሰራ እንደሚገኝ፤ ነገር ግን ከኤሌክትሪክ 
መቆራጥ ጋር ተያይዞ ችግር እንደገጠወመው 
ተመልከተናል። 

ክልሉ የገጠመውን ችግር በፍጥነት ለመቅረፍ  
የኢትዮጵያ ኤሌክትሪክ አገልግሎት ዋና ስራ 
አስፈጻሚ አቶ ሽፈራው ተሊላ ያሳዩት ቅንነት 
እና ተነሳሽነት ሌሎች የመንግስት የስራ ኃላፊዎች 
ሊማሩበት እና ሊወስዱት የሚገባ ተግባር ነው። 
ዋና ዳይሬክተሩ ችግሩ እንዲፈታ ያደረጉት 
ቅንነት የተሞላበትን ጥረት  የምርመራ ቡድኑም 
ያደንቃል።

ነፃ ሃሳብ
 አዲስ ዘመን   ረቡዕ ነሐሴ 22 ቀን 2016 ዓ.ም

ፖለቲካ እና ወቅታዊ 

ታሪኩ ዘለቀ 

ኢትዮጵያ በዘመናት ሂደት ውስጥ ከኋላቀርነት 
ለመላቀቅ የምታደርገው ጥረትና  የለውጥ መሻት 
ተቋርጦ አያውቅም። ይህ ጥብቅ ፍላጎት ግን በጥቂት 
ፈተናዎች ምክንያት ሲገታ የተመለከትንበት ግዜ 
በርካታ ነው። ከዚህ ውስጥ በውስጥና በውጪ 
የሚነሳው ግጭትና ጦርነት አንዱ ነው። ጦርነት 
የኢትዮጵያን ሽንቁሮቿን እየከፈተ የቋጠርነውን ጥሪት 
ሲያስፈታን ያጠራቀምነውን በረከት ሲያስደፋን፤ 
ከስልጣኔና ዘመናዊነት ወደኋላ ሲጎትተን ዛሬ ላይ 
ደርሷል። ኢትዮጵያውያን በጦርነት የደረሰባቸውን 
ዘርፈ በዙ ጉድለት የሚያስታውሱት ከሩቅ ሳይሆን 
ከቅርብ ግዜ ትዝታቸው ጨልፈው ነው።  ከከፋው 
ግጭትና አለመግባባት ወጥተን ወደ ልማት 
እንድንገባም አያሌ ጥረቶች ተደርጓል።

የሩቁን ትተን የቅርብ ግዜውን ብናስታውስ 
ሀገር ከዚህ አዙሪት ትወጣ ዘንድ የፌዴራል 
መንግስት ተደጋጋሚ የሰላም ጥሪዎችን ሲያደርግ 
ተመልክተናል። ይሁን እንጂ የሰላም ጥሪዎች ተቀብሎ 
በተፈለገው ልክ እንደሀገር ላሉብን የፀጥታ ችግሮች 
ለውይይት በጠረጴዛ ዙሪያ ለመቀመጥ ፍቃደኛ የሆነ 
ኃይል (ከፕሪቶሪያው ስምምነት ውጪ) አልነበረም። 
ለዚህ እንደ ምክንያት የሚነሳው የእርስ በእርስ 
መተማመን መጥፋትና አገር በሚገነባበት የጋራ 
ትርክት ላይ አለመስማማት ነው። በዚህ ምክንያት  
ውዱ የሰው ልጅ ሕይወትና አያሌ ሀብት እንዲጠፋ 
ምክንያት እየሆነ ነው፤ ዛሬም ይህንን የጥፋት መንገድ 
እየተከተልን ነው።  

ከዚህ ቀደም የነበረው የኢትዮጵያ የፖለቲካ 
ባህል ከሀሳብ የበላይነት ይልቅ በግጭትና በእርስ 
በርስ ጦርነት ውስጥ ማለፍን ምርጫው ያደረገ 
መሆኑን አብዛኛዎቻችንን ያስማማል። ይኸው ጉዞ 
በሀገራችን ታሪክ ውስጥም በርካታ ጊዜያት ተደጋግሞ 
ተመልክተነዋል። ዛሬም በዘመናዊ የፖለቲካ ሂደት 
ውስጥም ካለፈው ባልተማረ መልኩ ግጭት ላይ 
ሙጥኝ እንዳለ መዝለቁ  አሳሳቢ ነው። በእርግጥ 
መንግስት ከዚህ አዙሪት እንድንወጣ ተደጋጋሚ 
ሙከራዎችን  እያደረገ ነው። ይህ ሙከራ ግን 
በሁሉም ባለድርሻዎች ካልተደገፈ ውጤታማ ሊሆን 
አይችልም። 

በየትኛውም ሀገር ሆነ ሁኔታ የመሳሪያ አፈሙዝ 
ዘላቂ ሰላምን አምጥቶ አያውቅም። ሰላም የሁሉም 
ጉዳዮች ማጠንጠኛ ቋጠሮ ነው። ያለ ሰላም 
ምንም ነገር ማከናወን አይቻልም፤ ካለ ሰላም ነገ 
የለም። ግጭት፣ ጦርነት ዛሬን ብቻ ሳይሆን ነገንም 
ይወስድብናል። ሰላም ከሌለ ሰርቶ መለወጥ ተስፋ 
ብሎ ነገርም አይኖርም። ሰላምን ለማረጋገጥ ደግሞ 
የግዴታ ዲሞክራሲያዊ አገርን መገንባትና በሃሳብ 
የበላይነት የሚያምን ፖለቲካን መከተል ይጠይቃል። 

ይሁን እንጂ በአገራችን የሰላም አየር ለማደፍረስ 
እዚህም እዚያም ፀብ የሚጭሩ በርካቶች ናቸው። 
የሚከሰቱ ግጭቶች ደግሞ የዜጎች ሕይወት እየነጠቁ፤ 
የአካል ጉዳት እያደረሱ ይገኛሉ። የንብረት  ውድመት 
እና የዜጎች ከመኖሪያቸው መፈናቀል በየግዜው 
የምንሰማው ዜና ሆኗል። ግለሰቦች ተዘዋውረው 
ለመስራት ተቸግረዋል፤ ከቦታ ቦታ መንቀሳቀስ 
በየጉድባው ለሚያደቡ ነፍጥ አንጋቢዎች ሲሳይ 
መሆን ነው። 

መንግስት በኢትዮጵያ የሰላም አየር እንዲነፍስ፣ 
በሙሉ አቅም ወደ ልማትና ብልፅግና እንድንገባ 
ተደጋጋሚ ጥሪ ሲያደርግ ይደመጣል። አገር አቀፍ 
የምክክር ኮሚሽን ከማቋቋም አንስቶ በርካታ 
ሙከራዎችን እያደረገ ነው። ለዚህ እንደ ምሳሌነት 
የምናነሳው የጠቅላይ ሚኒስትር ዐቢይ አሕመድ 
(ዶክተር) ተደጋጋሚ ጥሪ ነው።  ጠቅላይ ሚኒስትሩ 
‹‹ጦርነት፣ እርስ በእርስ መገዳደልና መበላላት 

ይብቃን›› በማለት  ልዩነቶች ሁሉ በጠረጴዛ ዙሪያ 
እንዲፈቱ ተደጋጋሚ ጥሪ ሲያቀርቡ አድምጠናል። 
ለዚህ ጥሪ ቀና ምላሽ መስጠትና በጋራ ጉዳዮቻችን 
ላይ ለመወሰን አንድ መድረክ መፍጠር ያስፈልገናል። 

ከዚህ ባሻገር መንግስት ለሰላም ያለው ቁርጠኝነት 
እና የ‹‹ኑ እንመካከር›› ጥሪ የሚበረታታ ቢሆንም ሰፊ 
የውይይት እና ምክክር መድረክ እንዲፈጠር ደግሞ 
ተጨማሪ ኃላፊነት መውሰድ ይኖርበታል። በየግዜው 
ሆደ ሰፊ በመሆን እና በምክክር ለሚገኘው ውጤት 
ተፈፃሚነት ያለውን ቁርጠኝነት እና የማስፈፀም 
ሚና ከፍ በማድረግ ተዓማኒነቱን መገንባት አለበት። 
መሳሪያ ያነገቡ አካላት ወደ ጠረጴዛ ውይይት 
እንዲመጡም ተደጋጋሚ የማግባባት ስራ ደጋግሞ 
መስራት ይገባዋል።

መንግስት በግጭት ውስጥ የሚገኙ ኃይሎች ወደ 
ምክክር ኮሚሽኑ የውይይት መድረክ እንዲመጡ 
ከሚያደርገው ጥሪ ባሻገር ኅብረተሰቡም በዚህ ጥረት 
ላይ ተሳታፊ ሊሆን ይገባል። ግጭት በሚታይባቸው 
አካባቢ የሚገኙ የአገር ሽማግሌዎች እና ተፅእኖ 
ፈጣሪ ግለሰቦች ያለ ሰላም አንዳችም ነገር መፈፀም 
እንደማይቻል በማስገንዘብ ታጣቂ ኃይሎች 
ትግላቸውን በጠረጴዛ ዙሪያ እና በሰላማዊ ፖለቲካ 
እሳቤ እንዲፈቱ ማግባባት ይኖርባቸዋል።

በሚደረጉ የፖለቲካ ምክክሮች በአገር 
ግንባታ እና ትርክት ላይ አለመግባባት ቢፈጠር 
እንኳን ልዩነቶችን ማጥበብ የሚችሉ ሳይንሳዊ 
መፍትሄዎችን እየተከተሉ ለመሄድ መስማማት 
አስፈላጊ  ነው። በአንዳንድ ጉዳዮችና አጀንዳዎች 
ላይ ‹‹ላለመስማማት ተስማምቶ›› በሰላማዊ መንገድ 

ለአብላጫ ድምፅ ዲሞክራሲያዊ ምርጫ መገዛት  
በራሱ አንዱ ዲሞክራሲያዊ አካሄድ መሆኑን ማመን 
ተገቢ ይሆናል። ይህንን ባህል ሁሉም ኃይሎች 
እንዲከተሉት ማኅበረሰቡና ተፅእኖ ፈጣሪ አካላት 
የአመፅን መንገድ የመረጡ አካላትን ለማሳመን ጥረት 
ማድረግ ይገባቸዋል።

የሰላም እጦት ሀገርን ከማትወጣው ቅርቃር 
የሚከት ነው። አሁን ባለው ነባራዊ እውነታ 
መንግስት ይህንን በመገንዘብ ለሀገር ሰላም ሲል 
በሩን ለድርድር ክፍት ቢያደርግም ታጣቂ ቡድኖች  
ወደ ድርድር ለመምጣት ሲያንገራግሩ ይታያል።  
አንዳንዶች እንዲያውም ጦርነቱ  ዋነኛ የገንዘብ 
ምንጫቸው እየሆነ ነው። በሕዝብ ስም ጫካ የገቡት 
አካላት የተለያዩ የሀሰት ትርክትን እየፈጠሩ ሕዝብ 
መንግስት ላይ እምነት እንዳይኖረው ይሰራሉ። ይህ 
ፍፁም ተቀባይነት የሌለው መሆኑን ማኅበረሰቡ 
ሊያስገነዝብ መንግስትም ተገቢውን እርምጃ 
በመውሰድ እርምት ሊሰጥ ይገባል። 

እነዚህ ኃይሎች ግጭት ከቆመ ጥቅማቸው 
ስለሚያሳጣው የሰላም ጥሪዎች ፍሬ እንዳያፈሩ 
መሰናክል እየሆኑ ነው። በዚህም እንታገልለታለን 
ከሚሉት ኅብረተሰብ በተቃራኒ ቆመው ይገኛሉ። 
እንዲያውም ለሕዝቡ ሞት፣ መፈናቀልና እንግልት 
ምክንያት እየሆኑ ነው። እነዚህ አካላት ከጥፋታቸው 
ተቆጥበው እታገልለታለሁ የሚሉትን ማኅበረሰብ 
የሰላም ፍላጎት በማስቀደም ለውይይት ቅድሚያ 
ሰጥተው ሊንቀሳቀሱ ይገባል። 

መለያየታቸውም ሰላም ቢሰጣቸው ኖሮ 
ሩሲያ ከዩክሬን፣ ሰርቪያ ከኮሶቮ፣ ሱማሌ ላንድ 
ከሱማሊያ፣ ደቡብ ሱዳንም ከሱዳን ጋር ባልተዋጉ፣ 
ባልተቃቃሩም ነበር። የ1990ው ደም አፋሳሽ 
የባድመ ጦርነት ባልተከሰተ ነበር። ከልዩነታቸው 
ይልቅ አንድ የሚያደርጋቸው ላይ አጥብቀው 
የሰሩት ሁለቱ ጀርመኖች፣ ሁለቱ የመኖች፣ ወደ 
ውህደት መምጣታቸውን እናስታውሳለን። እኛ 
ከዚህ የተሻለ ቁመና ላይ ብንሆንም ለሰላም መስፈን 
በጋራ በቁጭት ካልሰራ እጣ ፈንታችን ከዚህ የተለየ 
አይሆንም። በመሆኑም አሁን የሚታየውን ምልክት 
ቀድመን ልናመክነው ይገባል። ጉዳዩ ‹‹ በእንቁላሉ 
ግዜ በቀጣሽኝ ኖሮ›› የሚለውን ኢትዮጵያዊ ብሂል 
የሚያስታውስ ይሆናል።

ኢትዮጵያውያንን እንደ አድዋ አይነት ድሎች 
ብቻ ሳይሆኑ በየዘመናቱ የተከሰቱ ግጭቶችና የደረሱ 
ጥፋቶች ያስከተለው ቁጭት አንድ ሊያደርገን 
ይገባል። ድሎች ብቻ ሳይሆኑ ሽንፈቶችም፣ 
ቁጭቶችም፣ አደጋዎችም አንድ የማድረግ ኃይል 
እንዳላቸው አምነን ስህተታችንን ለማረም እንነሳ። 
የዘጠኝ ወራት የእስራኤላውያን ክፍፍል አንድ 
መሆን የቻለው በሰሞኑ የሀማስ ጥቃት ነው። 
ኢንዶኔዣውያን የመከፋፈል ጉዳይ ሲያጋጥማቸው 
የ2004ቱን ከ200 ሺህ በላይ ሕዝብ ያለቀበትን 
ሱናሚን ያስታውሱታል። እኛም እንደሀገር 
እየፈተኑን ካሉት ችግሮች ተምረን ዳግም ለአንድነት 
ዳግም በጋራ አንድ  ኃያል አገርን ለመገንባት መነሳት 
ይጠበቅብናል። 

ችግሮቻችን ለዳግም መተባበርና አንድነታችን 
መነሳሳት ይሁን አልን እንጂ ከዚያ የተሻሉ እሴቶች 
ሳይኖሩን ቀርተው አይደለም። ከጤናማው ይልቅ 
የተጣመመውን፣ ከደጉ ይልቅ ክፉውን፣ ከጥሩው 
ይልቅ መጥፎውን፣ ከአንድነት ይልቅ ልዩነትን 
ማጉላት ሆኖብን፤ አይናችንም፣ ጆሯችንም ወደ 
እነዚህ ያተኩራል እንጂ እጅግ አኩሪ የአንድነት፣ 
የመተሳሰብና የአብሮ መኖር ታሪክ ያለን ሕዝቦች 
ነን። እነዚህን እሴቶቻችንንም  ለተቸገርንባቸውና 
ለተፈተንባቸው ግዜያት ብናውላቸው መልካም 
ነው። 

አድዋ የአንድነታችን ውጤት መሆኑን የተረዳው 

ድል ብቻ ሳይሆን ቁጭትም አንድ ያድርገን
ፋሺስት ካዘመተብን ጀት እና ታንክ በላይ እርስ 
በርሳችን እንድንጣላ፣ በጠላትነት እንድንተያይ፣ 
ጨቋኝ ተጨቋኝ ትርክትን ፈጥሮ በብሄር፣ በቋንቋ፣ 
በሀይማኖት እንድንለያይ የተቻለውን ያህል 
የክፋት ዘር ዘርቶብናል። ይህ ዘር በቅሎና ጎምሩቶ 
ዛሬም ድረስ ፈተና ሆኖብን ይገኛል። እንዳሰበው 
በእርስበርስ ጦርነት ከምድረ ገፅ ባያጠፋንም በመጠኑ 
ግን ተሳክቶለታል።ብዙ የብሄር ነፃ አውጪዎችንም 
ፈጥሯል። እኛም ልዩነትን ከፍ አድርገነው በመደብ 
ትግል ሳይቀር፤ ቀኝ ዘመም፣ ግራ ዘመም እየተባባልን፣ 
በፊደል ሳይቀር ‹‹እናሸንፋለንና፤ እናቸንፋለን›› 
እየተባባልን፤ ለሽብር ቀለምን ሰጥተን እስከበቃን 
ድረስ ተጨፋጭፈናል። ለዚህ ነው ከቅዠታችን 
መንቃት የሚኖርብን።  	

በራስ ቋንቋ መማር፣ መዳኘት፣ መገብየት 
ተፈጥሯዊና እጅግ መልካም ሆኖ ሳለ ለርካሽ ፖለቲካዊ 
ትርፍ አንድ ከሆንባቸው ይልቅ የምንለያይባቸው 
ጎልተው እየተነገሩን አድገን አንድ ትውልዳችን 
ለራሱም ለሀገሩም እንዳይጠቅም ሆኖ ተመርዟል።

ይህ እውነታ ግን መላው ኢትዮጵያውያንን እና 
አብሮ የመኖር እሴታቸውን የሚወክል አይደለም። 
ከ80 በመቶ በላይ ሕዝባችን ንፁህና ያልተበረዘ፣ 
የመጣበትንም የክፋት ዘር አላበቅልም ብሎ 
በአንድነቱ የፀና ባይሆን ኖሮ የተደገሰልን ሴራ 
ግቡን መትቶ እስከዛሬ ፈራርሰን ነበር። በመሆኑም 
አብዛኛው ኢትዮጵያዊ ልቦና ውስጥ ያለው መልካም 
ዘር ጥቂት ምሁራን፣ የፖለቲካ ቡድኖች ወስጥም 
ገብቶ የተደቀነብንን ፈተና ዳግም ድል ልናደርገው 
ይገባል።

ምስጋና ለኃያሉ ፈጣሪያችንና ክፋትን ውጦ 
ለሚያስቀረው አስተዋዩ ሕዝባችን ይሁንና ይቺ ሀገር 
ዛሬ ላይ ደርሳለች። የዛሬውንም ክፋት አልፋ ነገን 
ታመለክታለች። ለዚህ ደግሞ ከምንም ነገር በላይ 
እርስበርስ ያጋመዱን ማህበራዊ እሴቶቻችን እጅግ 
ትልቅ ዋጋ አላቸው። የእኔም መልእክት እነዚህን 
ሀብቶቻችንን እንደ አይን ብሌናችን እንጠብቅ 
የሚል ነው። ማኅበራዊ አደረጃጀቶቻችን እንደ 
እድር፣ እቁብ፣ ማኅበር፣ ሰንበቴ፣ የጤና ቡድን፣ 
መድረሳ፣ ሰንበት ትምህርት ቤት፣ መረዳጃ፣ የእንትን 
ሰፈር ልጆች ማኅበርና የመሳሰሉት ትልቅ አስተዋፆ 
ስላላቸው አጥብቀን ልንይዛቸው ለትውልድ 
ልናስተላልፋቸው ይገባል። 

እኛ ኢትዮጵያውያን በብዙ መንገድ ጠንካሮች 
ነን። ከሶስት ሺህ ዘመን በላይ የዘለቀ አገረ መንግስት 
ታሪክ አለን። እሴቶቻችን እንደ ብዝሀነታችን 
ብዙ ናቸው። ከልዩነቶቻችን ይልቅ አንድነታችንን 
የሚያጎሉ ትርክቶች ባለቤት ነን። ሀዘናችን፣ 
ደስታችን፣ መተባበርና መረዳዳታችን ከሁሉ በላይ 
ለኢትዮጵያ ያለን ፍቅር ከጋራ ትርክቶቻችን መካከል 
የሚጠቀሱት ናቸው።

አሁን ልንፈታው የሚገባን የፖለቲካ ባህላችንን 
ነው። በኢትዮጵያውያን እሴትና ባህል የተገራ፣ 
ዲሞክራሲያዊና የሰለጠነ ስርዓት መዘርጋት 
ያስፈልገናል። ይህ የሚሳካው ደግሞ በጠብ-መንጃ 
አፈሙዝ ሳይሆን በሰከነ ውይይትና ምክክር ነው። 
ዲሞክራሲን ማስፈን ከቻልን የመንግስት ተቋማት 
ሕዝብን እንጂ ጥቂት ግለሰቦችን እንዳያገለግሉ 
አድርገን ካዋቀርን ነገ ልናያት የምንፈልጋት ታላቅ አገር 
መገንባት እንችላለን። በመሆኑም ዛሬም የልዩነትን 
ዓርማ ያነገቡ ከፋፋዮች በግልፅ እንደ ሕዝብ ግን 
‹‹በፍፁም አንቀበላችሁም›› ብለን በመግፋት በጋራ 
እሴቶቻችን ላይ ልናተኩር ያስፈልጋል። አንድነትና 
የሰለጠነ አገር  የሚገነባው በውይይት፣ ይቅር 
በመባባል፣ በሰጥቶ መቀበል ብቻ ነው። ስለዚህ 
ለአንድነታችን፣ ለኅብረታችን ስንል የምንሰጠውም 
የምንቀበለውም ይኑረን! እንደ ድሎቻችን ሁሉ 
ቁጭቶቻችንም አንድ ያድርጉን!

ድሎች ብቻ ሳይሆኑ 
ሽንፈቶችም፣ ቁጭቶችም፣ 

አደጋዎችም አንድ የማድረግ 
ኃይል እንዳላቸው አምነን 

ስህተታችንን ለማረም 
እንነሳ። የዘጠኝ ወራት 

የእስራኤላውያን ክፍፍል 
አንድ መሆን የቻለው በሰሞኑ 

የሀማስ ጥቃት ነው

ንግድና ግብይት 

ፍሬሕይወት አወቀ

የንግድና ቀጠናዊ ትስስር ሚኒስቴር የአገሪቱን 
የንግድ ስርዓት ጤናማ በሆነ መንገድ ለመምራት 
የተለያዩ ተልዕኮዎችን አንግቦ የሚንቀሳቀስ ተቋም ነው። 
ሚኒስቴር መስሪያ ቤቱ የአገር ውስጥ ንግድን ማዘመን፣ 
የንግድ ስርዓቱን ቀልጣፋና ፍትሐዊ ማድረግ፣ የንግድ 
ፈቃድ የቁጥጥር ሥራ መስራት፣ ቀልጣፋና ምቹ በሆነ 
መንገድ የምርት ዝውውር እንዲፈጠር እንዲሁም 
የንግድ ሰንሰለቱ አጭር ቀልጣፋና የዜጎችን ተጠቃሚነት 
ማረጋገጥ የሚያስችሉ ተግባራትን ያከናውናል። 

ሚኒስቴር መስሪያ ቤቱ እነዚህንና መሰል 
ተግባራትን በመከወን ሕገወጥ ንግድን የመቆጣጠርና 
የመከላከል  እርምጃ እየወሰደ ነው። በተለይም 
በቅርቡ ተግባራዊ የሆነውን የማክሮ ኢኮኖሚ ማሻሻያ 
ተገን በማድረግ በንግዱ ማኅበረሰብ የተፈጠረውን 
ውዥንብር በመከታተል ቁጥጥር ሲያደርግ ቆይቷል። 
በመሆኑም በተለያዩ የምግብ ሸቀጦች ላይ ያለአግባብ 
የዋጋ ጭማሪ ባደረጉና ምርት በደበቁ ነጋዴዎች ላይ 
ተገቢውን እርምጃ በመውሰድ አበረታች ውጤት 
ማስመዝገብ እንደቻለ ከሚኒስቴር መስሪያ ቤቱ 
የተገኘው መረጃ ያመላክታል። 

በአሁን ወቅትም ሚኒስቴር መስሪያ ቤቱ የንግድ 
ስርዓቱን ለማዘመንና ጤናማ የንግድ ስርዓት እንዲፈጠር 
ሥራዎች እየሰራ ይገኛል። ሚኒስቴር መስሪያ ቤቱ 
የሚሰራቸውን ሥራዎችም ዜጎች እንዲያውቁትና 
መረዳት እንዲችሉ ከፍተኛ ጥረት እያደረገ ነው። 
በተለይም ግልጸኝነትን ከመፍጠር አኳያ ሚኒስቴር 
መስሪያ ቤቱ የሚሰራቸውን ሥራዎች ለማኅበረሰቡ 
ለማቅረብና ለማስተዋወቅ በሚል በተቋሙ ቅጥር ግቢ 
ውስጥ የንግድ ሳምንት አዘጋጅቷል።

‹‹የኢትዮጵያን ይግዙ›› በሚል መሪ ቃል በመስሪያ 
ቤቱ ቅጥር ግቢ ውስጥ ለመጀመሪያ ጊዜ የተዘጋጀው 
የንግድ ሳምንት እና በተቋሙ ውስጥ የተገነባው 
የኢትዮጵያ የወጪ ንግድ ማሳያ ማዕከል ነሐሴ 19 
ቀን 2016 ዓ.ም የተለያዩ የመንግሥት የሥራ ኃላፊዎች 
በተገኙበት በይፋ ተከፍቷል። በንግድ ሳምንቱ የተለያዩ 
ሁነቶች የተከናወኑ ሲሆን፤ በቀጣይም የሚከናወን 
ይሆናል። 

በንግድ ሳምንቱ በዋናነት የንግድና ቀጠናዊ ትስስር 
ሚኒስቴር መስሪያ ቤት የሚሰራቸውን ሥራዎች 
የሚያስተዋውቅበት መድረክ ተፈጥሯል። በተቋሙ 
የተከፈተው የኢትዮጵያ የወጪ ንግድ ማሳያ ማዕከል 
ለማኅበረሰቡ ክፍት እንደሚሆን ተገልጿል። ከዚህ 
ባለፈም የንግዱ ማኅበረሰብ እርስ በእርስ የመተዋወቅና 
የመወያየት ዕድል የሚያገኝበት እንዲሁም ከመንግሥት 
ጋር ያለውን ግንኙነት የበለጠ የሚያጠናክርበት 
መድረክ እንደሚሆን ተመላክቷል። 

ለመጀመሪያ ጊዜ የተዘጋጀው ይህ አገር አቀፍ 
የንግድ ሳምንት በየዓመቱ ቀጣይነት ባለው መንገድ 
የሚካሄድ ይሆናል። ያሉት የንግድና ቀጠናዊ ትስስር 
ሚኒስቴር ሚኒስትር ካሳሁን ጎፌ (ዶክተር) ናቸው። 
እሳቸው እንዳሉት፤ ‹‹የኢትዮጵያን ይግዙ›› በሚል 
መሪ ሃሳብ ለመጀመሪያ ጊዜ የተጀመረው አገር አቀፍ 
የንግድ ሳምንት ሁለት ዋና ዋና ዓላማዎች ያሉት ሲሆን፤ 
አንደኛው የአገር ውስጥ አምራቾችን በማበረታታ ገቢ 
ምርቶችን በአገር ውስጥ መተካት ነው። ሁለተኛው 
የውጭው ዓለም አገር በቀል የሆነና ጥራቱን የጠበቀ 
ምርት ኢትዮጵያ አምርታ ለዓለም አቀፍ ገበያ 
እያቀረበች በመሆኑ የኢትዮጵያን ምርት እንዲገዙ 
ለማበረታታት ያለመ ነው። 

በአገር አቀፍ ደረጃ ለመጀመሪያ ጊዜ የተዘጋጀው 
የንግድ ሳምንት የተለያዩ መርሃ ግብሮችን 
አሰናድቶ እያቀረበ ይገኛል። በዋናነትም ኢትዮጵያ 
በኤክስፖርት ምርት አስተዋፆ ቢኖራትም የወጪ 
ንግድ ምርቶቿን የምታስተዋውቅበት የኤግዚቢሽን 
ማዕከል አልነበራትም። የአገር ውስጥ ንግዱ በተለያየ 
ጊዜ በሚዘጋጁ ባዛርና ኤግዚቢሽኖች የማስተዋወቅ 
ሙከራዎች ቢኖሩም ቋሚ የሆነ የወጪ ንግድ 

አምራቹን በማበረታታ ወጪ ንግድን 
የሚያጠናክር የንግድ ሳምንት

ኤግዚቢሽን ማዕከል አልነበረም። በመሆኑም ከውጭ 
የሚመጣ ገዢ አገር ሁሉንም ምርቶች በአንድ ማዕከል 
የሚያገኝበት ዕድል ይፈጠራል። ለዚህም ሚኒስትር 
መስሪያ ቤቱ ባለፈው አንድ ዓመት ይህንኑ ሲሰራ 
ቆይቷል። ያሉት ሚኒስትሩ ከመንግሥት ካዝና አንድ 
ብር ሳይወጣ በግልና በመንግሥት አጋርነት በሚኒስቴር 
መስሪያ ቤቱ አንደኛ ፎቅ ላይ 730 ካሬ ሜትር ስፋት 
ባለው ቦታ ላይ  የኢትዮጵያ የወጪ ንግድ ቋሚ 
ኤግዚቢሽን ማዕከል ተገንብቷል።

ቋሚ ኤግዚቢሽኑ የሁሉም ወጪ ንግድ ምርቶች 
የሚወከልበት ሲሆን፤ በኤግዚቢሽኑ ውስጥም 
የኢትዮጵያ ምርቶች በፎቶና በተንቀሳቃሽ ምስል 
ተካትቶ ቀርቧል። በኤግዚብሽን ማዕከሉ ከ14 በላይ 
ስክሪኖች በአንድ ጊዜ ይታያሉ። ከቡና ጀምሮ ጫት፣ 
ጥራጥሬ፣ የቅባት እህሎች፣ ቅመማ ቅመም፣ ምግብና 
መጠጥ፣ አልባሳት፣ ቆዳና የቆዳ ውጤቶች፣ ስጋና የስጋ 
ውጤቶች፣ የቁም እንስሳት፣ የተለያዩ የማኑፋክቸሪንግ 
ምርቶች፣ በማዕድን ወርቅና ታንታለምን ጨምሮ 
ናሙናዎችን በማቅረብ የኢትዮጵያን አቅም ማሳየት 
ያስችላል።

ለከተማው ማኅበረሰብና ለተለያዩ ተቋማት ክፍት 
በሆነው ኤግዚቢሽን የንግድ ሳምንቱን መነሻ በማድረግ 
በአገሪቱ የሚገኙ ከ10ሺህ 66 በላይ የሆኑ የእሁድ 
ገበያዎችም ተሳታፊ እንደሆኑ ያነሱት ሚኒስትሩ፤ 
የእሁድ ገበያዎቹ በሚኒስቴር መስሪያ ቤቱ ቅጥር 
ግቢ ውስጥ ተመጣጣኝ በሆነ ዋጋ ምርቶቻቸውን 
ለማኅበረሰቡ ማቅረብ እንደሚችሉ ገልጸዋል። 
በንግድ ሳምንቱ ማኅበረሰቡ ኤግዚቢሽኑን እየጎበኘ 
እግረ መንገዱን የተለያዩ ሸቀጦችን በተመጣጣኝ ዋጋ 
መሸመት እንደሚችልና በተለይም መሰረታዊና ዕለት 
ተዕለት የሚጠቀማቸው የምግብ ሸቀጦች ለማኅበረሰቡ 
ቀርቦ ማኅበረሰቡም የሚሸምት ይሆናል።

በንግድ ሳምንቱ የፓናል ውይይት የተከናወነ 
ሲሆን፤ በተለይም በአገር ውስጥ ንግድ የታዩ ለውጦች፣ 
የሚስተዋሉ ችግሮችና በቀጣይ ትኩረት ሊደረግባቸው 
በሚገቡ ጉዳዮች ዙሪያ ውይይት ተደርጓል። 
ውይይቱም ከአንድ ወገን ብቻ ሳይሆን የሁሉም 
ድምጽ የተሰማበት ነው። በዚህም መንግሥትን 
ጨምሮ ነጋዴው፣ ሸማቹ፣ አምራቹ፣ አቅራቢውና 
ምሁራን ጭምር ተሳታፊ ሆነዋል። በተመሳሳይ ወጪ 
ንግዱን በተመለከተ በተገኙ ውጤቶችና ችግሮች ዙሪያ 
መንግሥት ከሚመለከታቸው አካላት ጋር የፓናል 
ውይይት አድርጓል።

ከዚህ በተጨማሪም በጥራት መሰረተ ልማት 
ዘርፍ የፓናል ውይይት በማድረግ በዚህም የኢትዮጵያ 
ደረጃዎች ኢንስቲትዩት፣ የኢትዮጵያ ተስማሚነትና 
ምዘና አገልግሎት፣ የኢትዮጵያ ስነ-ልክ ኢንስቲትዩትና 
የኢትዮጵያ አክሪዲቴሽን አገልግሎት ተሳታፊ ይሆናሉ። 
እነዚህ ተቋማት የሚሰጡትን አገልግሎት አስመልክቶ 
የፓናል ውይይት በተያዘው ሳምንት የሚደረግ 
እንደሆነም ተመላክቷል።

በንግድ ሳምንቱ ከሚከናወኑ ተግባራት መካከል 
የንግድ ሳምንቱ ማጠቃለያ አንዱ እንደሆነ ያነሱት 
ሚኒስትሩ፤ በማጠቃለያው ሁለት ዋና ዋና ጉዳዮች 
የሚስተናገዱ እንደሆነ ነው ያስረዱት። እሳቸው 
እንዳሉት፤ የመጀመሪያው ጉዳይ በንግድና ዘርፍ 
ማኅበራት ነባር አዋጅ እና አሁን ዲዛይን በተደረገው 
አዋጅ ላይ የግሉ ዘርፍና መንግሥት የሚመካከሩ 
ይሆናል። ይህ አይነቱ አካሄድ እስካሁን በነበረው 
ሂደት በተደራጀና ተቋማዊ በሆነ መንገድ የአሰራር 
ስርዓት ኖሮት ሲመራ አልነበረም። ስለሆነም አሁን 
ላይ በመንግሥት ከፍተኛ የሥራ ኃላፊዎችና ሁሉም 
ሚኒስትሮች በተገኙበት ከግሉ ዘርፍ ጋር በጋራ በመሆን 
በዓይነቱ የመጀመሪያ የሆነ በመንግሥትና በግሉ ዘርፍ 
መካከል ሰፊ ውይይት ይካሄዳል። 

በውይይቱም የግሉ ዘርፍ አሉኝ የሚላቸውን 
ጥያቄዎች ለመንግሥት አቅርቦ ከመንግሥት ጋር 
ምክክር ያደርጋል። በመሆኑም ለተፈጻሚነቱ በጋራ 
የሚረባረብበትና የአስተሳሰብ እንዲሁም የተግባር 

አንድነት የሚረጋገጥበት መድረክ ይሆናል። መድረኩ 
እንደ ንግድ ሳምንቱ ሁሉ ከዚህ በኋላ ቀጣይነት 
የሚኖረው ሲሆን፤ የአሰራር ስርዓት ተዘርግቶለት 
በዓመት አንድ አልያም ሁለት ጊዜ የሚካሄድ ይሆናል። 
ይህም በግሉ ዘርፍና በመንግሥት መካከል የሚፈጠሩ 
የሀሳብ ልዩነቶችን በማጥበብ የጋራ አገርን በጋራ 
ለማሳደግ ትልቅ ዕድል የሚፈጥርና ሁሉም የጋራና 
የተናጥል ኃላፊነቱን የሚወጣበት መድረክ ይሆናል። 

ሁለተኛው መርሃ ግብር ዕውቅናና ሽልማት 
የሚሰጥበት እንደሆነ ያነሱት ሚኒስትሩ፤ የንግድና 
ቀጠናዊ ትስስር መቅጣት ብቻ ሳይሆን ሽልማትም 
የሚሰጥ እንደሆነ ገልጸው፤ በንግድ ሳምንቱ ማጠቃለያ 
ሚኒስቴር መስሪያ ቤት 124 የሚደርሱ የተለያዩ 
ሽልማቶችን የሚሰጥ እንደሆነ ተናግረዋል። የሽልማት 
አይነቶቹም የተለያዩ ሲሆን፤ ላኪዎች በተለያዩ ዘርፎች 
ባስገኙት የውጭ ምንዛሪ መጠን መሰረት የሚሸለሙ 
ይሆናል። ከላኪዎች መካከልም ባስገኙት የውጭ 
ምንዛሪ መጠን ከሁሉም ዘርፎች የአሸናፊዎች አሸናፊ 
ተመርጦ  የሚሸለም ይሆናል።

ከላኪዎች በተጨማሪ አስመጪዎችም በተመሳሳይ 
የሚሸለሙ ሲሆን፤  በተለይም በአገር ውስጥ የምርት 
እጥረት እንዳያጋጥም ምርቶችን በስፋት በማቅረብ 
የዋጋ ንረት እንዳይከሰት እንዲሁም የትርፍ እዳጋቸውን 
ተመጣጣኝ በማድረግ የኅብረተሰቡን ኑሮ መታደግ 
የቻሉ አስመጪዎች የሚሸለሙ ይሆናል። ሽልማቱ 
በተቀመጠለት ግልጽ የመወዳደሪያ መስፈርት መሰረት 
ከአንድ እስከ ሶስት የወጡ አስመጪዎችን ሚኒስቴር 
መስሪያ ቤቱ የሚሸልም ይሆናል።

ሶስተኛው ሽልማት የሰንበት ገበያዎችን የሚመለከት 
ሲሆን፤ በአገሪቱ የሚገኙ 10ሺህ 66 የእሁድ ገበያዎች 
በክልል ደረጃ ተወዳድረው አንደኛ የሚወጡት በአገር 
አቀፍ ደረጃ ዕውቅና ይሰጣቸዋል ያሉት ሚኒስትሩ፤ 
አራተኛው የሽልማት አይነት ሱፐርማርኬቶች እንደሆነ 
ገልጸዋል። እሳቸው እንዳሉት፤ ሱፐርማርኬቶች 
በተለይም መካከለኛ ገቢ ላለው የማኅበረሰብ ክፍል 
ምርቶችን በተመጣጣኝ ዋጋ በማቅረብ አይተኬ ሚና 
አላቸው። ይሁንና እስከዛሬ ድረስ እነዚህ ተቋማት 
የተረሱና ክትትል የማይደረግባቸው ነበሩ። በመሆኑም 
እንደ ሰንበት ገበያዎች ሁሉ በሁሉም ክልል የሚገኙ 
ሱፐርማርኬቶች ተወዳድረው በአገር አቀፍ ደረጃ 
ዕውቅና የሚሰጣቸው ይሆናል ብለዋል።

ከጥራት አንጻርም እንዲሁ በጥራት የተሻሉ የሆኑ 
አምራች ድርጅቶች ተወዳድረው በተመሳሳይ መልኩ 
ሽልማት የሚሰጣቸው ይሆናል። ሌላው ሚኒስቴር 
መስሪያ ቤቱ የውጭውን ብቻ መሸለም ሳይሆን 
የውስጡንም መሸለምና ማጠናከር ያለበት በመሆኑ 
ለመጀመሪያ ጊዜ ከየዘርፉ የሚኒስቴር መስሪያ ቤቱን 

ምርጥ ፈጻሚዎች የሚሸልም ይሆናል።  ሽልማትና 
ዕውቅናው ያስፈለገበት ዋናው ምክንያት በቂ ሥራ 
በመሰራቱ ብቻ አይደለም። ያሉት ሚኒስትሩ፤ በቂ 
ሥራ ለመስራት ሰው ላይ መስራት፣ ለሰዎች ዕውቅና 
መስጠትና ለተገኘው ውጤት በጋራ ማክበር ከተቻለ 
በቀጣይ ለአገሩ አገልግሎት የሚሰጥና በስነ ምግባሩ 
የታነጸ ትውልድ መፍጠርና ለቀጣይ ጊዜ አደራ 
መስጠት ይቻላል ብለዋል።

በንግድ ሳምንቱ የተዘጋጀው ኤግዚቢሽን 
መንግሥት ያዘጋጀውና ለአገልግሎት ክፍት ያድረገው 
ቢሆንም ተጠቃሚው መላው የኅብረተሰብ ክፍል 
ነው። ያሉት ሚኒስትሩ፤ በማንኛውም ጊዜ ሚኒስቴር 
መስሪያ ቤቱና ኤግዚቢሽኑ ክፍት በመሆኑ እየገባ 
የራሱን ኤግዚቢሽን መጎብኘት ቢፈልግ ሊከለከል 
አይገባም ብለዋል። ማንኛውም ሰው ገብቶ ጎብኝቶ 
አስተያየት ሰጥቶ መሄድ ይችላል። በሌላ በኩል ላኪዎች 
ከውጭ ከሚመጡ አስመጪዎች ጋር ወደ ኤግዚብሽኑ 
በመምጣት በሚኒስቴር መስሪያ ቤቱ አስጎብኚዎች 
አማካኝነት ከአስመጪዎች ጋር የሚወያዩበትና ዋጋ 
ተነጋግረውና ተስማምተው መፈራረም የሚችሉበት 
ምቹ ሁኔታ ስለመኖሩም አመላክተዋል።

ይህን አግልግሎት ለማሳለጥ ስድስት የሚደርሱ 
የሚኒስቴር መስሪያ ቤቱ ባለሙያዎች በተለያዩ 
ቋንቋዎች አገልግሎት የሚሰጡ እንደሆነም ተገልጿል። 
ባለሙያዎቹ ስልጠና ወስደው ቦታ ቦታቸውን ይዘዋል። 
ያም ቢሆን ታድያ ሁሉም ነገር አስጎብኚ የሚፈልግ 
አይደለም። ለዚህም ዘመናዊ ቴክኖሎጂ በመጠቀም 
በኤሌክትሮኒክ ማስታወቂያ  የሚለቀቅ አሰራር አለ። 
በመሆኑም በኤሌክትሮኒክ በተያያዘ ማስታወቂያ 
አንድ ሰው በራሱ ጊዜ እየጎበኘ የሚወጣበት ዕድል 
ስለመኖሩም ተመላክተዋል።

በመንግሥትና በግሉ ዘርፍ ተሳትፎ በሀገሪቱ 
ለመጀመሪያ ጊዜ የተገነባው የውጪ ምርቶች ማሳያ 
ቋሚ የኢግዚቢሽን ማዕከል በአገሪቱ ያለውን የንግድ 
ስርዓት ለማዘመንና ለማጠናከር ጉልህ አበርክቶ 
እንደሚኖረው የጠቀሱት ሚኒስትሩ፤ በዘርፉ የአሰራር 
ማነቆ የሆኑ የፖሊሲ፣ የሕግ ማዕቀፎችን በጥናት 
በመለየት ማሻሻያ በማድረግ ለንግዱ ዘርፍ መዘመንና 
መጠናከር ተግባራዊ ሥራዎች እየተከናወኑ እንደሆነ 
ተናግረዋል። በሀገር ውስጥ ንግድ ዘርፉ መሠረታዊ 
ለውጥ እያመጡ ካሉ ሥራዎች የነዳጅ ዲጂታል 
ግብይት እና የኦንላይን የንግድ ፈቃድና ምዝገባ ዋነኛ 
መሆናቸውንም አመላክተዋል። የግብይት ሰንሰለቱን 
በማሳጠር አምራቹንና ሸማቹን በቀጥታ የሚያገናኙ 
አንድ ሺህ 66 የሚሆኑ የቅዳሜና እሁድ ገበያ ማዕከላት 
አደረጃጀትና ግብይትን የማዘመን ሥራ መሰራቱንም 
ገልጸዋል።

በንግድ ሳምንቱ የፓናል 
ውይይት የተከናወነ ሲሆን፤ 

በተለይም በአገር ውስጥ ንግድ 
የታዩ ለውጦች፣ የሚስተዋሉ 
ችግሮችና በቀጣይ ትኩረት 

ሊደረግባቸው በሚገቡ ጉዳዮች 
ዙሪያ ውይይት ተደርጓል

ዓለም አቀፍ

መዝናኛ

ማረፊያ/ትዝብት
ዋለልኝ አየለ

ጡረታ ባህላዊ እና ሕጋዊ (ዘመናዊ) ትርጓሜ 
አለው። በባህላዊ ትርጉሙ አንድ ሰው ተጧሪ (ጡረተኛ) 
የሚባለው በዕድሜ መግፋት ምክንያት፤ እንደበፊቱ 
መውጣትና መውረድ፣ መሯሯጥ፣ በአጠቃላይ ሥራ 
መሥራት የማይችል ሆኖ በልጆቹ ወይም በሌላ የቤተሰብ 
አባል ሲጦር ማለት ነው። ለዚህም ነው እናቶችና አባቶች 
ሲጸልዩ ‹‹ጧሪ ቀባሪ አታሳጣኝ›› የሚሉት። በእርጅና 
ወቅት ተሯሩጦ መሥራት ስለማይቻል ደጋፊ ያስፈልጋል 
ማለት ነው። 

ታዲያ እነዚህ ተጧሪ እናቶችና አባቶች ምንም 
አይሠሩም ማለት አይደለም። በአካባቢያቸው ለብዙ 
ማህበራዊ አገልግሎቶች ያስፈልጋሉ። አስታራቂ 
ሽማግሌዎች ናቸው፣ ወጣቶችንና ጎልማሶችን መካሪ 
ናቸው፣ ያሳለፏቸውን ዘመናት በመተረክ የጊዜ መስታወት 
ሆነው ያወጋሉ። በተለይም በሽምግልና ከፍተኛ ሚና 
ይወጣሉ። ሽምግልና የሚለው ቃል ዕድሜን ብቻ 
የሚገልጽ አይደለም፤ ማስታረቅ የሚል ተደራቢ ትርጉም 
እንዲይዝ ተደርጓል። 

ወደ ዘመናዊው (ሕጋዊ) ስንመጣ ከባህላዊው የተቀዳ 
ነው። ጡረታ መውጣት ማለት አንድ ተቀጣሪ ከነበረበት 
የሥራ ዘርፍ በዕድሜ መግፋት ምክንያት የሚገባው ክፍያ 
ተጠብቆለት ከመደበኛው የቅጥር ሥራ መሰናበት ማለት 
ነው። እዚህ ላይ ነው  ብዙ ነገሮች የሚነሱት። ለመሆኑ 
ጡረታ እና የሥራ ልምድ ኢትዮጵያ ዓውድ ምን እና ምን 
ናቸው?

ከስድስት ዓመታት በፊት በቅርስ ጥበቃ ባለሥልጣን 
አዳራሽ የኢትዮጵያን ሚዲያዎችና ጋዜጠኝነት 
የተመለከተ ውይይት ተዘጋጅቶ ነበር። በአዲስ አበባ 
ዩኒቨርሲቲ የጋዜጠኝነት ትምህርት ቤት መምህር የሆኑት 
ጌታቸው ድንቁ (ዶ/ር) ለውይይት መነሻ የሚሆን ጥናታዊ 

ጡረታ እና የሥራ ልምድ በኢትዮጵያ ዓውድ
ጽሑፍ አቀረቡ። በጽሑፋቸው እንደገለጹት፤ በኢትዮጵያ 
ሚዲያዎች ውስጥ የሚገኙ ጋዜጠኞች ዕድሜያቸው 
በ30ዎቹ ውስጥ የሚገኝ ነው። ልምድ የላቸውም። 
በዓለም አቀፍ ሚዲያዎች ውስጥ የሚገኙት ግን ከጡረታ 
ዕድሜ በላይ የሚገኙ ሁሉ አሉበት። ተንታኝ ናቸው፤ 
ብዙ ነገር ያውቃሉ። 

የጌታቸው ድንቁ (ዶ/ር) ጽሑፍ በአንድ ዘርፍ ላይ 
የታየ ነው። እንደ ምሳሌ መውሰድ የሚቻልበት ምክንያት 
ግን ኢትዮጵያ ውስጥ በብዙ የሙያ ዘርፎች እንዲህ አይነት 
ነገር መኖሩ ነው። አንድ ሰው በተቀጠረበት የሙያ ዘርፍ 
እና በተቀጠረበት ተቋም ውስጥ እስከ ጡረታ ዕድሜው 
ድረስ አይሠራም፤ አለ ከተባለም ምናልባት በመብራት 
ተፈልጎ የሚገኝ ካለ ነው። በሠለጠኑት ሀገራት ግን በአንድ 
ሙያ እና በአንድ ተቋም ውስጥ ብዙ ይቆያሉ። 

እንዲህ እንዲህ እያለ አንድ ባለሙያ ተቋም እና 
የሥራ ዘርፍ እያቀያየረ የጡረታ ዕድሜው ይደርሳል። 
አንድ ባለሙያ ከተቋም ተቋም መቀያየሩን የሚያቆመው  
በጡረታ ዕድሜው አካባቢ ነው። ከዚህ በኋላ ነው 
በአንድ ዘርፍ ውስጥ የተሻለ ልምድ የሚኖረው። ስለዚህ 
ጡረታ እና የሥራ ልምድ በኢትዮጵያ ዓውድ የተለየ 
መልክ አለው ማለት ነው። በኢትዮጵያ የጡረታ ዕድሜ  
60 ዓመት ነው፤ አንድ ባለሙያ አንድ ተቋም እና አንድ 
ዘርፍ ውስጥ የሚቆየው ምናልባትም ከ50 ዓመቱ በኋላ 
ነው። ስለዚህ ይህ ሰው በዚያ ዘርፍ ውስጥ የ 10 ዓመት 
ልምድ ብቻ ነው ያለው ማለት ነው። መሆን የነበረበት 
ግን ቢያንስ ከ30 ዓመት በላይ ነበር ማለት ነው። 

የጡረታ መውጫ ዕድሜ እንደየሀገራቱ ይለያያል። 
ከፍተኛው የጡረታ ዕድሜ 70 ዓመት ሲሆን በብዛት 
የሚጠቀሙት የአውሮፓ ሀገራት ናቸው። ከአፍሪካ 
ሀገራት የሊቢያ 70 ዓመት ነው። ዝቅተኛው የቱርክዬ 
ሲሆን 45 ዓመት ነው። 

የጡረታ የዕድሜ ጣሪያ እንደየሀገራቱ ብቻ ሳይሆን 

እንደየ ሁኔታውም ይለያያል። በሁሉም ሀገራት ወጥ 
አይደለም፤ አስቻይ ሁኔታዎች አሉት። ከሠራተኛው 
ጋር የሚደረጉ ስምምነቶች አሉት። ከሙያ ሙያ እና 
ከተቋም ተቋም ይለያያል። አንዳንድ ሀገራት (በተለይ 
የአሜሪካና የአውሮፓ ሀገራት) ከጡረታ በኋላ የሙሉ 
ጊዜና ክፍያ ቅጥር የሚቀጥሩም አሉ። ይህ የሚሆነው ግን 
በባለሙያውና በተቋሙ ስምምነት ነው። 

ኢትዮጵያ ውስጥም በቅርቡ በጸደቀው አዋጅ 
በተቋሙና በባለሙያው ስምምነት ቅድመ ሁኔታዎች 
እንዳሉት አይተናል። መቀጠልም ይቻላል፤ ባለሙያው 
ካልፈለገ ጡረታውን መውጣትም ይችላል ማለት ነው። 

እዚህ ላይ ግን ልብ መባል ያለበት ነገር የአንዳንድ 
ሙያዎች ጉዳይ ነው። አንዳንድ ሙያዎች በባህሪያቸው 
የረጅም ዓመታት ልምድ የሚፈልጉ ናቸው። ባለሙያው 
ብዙ ልምድ ሲኖረው፣ በንባብም ሆነ በሕይወት ተሞክሮ 
ብዙ ነገር ሲያውቅ… የጡረታ መውጫ ጊዜው ይደርሳል 
ማለት ነው። በኢትዮጵያ ዓውድ ያልኩበትን ሌላ ምሳሌ 
ልጥቀስ። 

ለምሳሌ፤ አንድ የ60 ዓመት ባለሙያ አለ እንበል። 
ከዛሬ 30 ዓመታት በፊት የኢትዮጵያ የትምህርትና 
የቴክኖሎጂ ሁኔታ ምን ላይ ነበር? ይህ ሰው ለብዙ ነገሮች 
ተደራሽ ነበር ወይ? የንባብ እና የሚዲያ ዕድሎች ነበሩት 
ወይ? 

ይህ የ60 ዓመት ሰው አፍላ ዕድሜው የሚባለው 
ምናልባትም ከ40 እና ከ50 ዓመቱ በኋላ ያሉት ናቸው። 
ከዚያ በፊት በውስን አካባቢ የተወሰነ የነበረ ሊሆን 
ይችላል። ይህ ሰው በ60 ዓመቱ ጡረታ ቢወጣ ምን 
ያሳጣናል?

ይህ ሰው 60 ዓመት እዚች ሀገር ላይ ኖሯል። ይህ 
ሰው ለአንድ የ30 ዓመት ወጣት ቤተ መጽሐፍ ነው 
ማለት ነው። ያንን ዘመን ከዚህኛው ዘመን ጋር የሚያገናኝ 
ድልድይ ነው ማለት ነው። የ30 ዓመቱ ወጣት ለዚህ 

ዘመን ቴክኖሎጂ ቅርብ ነው፤ የ60 ዓመቱ ሰውየ ደግሞ ያ 
ዘመን ምን አይነት ሕይወት ይኖርበት እንደነበር ይናገራል 
ማለት ነው። ስለዚህ ወጣቱና አዛውንቱ አብረው ቢሠሩ 
ዘመንን ከዘመን የሚያገናኙ ይሆናሉ ማለት ነው። 

በኢትዮጵያ ዓውድ የጡረታ ዕድሜ ቢያንስ 70 
ዓመት መሆን ነበረበት። ምክንያቱም ከዛሬ 60 ዓመት 
በፊት በነበረው ሁኔታ ትምህርት በልጅነት የሚጀመርበት 
ዕድል አልነበረም። ምናልባትም ከአሥር ዓመት በላይ 
ሆኖ ሊጀምር ይችላል። የዚህ ሰው የትምህርትና የሥራ 
ዘመን ትንሽ ይሆናል ማለት ነው። ችግሩ ግን በኢትዮጵያ 
ዓውድ ዕድሜን በትክክል ማወቅም አስቸጋሪ ነው። 
ከዛሬ 70 ዓመት በፊት በጥቂት የባለሥልጣናት ቤት 
ካልሆነ በስተቀር የልደት ቀን የሚጻፍበት ባህልና ልምድ 
አልነበረም። ወላጆችም መጻፍና ማንበብ የማይችሉ 
ሊሆኑ ይችላሉ። 

ምናልባት ሌላው ችግር ግን የጤና ሁኔታ ነው። 
ሕጉ 70 ዓመት ይሁን ቢባል፤ ኢትዮጵያ ውስጥ አንድ 
የ70 ዓመት ሰው በሙሉ ጤንነት ላይ ላይሆን ይችላል። 
አንዳንድ የሥራ ዘርፎች ደግሞ ውጣ ውረድ የሚጠይቁ 
ሊሆኑ ይችላሉ። የጉልበት ሥራ እንኳን ባይሆን 
እንቅስቃሴ ያላቸው ሊሆኑ ይችላሉ። 

ያም ሆነ ይህ ግን ልብ መባል ያለበት ነገር፤ 
በኢትዮጵያ ዓውድ አንድ ባለሙያ አንድ ተቋም እና አንድ 
ዘርፍ ውስጥ የተሻለ የሥራ ልምድ የሚኖረው በጡረታ 
ዕድሜው አካባቢ መሆኑን ነው። ስለዚህ በተቀመጠው 
የጡረታ ዕድሜ (60 ዓመት) ይውጣ ቢባል ያ  ተቋም 
ወይም ዘርፍ የረጅም ዘመን ልምድ ያላቸው ባለሙያዎች 
አይኖሩትም ማለት ነው። ተቋሙ ባለሙያ ሲቀያይር 
ይኖራል ማለት ነው። ምንም እንኳን ከተቋም ተቋም 
እና ከዘርፍ ዘርፍ የሚደረገውን የሠራተኛ ዝውውር 
የሚከለክል አዋጅ ይውጣ ባይባልም የብዙ ዓመት ልምድ 
ያላቸውን ባለሙያዎች ግን መጠቀም ይገባል!

በጋዜጣው ሪፖርተር

በምስራቃዊ ሱዳን የሚገኝ የውሃ ግድብ ተደርምሶ 
ከአንድ መቶ በላይ ሰዎች ሕይወታቸው ማለፉ ተገለጸ፡፡ 
20 መንደሮችን ባጥለቀለቀው ጎርፍ 200 ሰዎች የደረሰቡት 
አልታወቀም፡፡

ከፖርት ሱዳን 40 ኪሎሜትር ርቀት ላይ በሚገኝው 25 
ሚሊዮን ኪዩቢክ ሜትር ውሃ የመያዝ አቅም ባለው አራባት 
ግድብ አካባቢ የጣለ ከፍተኛ ዝናብ ግድቡ እንዲደረመስ 
ምክንያት መሆኑን ሮይተርስ ዘግቧል፡፡

ሰሞኑን በደረሰው አደጋ ሮይተርስ የሟቾች ቁጥር 
30 መሆኑን ሲዘግብ ቢቢሲ 60 መሻገሩን አስነብቧል፤ 
በተጨማሪም 50 ሺህ ሰዎች ይኖሩባቸው የነበሩ 
መኖሪያቤቶች በጎርፉ ጉዳት ደርሶባቸዋል፡፡ በአካባቢው 
ይኖሩ የነበሩ ዜጎች አካባቢውን ለቀው በከፍታ ቦታዎች ላይ 
ሰፍረው ይገኛሉ፡፡

በአሁኑ ወቅት በ20 መንደሮች ላይ ጉዳት አድርሷል 
በተባለው አደጋ ከሞቱት ሰዎች በተጨማሪ ከ150 እስከ 200 
የሚደርሱ ሰዎች የደረሱበት አልታወቀም ተብሏል፡፡ 

በሱዳን የውሃ ግድብ ተደርምሶ ከመቶ በላይ 
ሰዎች ሕይወታቸው አለፈ

በአካባቢው የነፍስ አድን ሥራዎች በመከናወን 
ላይ የሚገኝ ሲሆን፤ የተባበሩት መንግሥታት ድርጅት 
የአካባቢውን ባለሥልጣናት ጠቅሶ ባወጣው መረጃ የአደጋው 
የጉዳት መጠን የታወቀው በግድቡ ምእራብ በኩል በሚገኙ 
አካባቢዎች ብቻ መሆኑን ገልጾ የግድቡ የምስራቅ አካባቢ 
በከፍተኛ ውሃ በመሸፈኑ ያደረሰውን ጉዳት ማወቅ አለመቻሉ 
ተመላክቷል፡፡

በአሁኑ ወቅት የሱዳን መንግሥት አስተዳደር 
የመንግሥት ሃላፊዎች እና ዲፕሎማቶች መገኛ ከሆነችው 
ፖርት ሱዳን በቅርብ ርቀት ላይ የሚገኘው አራባት ግድብ 
የፖርት ሱዳን ዋነኛ የውሃ ምንጭ ሲሆን የሀገሪቱ ዋነኛ 
የቀይ ባህር ወደብ የሚገኝበትና በርካታ የርዳታ ቁሳቁሶች 
የሚተላለፉበት አካባቢ እንደነበር ታውቋል፡፡

በዚህ የተነሳም ፖርት ሱዳንን ጨምሮ በአካባቢው 
የሚገኙ ከተሞች በመጪዎቹ ቀናት ከፍተኛ የመጠጥ ውሃ 
እጥረት እንደሚያጋጥማቸው ተመላክቷል።

ሱዳን ባወጣችው መረጃ በዘንድሮው የዝናብ ወቅት 
በመላ ሀገሪቱ 132 ሰዎች መሞታቸውንና 118 ሺህ ሰዎች 
ከቀያቸው ተፈናቅለዋል፡፡

በጋዜጣው ሪፖርተር

እ.አ.አ. ከ1956 ጀምሮ አገልግሎት እየሰጠ የሚገኘው 
“ቲዩ-95” ሳያርፍ ከ13 ሺህ በላይ ኪሎ ሜትሮችን መጓዝ 
ይችላል፡፡ “ገዳዩ የኒዩክሌር ቦምብ ጣይ አውሮፕላን” የሚለው 
የሩሲያውን “ቲዩ-95” ቦምብ ጣይ አውሮፕላን በአጭሩ 
ይገልጸዋል።

ዩክሬንም ሰሞኑን  አውሮፕላኑ ከደቡብ ምዕራብ ሩሲያ 
ኤግልስ የአየር ማዘዣ ተነስቶ ወደ ግዛቴ ጉዞ ጀምሯል ብላለች። 
የአየር መቃወሚያ ሥርዓቷ በተጠንቀቅ እንዲጠባበቅ 
ያዘዘችው ኬቭ፤ ከቦምብ ጣይ አውሮፕላኑ የተወነጨፉ 
ሚሳኤሎች በሰዓታት ውስጥ ወደ አየር ክልሏ እንደሚደርሱ 
ጠቁማለች። 

አውሮፕላኑ አራት ሞተሮች ያሉት ሲሆን፤ ክሩዝ 
ሚሳኤሎችና አውዳሚ ቦምቦችን መሸከምና ማስወንጨፍ 
ይችላል። የአቪየሽን ባለሙያዎች እንደሚሉት “ቲዩ-95” 
ሶቪየብ ህብረት ከሠራቻቸው ቦምብ ጣይ አውሮፕላኖች ሁሉ 
ስኬታማው ነው። በተርባይን ሞተር ከሚንቀሳቀሱ ዘመናዊ 
አውሮፕላኖች ውስጥም ፈር ቀዳጅ ነው። 

የሩሲያው “ቲዩ-95” ቦምብ ጣይ አውሮፕላን
የሩሲያው “ቲዩ-95” ቦምብ ጣይ አውሮፕላን ዲዛይን 

የተሠራው በኦስትሪያው የአቪየሽን ተመራማሪ ፈርዲናንድ 
ብራንድኔር በተመራ ጀርመናውያን መሃንዲሶች ቡድን ነው። 
12 ሺህ የፈረስ ጉልበት ያላቸውን የአውሮፕላኑን ተርባይን 
ሞተሮች የሠሩት ባለሙያዎች በሩሲያ በእስር ላይ ይገኙ 
የነበሩ ጀርመናውያን ናቸው።

ግዙፉ ቦምብ ጣይ አውሮፕላን የሚሸከመው የጦር 
መሣሪያ ብቻ ሳይሆን ድምጹም የሚያሸብር ነው፤ በሰማይ 
ላይ እየበረረ በባህር ሰርጓጅ መርከቦች ውስጥ የሚገኙ 
ባለሙያዎች ጭምር ይሰሙታል።

የሩሲያ መከላከያ ሚኒስቴር ይህን የሰማይ ላይ አሸባሪ 
እስከ 2040 ድረስ አገልግሎት እየሰጠ እንዲቆይ ማቀዱም 
ተዘግቧል።

ዘ ናሽናል ኢንተረስት ጋዜጣ እንዳስነበበው ይህ 
አውሮፕላን ከአሜሪካው “ቢ-52” ቦምብ ጣይ አውሮፕላን 
ጋር የሚፎካከር ነው። በቀዝቃዛው ጦርነት የተሰጣቸው 
ተልዕኮ፣ የመጫን አቅምና ለረጅም ዓመታት አገልግሎት 
መስጠት የሁለቱ ሃያላን ሀገራት ቦምብ ጣይ አውሮፕላኖችን 
ያመሳስላቸዋል። 

ባለውለታዎቻችን

ክብረአብ በላቸው 

ሃገራችን የበርካታ የኪነጥበብ ሰዎች መፍለቂያ 
ናት:: ያም ሆኖ ግን በሰሩት ልክ ያልተዘከሩና 
ያደረጉትን አበርክቶ ያህል ያልተወደሱና 
ያልተወራላቸውም ቁጥራቸው ቀላል የሚባል 
አይደለም። ከእነዚህ መካከል ተዋናይ፣ ደራሲና 
የትያትር አዘጋጅ ኩራባቸው ደነቀ አንዱ ነው።

አርቲስት ኩራባቸው ደነቀ በ1957 ዓ ም 
በሐረር ከተማ ልዩ ስሙ ሸንኮር በሚባለው 
መንደር ውስጥ ነበር የተወለደው። በቤተሰቦቹ 
የሥራ ዝውውር ምክንያት ወደ አሰበ ተፈሪ 
የአሁኗ ጭሮ ከተማ በህፃንነቱ በመምጣቱ የቄስ 
ትምህርቱን፣ የመጀመሪያና የሁለተኛ ደረጃ 
ትምህርቱን በሚገባ ተከታትሎ ወደ ከፍተኛ 
ትምህርት መግባት የሚያስችል ውጤት በማግኘት 
አዲስ አበባ ዩኒቨርሲቲ ቲያትር ዲፓርትመንትን 
ተቀላቀለ።

በልጅነቱ የነበረውን ኪነጥበባዊ ዝንባሌና 
ተሰጥኦውን ያስተዋሉ ቤተሰቦቹም ሆኑ አብሮ 
አደጎቹና የአካባቢው ማኅበረሰብ የሚሰጡት 
ማበረታቻ በአንደኛ ደረጃ ትምህርት ቤት ቆይታው 
በድራማ እና በሙዚቃ ክበባት የነበረው ተሳትፎ 
ላይ ያሳየውን ችሎታ ባጤኑት መምህራን ዘንድ 
ሁሌም ግንባር ቀደም ተመራጭ ነበር።

በ1970 ዓ.ም የሰባተኛ ክፍል ተማሪ እያለ የ01 
ቀበሌ የወጣቶች ማኅበር የኪነት ቡድን ሲያቋቁም 
ቀዳሚ ሆኖ ቡድኑን በመቀላቀል በውዝዋዜ፣ 
በዘማሪነት እና በድምፃዊነት መሳተፍ ጀመረ። 

የኩራባቸው ደነቀ የነፍስ ጥሪ ግን በድራማው 
ዘርፍ በተዋናይነት መሳተፍ ነበር። በጊዜው 
በድራማው ዘርፍ የሚሳተፉት በዕድሜያቸው ከፍ 
ከፍ ያሉ የሁለተኛ ደረጃ ተማሪዎች እና መምህራን 
ነበሩ።  በወቅቱ የኢህአፓ መዋቅር ተመትቶ ከእስር 
የተፈቱት አባላት “ወጣቱና ትግሉ “ የተሰኘ ቴአትር 
ወቅቱ ሳያልፍ ለማቅረብ እያዘጋጀ ጥድፊያ ላይ 
ነበረ። 

በዚህ ጊዜ የትምህርት ፈረቃው የከሰዓት በፊት 
የነበረው ኩራባቸው ደነቀ የቴአትሩ ልምምድ 
ከሰዓት በኋላ ስለነበር ከትምህርት ቤት እንደተለቀቀ 
ለምሳ ወደቤት ሳይሄድ በቀጥታ ልምምዱ ቦታ 
በየዕለቱ  በመገኘት ሲለማመዱ ያይ ጀመር። 
ከጥቂት ቀናት በኋላም አንዱ ተዋናይ እያረፈደ 
ሲያስቸግር እስኪመጣ የሱን ገፀባህርይ እያነበበ 
እንዲሸፍንለት አዘጋጁ ታዳጊውን ይጠይቀዋል። 

የተዋናዩ ማርፈድ መቅረትም ቀጠለ። ጊዜ 
የሌለው አዘጋጁ  ተጨነቀ። ከጥቂት ቀናት በኋላ 
ለመተወን የተራበው ታዳጊ እንደተለመደው 
ለመሸፈን ሲወጣ ያን ቀን የተውኔቱን ፅሁፍ 
ሳይዝ ባዶ እጁን ወጣ። ተዋንያኑም አዘጋጁም 
አላመኑም። ያለምንም መሳሳት ተጫወተው። 
አዘጋጁ በመደሰቱ ገፀ-ባህሪውን እንዲጫወት 
አፀደቀለት። ሁሉም አበረታቱት። የቴአትሩ 
ማቅረቢያ ቀንም ተቆርጦ ለተመልካች ቀረበ። 
አተዋወኑም በተዋናዩ፣ በአዘጋጁ እና በተመልካቹ 
ተወደደለት። ከፍተኛ ሞራል እና አድናቆትም 
ጎረፈለት።

ጉዞ ወደ ዩኒቨርሲቲ
በ1976 ዓ ም የአዲስ አበባ ዩኒቨርሲቲ ዋናውን 

ግቢ ስድስት ኪሎ ሲቀላቀል የቴአትር ጥበባት 
ዲፓርትመንት መኖሩን እንኳ የማያውቀው 
ኩራባቸው ደነቀ ቀደም ካሉት የዩኒቨርሲቲው 
ተማሪ ከሆኑት የአሰበ ተፈሪ ልጆች ‘ አንተማ 
ቴአትር አርትስ ነው መግባት ያለብህ ‘ በሚል 
በርካታ አስተያየት ነበር አቀባበል የተደረገለት። 

በዓመቱ የዲፓርትመንት ምርጫ ሲያደርግም 
ሳያወላውል አንደኛ ምርጫው አድርጎ በሞላው 
የቴአትር ጥበባት የትምህርት ክፍል ተመድቦ 
በመማር በ1979 ዓ ም በጥሩ ውጤት ለመመረቅ 

አርቲስት ኩራባቸው ደነቀ፤-

በቅቷል።
በዩኒቨርሲቲ ቆይታው ከመደበኛው 

ትምህርት ጎን ለጎን የባህል ማዕከል አባል በመሆን 
በተለያዩ ቴአትሮች ላይ በተዋናይነት በመሳተፍ 
ለዩኒቨርሲቲው ማህበረሰብ አቅርቧል። በ1980 
ዓ ም ወደ ሥራው ዓለም የተቀላቀለው ከዘመቻ 
መምሪያ ባህልና ስፖርት ሚኒስቴር ተመድቦ በዕጣ 
ወደ ደረሰው ጋሞ ጎፋ ክፍለ ሀገር አርባምንጭ 
ወደሚገኘው ቅርንጫፍ መስሪያ ቤት በጀማሪ 
የቴአትር ኤክስፐርትነት በመሄድ ነበር።

በአርባምንጭ የነበረው የሁለት ዓመታት 
ቆይታም የተለያዩ ስልጠናዎችን በመስጠት 
ወጣቶችን  ያበረታታ ነበር። በተለይ ከአርባምንጭ 
ሁለተኛ ደረጃ ትምህርት ቤት ጋር በመተባበር 
ለድራማ ክበብ አባላትና ለከተማዋ አማተር 
ባለሙያዎች ስለቴአትር ጥበብ በሰጠው ሥልጠና 
በሙያው የበኩሉን አስተዋጽኦ ማድረጉና 
ከተማሪዎቹ ጋር ባሳለፈው ጊዜ ያገኘው ልምድ 
አንዱ እንደሆነ አበክሮ ይገልፃል።

በአርባምንጭ የነበረው ቆይታ አሁን ላለው 
ችግርን በፅናት የመቋቋም ጥንካሬ መሠረቱና 
መልካም እንደነበረ ቢያምንም የነፍሱ ጥሪ ግን መቼ 
አዲስ አበባ ገብቶ አንዱ ቴአትር ቤት መድረክ ላይ 
የሚተውንበትን ጊዜ ይናፍቀው ነበር። ይህንንም 
ሕልሙን ለማሳካት ዝውውር ለመጠየቅ ወስኖ 
ቆርጦ ይነሳል።

 በ1981 ዓ.ም ብቻ የተለያዩ ምክንያቶች በማቅረብ 
ከአስር ጊዜ በላይ አዲስ አበባ ዋናው መስሪያ ቤት 
እንደተመላለሰ ይናገራል። በመጨረሻም የመመረቂያ 
ፅሁፉን የሰራው ‘በኢትዮጵያ የህፃናት ጨዋታዎች 
ውስጥ የሚገኙ የቴአትር አላባውያን’ በሚል ርዕስ 
ላይ ስለነበር በወቅቱ አዲስ ለተከፈተው የሕፃናትና 
ወጣቶች ቴአትር ቤት ባቀርብ ይቀናኝ ይሆናል 
በሚል ያደረገው ሙከራ ተቀባይነት አግኝቶ በ1982 
ዓ.ም መጀመሪያ ላይ እንደተመኘው አዲስ አበባ ገባ።

በወቅቱ ባህልና ስፖርት ሚኒስቴር ከጀርመን 
ኤምባሲ ጋር በመተባበር ዳይሬክተርና ስቴጅ 
ማኔጀር ከጀርመን በማስመጣት ‘የዝናቧ እመቤት ‘ 
የተሰኘ የጀርመን ተውኔት ወደ አማርኛ ተተርጉሞ 
እየተሰራ ነበር። እዚያ ሄዶ እንዲውል በመታዘዙ 
በሕፃናትና ወጣቶች ቴአትር እየተገኘ ልምምዱን 
መከታተል ይጀምራል።

አዘጋጁ ተዋንያኑን እያሰራ እያለ አንዳንድ 
የተዋንያኑ ስሜቶች ግር ሲሉት የአማርኛው ትርጉም 
ምን እንደሚል ኩራባቸውን ይጠይቀዋል። የተዛባ 
ነገር መኖሩን ሲረዳም ከጀርመንኛው ፅሁፍ ጋር 
እያመሳከረ እንዲያስተካከል እንዲያግዘው በማድረጉ 
ከዳይሬክተሩ ከፍተኛ የዝግጅት ልምድ እንዳገኘበት 
ይናገራል።

ከዚያም ሐረር በነበረበት ግዜ በቀበሌው ኪነት 
ቡድን ያጋጠመው ሁኔታ እዚህም ይከሰታል። 
ዋናውን ገፀባህርይ የሚጫወተው ተዋናይ እየቀረ 
በማስቸገሩ ፅሁፉን ይዞ እንዲሸፍን ዳይሬክተሩ 
ይጠይቀዋል። ከዚያም የቴአትሩ መክፈቻ ጊዜ 
በመቃረቡ ኩራባቸው ገፀ-ባህሪውን እንዲጫወት 
በመወሰኑ ልምምዱ ተጠናቆ ይመረቃል። 

ከቴአትር ቤቶች ሥራ አስኪያጆች እና ከቴአትር 
ባለሙያዎች ያገኘው አድናቆትና ማበረታታት 
ለበለጠ ስኬት ጠንክሮ እንዲሰራ ሞራል ሆነው። 
ለሕፃናት መተወን የተዋናይ ከባድ ፈተና እንደሆነ 
የሚመሰክረው ኩራባቸው ይህም ለአዋቂ ተመልካች 
ቴአትር የመተወን አቅሙን እንዳጎለበተለት 
ይናገራል።

ከመደበኛ ሥራው ባለው ትርፍ ጊዜ ከሀይሉ 
ፀጋዬ፣ ከጀማነሽ ሰሎሞን፣ ከስንዱ አበበ፣ ከእፀገነት 
ተስፋዬ እና ከእናትፋንታ ውቤ ጋር በመሆን 
ንጋት የቴአትር ኢንተርፕራይዝ የተባለ ድርጅት 
በመመስረት ‘ቅርጫው’ የተሰኘ ቴአትር ባህል 
ማዕከል ተሰርተው በራስ ቴአትር አቅርቧል። 
ተውኔቱ ቴአትርና ባህል አዳራሽ ታይቶ እጅግ 
ከፍተኛ አድናቆት ተወዳጅነት በማትረፉ ወደ ሰሜን 
አሜሪካ ተጋብዞ የሄደ ቴአትር ነበር።

ኩራባቸው በሀገር ፍቅር ቴአትር
ከሁለት ዓመት የሕፃናትና ወጣቶች ቴአትር ቤት 

ቆይታ በኋላ ወደ አንጋፋው የሀገር ፍቅር ቴአትር 
ተዛውሮ በተዋናይነት እና በተለያዩ የኃላፊነት 
ቦታዎች ላይ እየተመደበ በመስራቱ  ከፍተኛ ልምድ 
ማካበት ችሏል። 

በተለያዩ የመድረክ፣ የቴሌቪዥን እና  የሬዲዮ 
ድራማዎች ላይ በተዋናይነት እየተመደቡ መስራት 
የዘወትር ተግባሩ ነበር። ከዚህም በሻገር በተለያዩ 
ቴአትር ቤቶች የተለያዩ የመድረክ ቴአትሮች 
ማዘጋጀት በከፍተኛ ፍቅር የሚሰራው እና  ከፍተኛ 
እርካታ የሚያገኝበት ዘርፍ ነበር።

የተለያዩ የመድረክ፣ የቴሌቪዥን እና የሬዲዮ 
ድራማዎችን መፃፍም ሌላው ነፍሱን የሚያረካት 
ሥራ ነበር። ከዚህ ባሻገርም በተለያዩ ቴአትር ቤቶች 
በልዩ ልዩ የኃላፊነት ቦታዎች እየተመደበ የሰራባቸው 
ጊዜያትም ቢሆኑ ለሙያውና ለባለሙያው 
የሚያስፈልጉ ነገሮችን ለማሟላት አቅሙ የቻለውን 
ያደረገባቸው ጊዜያት በመሆናቸው ደስተኛ መሆኑን 
አርቲስት ኩራባቸው ከተለያዩ መገናኛ ብዙሃን ጋር 
በነበረው ቆይታ ተናግሮ ነበር።

 በመድረክ ቴአትሮች ላይ ከ1982 ዓ.ም ጀምሮ 
በትወና ከተሳተፈባቸው መካከል በሕፃናትና 
ወጣቶች ቴአትር ‘የዝናቧ እመቤት ‘ እና ‘የገንፎ 
ተራራ’ ቴአትሮች፤ በሀገር ፍቅር ቴአትር ‘የጨረቃ 
ቤት’፣ ‘ዓይነ ሞራ’፣ ‘ንጉሥ ሊር’፣ ‘ፍሬህይወት’፣ 

በድንገት ያጣነው የኪነጥበብ ባለሙያ 

‘ጥሎሽ’፣ ‘አሉ’፣ ‘ጣውንቶቹ’፣ ‘ከራስ በላይ ራስ’ 
እና ‘የሸክላ ጌጥ’ ቴአትሮች፤ በቴአትርና ባህል 
አዳራሽ ‘የጫጉላ ሽርሽር’ ቴአትር፤ በራስ ቴአትር 
‘ቅርጫው’ ቴአትር ይገኙበታል።

ከዳይሬክቲንግ ሥራዎቹ ካዘጋጃቸው 
የመድረክ ቴአትሮች ሲጠቅስ በሀገር ፍቅር 
ቴአትር ‘ስጦታ’፣’ጥሎሽ’ እና ‘መዳኛ’ ቴአትሮች፤ 
በቴአትርና ባህል አዳራሽ ‘ሶስና’፣’አንድ ክረምት’፣ 
ጥቁሩ መናኝ’  እና የጫጉላ ሽርሽር’ (ዝግጅት 
በተዋንያን ነበር) ቴአትሮች፤ በራስ ቴአትር 
‘ትንታግ’ የተሰኘ ቴአትር በማዘጋጀት በተለይ በዚህ 
ሥራው የዝግጅት ከፍታውን ያሳየበት መሆኑን 
ባለሙያዎች ይስማሙበታል። 

ካዘጋጃቸው ሙዚቃዊ ድራማዎች መካከል 
በተለይ በአንጋፋዋ አርቲስት አስናቀች ወርቁ 
ሕይወት ላይ ተመስርቶ የተፃፈውና ያዘጋጀው 
ራሷ አስናቀች ወርቁ በትወና የተሳተፈችበት በራስ 
ቴአትር በ1990ዓ.ም ለአዲስ ዓመት የቀረበው 
‘አስናቀች ኢትዮጵያ’ የተሰኘው ሥራ እጅግ 
የሚደሰትበት ስለመሆኑ፤ እንዲሁም ‘እስከመቼ’ 
በሚል ርዕስ በቴአትርና ባህል አዳራሽ የቀረበው 
ከሸገር ሰርከስ ቡድን አባላት ከቴአትር ቤቱ 
ባለሙያዎች ጋር በጋራ የተሳተፉበት ዝግጅቱም 
አዲስ ልምድ ያገኘበት እንደሆነ ይናገራል።

ከፃፋቸው የሬዲዮ ድራማዎች ‘እናትና 
ልጆቹ’ የተሰኘው ተከታታይ ድራማ በ1990 ዓ.ም 
ለ47 ሳምንታት በኤፍ ኤም 96.3 ሬዲዮ ጣቢያ 
የተላለፈው እና ‘የመጨረሻዋ ሌሊት’ የተሰኘው 
ደግሞ በብሔራዊ ሬዲዮ ጣቢያ ለሁለት ሳምንታት 
የተላለፈ ነበር።

በተጨማሪም በሀገር ፍቅር ቴአትር በ1994 
ዓ.ም ፅፎ ያዘጋጀው ‘መዳኛ’ የተሰኘው የአዘቦት ቀን 
የቴአትር ድርሰቱ አዳዲስ ቴክኒኮችን የተጠቀመበት 
እና ከፍተኛ ተወዳጅነት ያተረፈለት ነበር።

አርቲስት ኩራባቸው በበርካታ የሬድዮ 
ድራማዎች ላይ በተለይም ደራሲ ሀይሉ ፀጋዬ 
በፃፋቸውና በቅዳሜ መዝናኛ ፕሮግራም 
በተላለፉት በአብዛኞቹ ተሳትፏል። ለሁለት 
ሳምንታት በኢትዮጵያ ቴሌቪዥን የቀረቡ ‘ጩኒና 
ቾምቤ’የተሰኘ የሕፃናት ቴአትር እና ‘የማለዳ ጤዛ’ 
የተሰኘው ድራማ ይገኙበታል።

በተሳተፈባቸው የተመረጡ ጥቂት ተከታታይ 
የቴሌቪዥን ድራማዎች ‘ገመና 1’ እና ‘ገመና 2’ 
ድራማዎች ብዙ አድናቂዎች ያፈሩለት መሆኑንና 
በተለይም በቅርቡ በሳምንት ሦስት ቀናት በ48 
ክፍሎች ቀርቦ በተመልካች ዘንድ ተወዳጅነትን 
ባተረፈው ‘እረኛዬ’ በተሰኘው ተከታታይ 
የቴሌቪዥን ድራማ ላይ ያሳየውን የትወና ብቃት 
ብዙዎች እንዲመሰክሩለት ሆኗል።

በሕጻናት እና ወጣቶች ቴአትር ቤት፣ በሀገር 
ፍቅር፣ አዲስ አበባ ቴአትር እና ባህል አዳራሽ፣ 
በራስ ቴአትር በትወና፣ በአዘጋጅነት እና በሥራ 
አስኪያጅነት ሰርቷል። ከቴአትር ባሻገር በሬዲዮ 
እና በቴሌቪዥን ድራማዎች ተወዳጅነትን 
አትርፏል። አርቲስቱ ላለፉት ሰላሳ ዓመታት 
በኪነጥበብ ውስጥ ሲያሳልፍ ያለውን ዕውቀት 
ሳይሰስት ያካፈለ፣ ባለሙያዎችን እና ሙያውን 
አክባሪ እንደነበር ይነገርለታል።

ኩራባቸው ደነቀ ከወይዘሪት አስቴር ታደሰ 
ጋር በ1985 ዓ.ም በጋብቻ ተሳስሮ ሁለት ወንድና 
እና አንዲት ሴት ልጆችን ማፍራት ችሏል። ይህ 
አንጋፋ የኪነጥበብ ባለሙያ በድንገት ነሐሴ 20 
ቀን 2016 ዓ.ም ከዚህ ዓለም በሞት ተለይቷል። 
ሥርዓተ ቀብሩም ነሐሴ 21ቀን 2016 ዓ.ም በቀጨኔ 
መድሃኒዓለም ቤተክርስቲያን ተፈፅሟል። እኛም 
ይህንን የጥበብ ባለሙያ ነፍስ ይመር እያልን 
ለወዳጅ ዘመዶቹ መፅናናትን እንመኛለን። 

ለዚህ ፅሑፍ እንደ ምንጭነት የተለያዩ 
ማህበራዊ ድህረገጾችን ተጠቅመናል።



ዓለማየሁ ግዛው

የኢትዮጵያ ንግድ ባንክ ሴቶች እግር ኳስ ክለብ 
በኢትዮጵያ አስተናጋጅነት እየተካሄደ በሚገኘው የሴካፋ 
ዞን ሴቶች ቻምፒዮንስ ሊግ ማጣሪያ ለሦስተኛ ጊዜ ለዋንጫ 
ደርሷል።የፍጻሜው ጨዋታ በነገው ዕለት ከሰዓት በኋላ በአበበ 
ቢቂላ ስቴድየም የሚካሄድ ሲሆን፤ አሸናፊው ክለብ ዞኑን 
በመወከል በአፍሪካ ሴቶች ቻምፒዮንስ ሊግ ይሳተፋል፡፡

ለአራተኛ ጊዜ ከነሐሴ 11/2016 ዓ.ም ጀምሮ 
በኢትዮጵያ አስተናጋጅነት እየተካሄደ የሚገኘው የሴካፋ 
ዞን ሴቶች ቻምፒዮንስ ሊግ የማጣሪያ ጨዋታም ነገ 
ይጠናቀቃል።ለፍጻሜው የደረሰው የኢትዮጵያ ንግድ ባንክ 
ሴቶች ቡድን ከኬንያ ፖሊስ ቡሌት ለዋንጫ ይጫወታል።ዘጠኝ 
ክለቦች በሁለት ምድብ ሲፎካከሩበት  በቆየው ውድድር 
ኢትዮጵያ ንግድ ባንክ ሁሉንም ጨዋታዎች አሸንፎ ለፍጻሜው 
ፍልሚያ መብቃት ችሏል።በምድብ አንድ ሦስቱንም 
ጨዋታዎች በማሸነፍ ዘጠኝ ጎሎችን አስቆጥሮ ሦስት ብቻ 
ሲቆጠሩበት የግማሽ ፍጻሜውን ጨዋታም በሁለቱም የጨዋታ 
አጋማሾች አስቆጥሮ በመርታት ለዋንጫው ደርሷል።

በደረጃ ጨዋታ ደግሞ የዩጋንዳው ካዌምፔ ሙስሊም 
ከታንዛኒያው ሲምባ ኩዊንስ ጋር ነገ ከረፋዱ 5፡00 ላይ 
ይጫወታሉ።ኢትዮጵያ ንግድ ባንክ በዞኑ የቻምፒዮንስ ሊግ 
የማጣሪያ ውድድር ብርቱና ጠንካራ ተፎካካሪ በመሆን 
ለሦስተኛ ግዜ የፍጻሜ ተፋላሚ ሲሆን፣ ከዚህ ቀደም እአአ 
በ2021 ውድድሩ በተጀመረበት የመጀመሪያ ተሳትፎ ለፍጻሜ 

ገጽ 36

በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ

ነሐሴ 22 ቀን 2016 ዓ.ም

ንግድ ባንክ በሴቶች የሴካፋ ዋንጫ ለሦስተኛ ጊዜ በፍፃሜ ይፋለማል

ደርሶ ባለቀ ሰዓት በተሰጠበት የፍጹም ቅጣት ምት በኬንያው 
ቪጋ ክዊንስ ተሸንፎ ዋንጫውን ማንሳት እንዳልቻለ ይታወሳል።

አምናም በተመሳሳይ በዩጋንዳ አስተናጋጅነት በተካሄደው 
ውድድር ጉዞ አድርጎ በታንዛኒያው ጄኬቲ ኩዊንስ በመለያ ምት 
ተሸንፎ ከዋንጫ ውጪ መሆኑ ይታወሳል።ክለቡ ዘንድሮ በሀገሩ 
እንደ መጫወቱ እስከ አሁን ባሳየው ጥንካሬ ዋንጫውን አሸንፎ 
ቁጭቱን ይወጣል ተብሎ ይጠበቃል።ይህም ለመጀመሪያ ጊዜ 
በትልቅ አህጉር አቀፍ ውድድር መሳተፍ የሚያስችል ትኬቱን 
እንዲቆርጥ ያደርገዋል።በምድብ ማጣሪያ ያሳየውን ብቃት 
ማስቀጠልና ከአሁን በፊቶቹ የፍጻሜ ውድድሮች ላይ የታዩ 
ድክመቶችን በመቅረፍ እንደሚቀርብም አሰልጣኙ ተናግሯል፡፡

ከትናንት በስቲያ በግማሽ 
ፍጻሜው ጨዋታ ከዩጋንዳው 
ካዌምፔ ሙስሊም ሌዲስ ክለብ ጋር 
ፈታኝ ጨዋታ አድርጎ 2 ለ 1 በሆነ 
ጠባብ ውጤት በማሸነፍ ለፍጻሜ 
የደረሰው ንግድ ባንክ፣ ግቦቹን 
መሳይ ተመስገን በመጀመሪያው 
አጋማሽ እንዲሁም እመቤት አዲሱ 
በሁለተኛው አጋማሽ ማጠናቀቂያ 
ላይ አስቆጥረው ለፍፃሜ 
አብቅተውታል። በግማሽ ፍፃሜ 
ጨዋታው የንግድ ባንክ አጀማመር 
መልካም የሚባል ቢሆን እየተዳከመ 
የመሄድ፣ የቅንጅት ችግር፣ 

እድሎችን ማባከን እና የመዳከም ሁኔታዎች ተስተውለውበታል።
የቡድኑ አሰልጣኝ ብርሃኑ ግዛው የግማሽ ፍጻሜ ጨዋታውን 

አስመልክቶ በሰጠው አስተያየት፣ ጨዋታው ከባድ ከመሆኑ 
ባለፈ ለዋንጫ ለማለፍ የሚደረግ እንደመሆኑ በተጫዋቾቹ ላይ 
ጫና መፍጠሩን ገልጿል።ቡድኑ ግብ አስቆጥሮ እየመራ በነበረበት 
ወቅት በተፈጠረ ውጥረትም ግብ አስተናግዷል።ይህም 
የተፈጠረው በጥቂት ቀናት ብዙ ጨዋታዎችን በመጫወቱና 
የመጨረሻው የምድብ ጨዋታው ከባድ በመሆኑ ምክንያት ነው 
ሲል አስረድቷል።

የዋንጫው ተፋላሚ የሆነው ኬንያ ፖሊስ ቡሌትስ 
አጨዋወት የአካል ብቃት ላይ የተመሰረተ ሲሆን፤ ከዚህ ቀደም 

አራት ጊዜ ተጫውተው ሦስቱን እንዳሸነፉና ጠንቅቅው 
እንደሚያውቋቸውም አሰልጣኙ ይጠቁማል።ኬንያ ላይ 
በተካሄደው የ2021 የሴካፋ ዞን ሴቶች ቻምፒዮንስ ሊግ ንግድ 
ባንክ በቪጋ ኩዊንስ ተሸንፎ ዋንጫውን ቢያጡም አሁን ግን 
አሸንፈው ዋንጫውን እዚህ እንደሚያስቀሩ ገልጿል።ሁለቱ 
ቡድኖች በአንድ ምድብ እንደነበሩና ከጠንካራ ምድብ አልፎ 
ለፍጻሜ እንደመብቃታቸው ቡድኑ ዋንጫውን ለማንሳት 
ዝግጁ ነው።ክለቡ የአሁኑን ጨምሮ ባለፉት አራት ዓመታት 
ተሳትፎ ለሦስት ጊዜያት ለዋንጫ ደርሶ ማሳካት ያልቻለው 
የዋንጫ ጉጉትና ከአየር ሁኔታ ጋር ተያይዞ ጨዋታዎቹን ፈታኝ 
አድርጓቸዋል።በአራቱ ውድድሮች ዋንጫ ያነሱ ቡድኖች ሦስት 
ጊዜ እንኳን ግማሽ ፍጻሜ መድረስ አለመቻላቸው የውድድሩን 
ጥንካሬ ያሳያል፤ በዚህም መሰረት ንግድ ባንክ ካለፉት ልምዶች 
በመነሳት ዋንጫውን የሚያነሳበትን ሁኔታ ይፈጥራል።የዋንጫ 
ጨዋታ የራሱ የሆነ ባህሪ የሚኖረው በመሆኑ እግር ኳስ 
የሚፈቅዳቸውን ሁሉ በመተግበር ዋንጫውን ለመውሰድ 
እንደሚጫወቱም አሰልጣኝ ብርሃኑ ገልጿል፡፡

የሴካፋ ዞንን በመወከል በአፍሪካ ሴቶች ቻምፒዮንስ 
ሊግ የሚሳተፍ አንድ ቡድን ለመለየት ዘጠኝ ቡድኖች በሁለት 
ምድቦች ተከፍለው ውድድራቸውን ሲያደርጉ ቆይተዋል። 
የዋንጫው አሸናፊ ቡድን ሴካፋን ወክሎ በ2024 የአፍሪካ ሴቶች 
ቻምፒዮንስ ሊግ ዋንጫ የሚሳተፍ ይሆናል።በሁሉም የአፍሪካ 
ዞኖች የሚገኙ የሴት ቡድኖች የማጣሪያ ውድድር ካደረጉ በኋላ 
ዞኖቻቸውን በመወከል የአፍሪካ ሴቶች ቻምፒዮንስ ሊግ ላይ 
ይካፈላሉ፡፡

 የንግድ ባንክ ሴቶች የሴካፋን ቻምፒዮንስ ሊግ ዋንጫ ለመጀመሪያ ጊዜ ለማንሳት ነገ ኬንያ ፖሊስ 
ቡሌትስን ይገጥማል፣

